
ALIN  YAZIM,  TALEYİM – YARADICILIĞIM

Tanışdımı yazı sana,
Bax alnımın yazısına. 
Bax bir Allah rızasına, 
Gör bir orda nә yazılıb? 

Nә yazıdı – yozmaq olmur, 
Nә yazıdı – pozmaq olmur. 
Əl xәttiylә yazmaq olmur, 
Gör bir orda nә yazılıb? 

Görәn, duyan tapılmadı, 
Açan, soyan tapılmadı. 
Bir oxuyan tapılmadı, 
Görәn orda nә yazılıb? 

Mәndә zәrrә qәdәr şübhә yoxdur ki, Allah mәnim al -
nıma “Söz lә nәfәs al!” cümlәsini yazıb, yoxsa mәn ağıl  lı
sö zün, yaxşı şei rin bu qәdәr dәlisi, Mәcnunu ol mazdım.

Ruh bәdәndә, nәfәs canda yaşadığı kimi, mәnim dә
ya radı cı lığım tәrcümeyi-halımda, tәrcümeyi-halım yara -
dı cılığımda, sö züm dә ya şayır. Yaradıcılıq! Bu sözdә,
bu ifa dәdә bir “Yaradan” sözü var. Ən bö yük yaradan

Allahın özü vә onun yaratdıqlarıdır. “Dünyada qalacaq
yalnız Ya ra dan” – deyәn Sәmәd Vurğun da bu fik ri iş -
lәdәndә elә böyük Yaradanı nәzәrdә tuturdu. Allah özü -
nün şah әsәri kimi insanı yaratdı. Ona ilahi ruhu, ilahi
sev gini vә ilahi mәhәbbәti bağışladı. Özünün şah әsәri
kimi, insana da ya rat maq eşqi, yaradıcılıq ehtirası nı ver -
di. Daş üçün tişәni, rәng üçün fırçanı, söz üçün qәlәmi
insanla ra hәdiyyә elәdi. Heykәltәraşa daşı-qayanı,



rәssama dünyanın rәng lәrini, bәstәkara sözlә sәsin vәh -
dәtindәn nәğmәlәr yaratmaq qüdrәtini, şairә müqәddәs
sözü әma nәt elәdi. Vergi verdi yi, buta ver diyi insanlara
– heykәltәraşa bu dünyanın da şın dan, qayasından hey -
kәllәr yarat, rәssama bu dünyanın rәsmi ni çәk, bәstәkara
yarat dığım dünyanın eşqinә nәğ mәlәr bәstәlә, şairә ya -
rat dığım dünyanı şair sözüylә daha da gö zәllәşdir dedi.
Söz haqqında müxtәlif zamanlarda bir neçә “Söz”
şeirim dünyaya gәldi: 

İlahidәn gәlәn nurdu, şüadı, 
Tanrıların dilindәki duadı. 
Şәhәr-şәhәr yaratmışıq bu adı, 
Tәbriz sözdü, Dәrbәnd sözdü, Gәncә söz. 

Onsuz ömrün nә balı var, nә şanı, 
O qaynadır qaynayanı, daşanı. 
Söz Allahın yer üzündә nişanı, 
Allah özü, mәncә, sözdü, mәncә, söz. 

Vә yaxud: 

“Ol!” dedi, dünyanı sözdәn yaratdı, 
Tanrı da söz ilә şöhrәtә çatdı. 
Dağılmaz, yıxılmaz körpülәr atdı,
Ağılla ürәyin arasında söz. 

Söz üçün әn ulu dәrgaha vardım, 
Mәn sözün eşqinә dağları yardım. 
Axtara-axtara gedib çatardım, 
Olsaydı dünyanın harasında söz. 

Söz Hacı Bәktaş Vәli dәrgahına döndü, mәn isә әlin -
dә dәmir әsa, ayağında dәmir çarıq aylarla-illәrlә sәh -
ralar, dağlar, dәrәlәr ke çә-keçә o dәrgaha doğru gedәn

Yunus Əmrәyә! Dahilәrin yarat dığı söz qalasına bircә
kәrpic dә mәn qoymaq istәdim, ulu sözә üz tutdum.

Ev tik, elin-oban qalsın,
Ev tik, atan-baban qalsın. 
Ev tik, yurdun-yuvan qalsın, 
Ev tikmә, özün qalası!

Ulu sözün dilini tap, 
Ulu sözdәn bir qala yap. 
Ulu sözdәn bağla kitab, 
Dalınca gözün qalası...

Əgәr düşsә söz düyünә, 
Döz bu dağa, döz düyünә. 
Ulu sözün dözdüyünә 
Dözmәz hәr dözüm qalası!

Yaddaşlarda tәzә dursan, 
Yaddaşlarda yanan nursan. 
Yaddaşlarda qala qursan, 
Dağılmaz sözün qalası!

MƏNİM  YOLUM

Yollar çoxdu dünyada. Su yolu, hava yolu, torpaq
yo lu, dağ yo lu, aran yolu, Allah yolu, şeytan yolu. Yola
and içib “Getdiyimiz bu yol haqqı” demişik. Şeytanın
sö zünә baxanlara “filankәs yolundan azıb”, Allahın yo -
luna baxanlara “filankәs haqqın yolun dadır”, – deyiblәr.
Yol ların başına dolanmışıq, yollar bizim başı mı za do -
lanıb. Haqqa gedәn yol Allahdan, dinә gedәn yol
Peyğәmbәrdәn, sözә gedәn yol şairdәn keçib. Şeir yolu,
sәnәt yo lu, söz yolu deyilәn ifadәlәr dә var. 

Mәn söz yolunun yolçusu olmuşam. Ömrüm boyu
yol larda, sәfәrlәrdә olmuşam. Yaddaşların malı olan
şeir lәrimin әksәriy yә tini yollarda yazmışam. 

Bar ilahım qismәt eylә, 
Yola yoldaşınan mәni. 
Mәn ona can qıyar olsam, 
O sevәr başınan mәni. 

Bu şeir mәnim yollarımın yoldaşına, ruhumun sir -
daşına çev rilib. Abbas Tufarqanlı elә bil bu gәraylını
mә nim üçün yazıb. Mәn dә “Yollar mәni ellәrin ürәyinә
qaytarır”, “Şahdan gәlib şaha ge dәn yoldayam”, “Yol
Adәmlәrin yoludur”, “Nә ömür tükәnә, nә yol tükәnә”,
“Yolçusuyam yolların”, “Yolların”, “Mәnә yuxarıdan
yol göstәrәn var” kimi yollara hәsr olunan onlarca şeir
yazmışam. 

Bu yollarda kimlәrlә görüşdüm, kimlәrә qonaq ol dum,
kim lәrlә vuruşdum, kimlәrә mәğlub oldum, kim lәrә qalib
gәldim – on ların hamısını bir yollar bilir, bir dә mәn. 

Yaradanım yaxşı bilir, 
Yolum kimlәrin yoludu. 
Dünәnin söhbәti deyil, 
Lap qәdimlәrin yoludu. 

Qulaq haqdan gәlәn sәsdә, 
Könül gündә min hәvәsdә. 
Mәnim yolum pәrdә üstә, 
Yanan simlәrin yoludu. 

Ruhum yollara bәlәddi, 
Yol çaşanlar xәcalәtdi. 
Nuh, İbrahim, Mәhәmmәddi, 
Yol Adәmlәrin yoludu. 

Başqa bir misal: 

Yolçusu var, dәrvişi var, qulu var, 
Ayağı var, qanadı var, qolu var. 
Qәbrimizdәn o yana da yolu var, 
Eşqi ilә ötdüyümüz yolların. 

Sәhra dolaş, düz addımla, düz yeri, 
Nişan qalsın ayaq yeri, iz yeri. 
Yüz qanadlan, yüz havalan, yüz yeri, 
Sonu yoxdu ötdüyümüz yolların. 

Sonu görünmәyәn yollar... nә yaxşı yolların sonu
yoxdu, nә yax şı arzular tükәnmәzdi, nә yaxşı istәklәr
sonsuzdu. Bәlkә dә hәyat elә ona görә bu qәdәr şirindir
ki, ömrün boyu danışırsan dil yorulmur, ömrün boyu
yazırsan söz qurtarmır, ömrün boyu ba xırsan göz doy-
mur, ömrün boyu yol gedirsәn yol tükәnmir, başa çatmır.
Bir yolu qurtarmamış o biri yol sәni çağırır. Yaz! Yarat!
Bax! Gör, götür! Sev! Sevil! Sevdir! – deyir. Yollar mә -
nә hәmişә hәrәkәtdә vә bәrәkәtdә olmağı öyrәdib. Yol-
lar mәnә dağlardan aşmağın, düzlәrdәn keçmәyin,
sularda üzmәyin, göylәrdә süz mәyin vә bütün bunların
hamısını şeirә gәtirmәyin yollarını öy rәdib. Mәn yollar-
dan keç diyim kimi, yollar da mәnim şeirlәrimdәn keçib.
Belәcә 60 il qol-qola yaşamışıq. Bu, ömür yolu, tale
yolu, ya radıcılıq yoludur. 

TOXUMLAR,  CÜCƏRTİLƏR...

“Söz!” Görәsәn dünyanın ilk insanı Adәmin dilin -
dәn çı xan han sı söz olub, o sözün adı nә olub, hansı mә -
nanı da şıyıb, nә haqda deyilib, hansı mәnәvi ehtiyacdan
do ğu lub? Söz necә sәsә, nәğmәyә, şeirә dönüb, sözә ilk

nizamı, ahәngi, ilk ölçünü-biçini kim verib? Dünyanın
ilk şairi kim olub, ilk şeir nә haqda yazılıb. Bilmirәm.
Bil diyim bircә odur ki, Adәmi, Nuhu, İbrahimi, Yusifi,
İs mayılı, Mәhәmmәdi peyğәmbәrlik dәrәcәsinә söz qal -
dırıb. Bil diyim bircә odur ki, Homeri, Firdovsini, Niza-
mini, Dan teni, Şeks piri, Mövlananı, Höteni, Hüqonu,
Hafizi, Taqoru, Dosoyevskini, Tolstoyu zamanın özü qә -
dәr әbәdilәşdirәn, göylәrin özü qәdәr ucal dan söz olub,
söz! Gözә görünmәyәn, ancaq bütün gözә görünәnlәri
idarә edәn söz! “Xalqa ağzın sirrini hәr dәm izhar qı lan
söz”. Hәzrәti Mövlana demiş: “Söz ibadәt ağacının mey -
vә sidir”. “Sözün dәyәri yoxdur” sözünü eşidirik sәndәn.
Necә olur ki, sözün dәyәri yoxdur sözünü dә sözlә de -
yirsәn. Leylilәri, Züley xaları, Şirinlәri, Zöhrәlәri, Cül -
yettaları, Kleopatraları ilahi gücüylә daha da gö zәl- 
lәşdirәn, dastanlaşdıran, әbәdi dirilik verәn söz! Bil -
diyim bircә odur ki, müqәddәs “Quran”ımızda “Qәlәm”
surәsi var. “And olsun qәlәmә vә yazdıqlarına!” 

Mәn “İnanmışam, inanıram qәlәmә” şeirini yazanda
Quranın bu ayәsindәn xәbәrim yox idi: 

Qәlәm silah, masa sәngәr, mәn әsgәr, 
İnanmışam, inanıram qәlәmә. 
Əsgәr olan mәslәkinә and içәr,
İnanmışam, inanıram qәlәmә.

Dosta mәktub, yara yazı – taleyim, 
Ağ kağızda qara yazı – taleyim. 
Bu yolların qar-ayazı taleyim,
İnanmışam, inanıram qәlәmә. 

O halaldı, haramlığı götürmәz, 
Şah budaqdı, cır meyvәlәr gәtirmәz. 
Ölәnәdәk zәhmәtimi itirmәz, 
İnanmışam, inanıram qәlәmә. 

Mәni lap körpәliyimdәn sözә tapındıran, qәlәmә
inandıran bir qüvvә var. O qüvvәnin adı Qurandımı,
kitabdımı, vergidimi, buta dımı, dәrviş almasıdımı, ana -
mın südüdümü? Bilmirәm! Bildiyim bircә odur ki, mәni
qәlәm әhli, söz sahibi elәyәn, dünyanı “Ol” sö zündәn
yaradan Allahdır! 

İnsanı bir qәtrә sudan xәlq elәyәn, torpaqdan yara -
dıb yenә torpağa qovuşduran, sözü yoxdan var elәyәn
Allah! Dünyanın bü tün insanlarını öz sәcdәsinә gәtirәn,
şeytanı lәnәtlәyәn Allah! 

Görәsәn Allahsız, dinsiz, imansız, әqidәsiz, etiqad -
sız, qiblәsiz şeir yazmaq olarmı? 

Sәsin, ünün eşidilmәz olanda,
Ünsüz ömrü yaşamasan yaxşıdı.
Qiblә seçib namazına durmasan, 
Yönsüz ömrü yaşamasan yaxşıdı. 

Hәyat şirin, ömür gödәk, gün baha, 
Bağışlanmaz kim batarsa günaha.
Tapınmasan sevgi adlı Allaha – 
Dinsiz ömrü yaşamasan yaxşıdı. 

Yox, olmaz! İnsanın yaratdığı ölmәz әsәrlәrin hamısı
Allaha mü raciәtlә başlanır. 

Allahım! Nә yaxşı sözü mәnә etibar elәdin. Nә yaxşı
yazmaq is tedadı, sözә yeni naxışlar vurmaq imkanı
verdin. Sәnә şükürlәr olsun, Allahım! Sәs-küy adamdan
çox şeyi alır, sәssizlik adama çox şeyi danışır. Mәn dә bir
sәssizliyә çәkilib başladım öz tәrcü meyi-halımı yazmağa. 

Mәnim könlüm müәllimdir, dizim üstü dәbistanı, 
O şagirdәm ki, öyrәndim sükut ilә әlifbanı, 

– deyәn Xaqani kimi sükut ilә dost olmaq da taleyimә

yazıldı. Ana mın dediyinә görә beş yaşımda mәnim
dilimә gәlәn ilk şeir par çası iki misradan ibarәt olub: 

Evimizin dalı arpa-arpa, 
Atlar gәlir qarpa-qarpa. 

5 yaşımda dediyim qafiyәlәrә aradan 50 il keçәndәn
sonra 55 yaşımda “İlk qafiyәlәr” adlı şeir hәsr elә -
mişәm: 

Hәmsöhbәt olarmış Allahla bәndә, 
Ömrün yaddaşında nәlәr var, nәlәr. 
Görәsәn ilk dәfә dilә gәlәndә, 
Nәyә işarәymiş bu qafiyәlәr. 

Nә zaman qәlbimә salıb bu sәsi, 
Arpa bәrәkәtmiş, at murazıymış. 
Bәlkә dә Tanrının ilk qafiyәsi, 
Körpә ürәyimdә dinәn sazıymış. 

Mәnim şeiriyyәtim әrәndәn, әrdәn, 
Oğuzdan, qopuzdan gәlәn sirr idi. 
Anam zarafatla deyirdi hәrdәn, 
Beş yaşı olanda o şair idi. 

İlk “şeir”in sevinci evimizdә böyük sәs-küyә sәbәb
olub. Anam öz dayısı, böyük söz adamı Rәşid müәllimin
yanına qaçıb ki, ay dayı, Zәlimxan şeirlә danışır. Rәşid
müәl lim sevinclә, “Ay Gül lü, görәrsәn, bu uşaq gәlә -
cәkdә şair olacaq!” – deyib. Beş ya şımdaca şairlik boy -
numa qoyulub. Qәlәmimdәn çıxan ilk şeir “Me şәbәyi”,
mәtbuatda nәşr olunan ilk şeirim “Şota Rustaveli”, ilk
şeir kitabım “Könlümün sәsi” olub. Sözlә bağlı ilk olan
şey lәrin hamısında güclü sevinc hissi keçirmişәm. Mәn
şeirin böyük dün yasına öz qәlbimin sәsiylә gәlmişәm. 

MƏNƏVİ  DOĞULMA  DÖVRÜ...

XX әsrin tәn ortasında, qarlı bir qış günündә, ilin
baş lanan, tәqvimin tәzәlәnәn vaxtında, tәbiәtin boranlı-
çovğunlu, şaxtalı bir günündә, 1950-ci il yanvarın 21-
dә anadan olmuşam. Bәlkә qışın sәrt vaxtı doğulmağın
da bir rәmzi mәnası var. Bәlkә gözümü dün yaya açan
kimi soyuğu, şaxtası, qarı ilә tәbiәt mәni gәlәcәkdә cә -
miyyәtin sәrt üzünü görәndә sarsılmamaq, yıxılmamaq,
çaşmamaq üçün uşaqlıqdan böyük mübarizәlәrә hazır -
layırmış. 

Ey kәdәr, yumşalan deyilәm, inan, 
Sәn dәyirman daşı, mәn bir dәn olsam. 
Tәzә deyilsәn ki, könül xam düşә, 
Çoxdan üyünәrdim üyünәn olsam. 

– deyib, kәdәrә yumruq silkәlәmәk, inadkar vә dözümlü
olmaq bәl kә dә mәnim tәbiәtimә qışın sәrtliyindәn ke -
çib. Qışın әn aman sız sәrtliyindә belә tәbiәt yaşamaq
eşqini tәrk etmәdiyi kimi, mәn dә ömrümün әn çәtin, әn
ağrılı dövrlәrindә, hәtta intihar hәddinә çatdığım dövrdә
belә hәyat eşqimi, yaşamaq sevgimi tәrk etmә miş, qar
altından novruzgülü, qaya içindәn çiçәk kimi çıxmışam. 

Payız kövrәldәndi, bahar coşduran, 
Mәni sәrt elәyәn qış da gözәldir. 
Ürәyin daşdımı demә, ay insan, 
Duymağı bacarsan daş da gözәldir.

– bәndi ilә başlanan qoşma da bu tәbii mәnzәrәnin
ifadәsi, әks-sә da sıdır. Oxuduğum kitablar, sevdiyim
müdriklәr, tanıdığım ağsaq qallar mәnә hәyat üçün çox

vacib olan bir müqәddәs duyğunu vax tında çatdırdılar...
Ömür azdı. Sәnә verilәn nәfәs Tanrının für sәtidir. Arzu-
lar çoxdu, yollar uzundu, hәyat şirindi, Allahın sәnә
bәxş elәdiyi öm rü havaya sovurma, külәklәrә vermә, hәr
anın, hәr dәqi qәnin qәdrini, qiymәtini bil. “Qanadlı bir
quşdur für sәt әzәl dәn; Qaçar, buraxmayın siz onu әldәn”
deyәn şairin sözünü qu laq larında sırğa elә! Faydalı
sәslәrin hamısını eşitdim, heç birini qulaq ardına
vurmadım. Qa zancım itkilәrimdәn çox oldu. Müxtәlif
illәrdә vә müx tәlif dillәrdә nәşr olunan 50-yә yaxın
kitab müәllifi oldum. Yazdığım şeirlәr, yaratdığım
kitablar rәflәrdә yatıb qal ma dı, dillәrdәn dillәrә düşdü,
könüllәrdәn kö nüllәrә yol açdı, Qara sazın yaddaşına
köçdü. Özüm dәn özümә ciddi bir tapşırıq gәldi, elә bir
tapşırıq ki, әgәr ona әmәl etmәsәydim sәsimi heç kәs
eşit mәzdi. Mәn göydәn gәlәn, torpaqdan qalxan sәslәri,
ünlәri eşit mә sәydim, sәsim eşidilmәz olardı. 

Şair, elә saxla qәlbi, ürәyi, 
Göy kimi boşalıb dolandan olsun. 
Bir qalın kitab var, bir qalan kitab, 
Yazanda elә yaz kitabını sәn,
Qalından olmasın, qalandan olsun. 

Ömrüm boyu bu tapşırığa әmәl elәmәyә çalışdım ki,
gәrәk mә nim yazdıqlarım bulanan suları durulda, tutqun
çöhrәlәrә işıq saça, Nazim Hikmәt demiş, qaranlıqları
işıq lığa çıxarda, qara torpağı ya şıl çәmәnә, zülmәt gecә -
ni nurlu sәhәrә döndәrә. Ona görә fәxr elәmirәm ki, tale
für sәt verdi, yazdıqlarımın hamısı bir-birindәn gözәl
kitablara döndü. Ona görә fәxr edirәm ki, o kitabların
heç bi rindә könül bulandıran, xәyal küsdürәn, ürәk qı -
ran, kiminsә ru hunu incidәn, bostanına daş atan, giley-
güzara, dedi-qoduya yol ver mәdim. Yazdığım nә varsa
nu run, işığın, sevginin, mehri ban lı  ğın, sәmimiyyәtin

gücündәn yarandı. Allahın nuru da, Pey ğәm bәrin işığı
da, mәlәklәrin nәfәsi dә, ağsaqqalların xeyir-duası da
bu şeirlәri yazanda mәnә yardımçı oldular. 

Ömürdü, gündü, hәyatdı, yaradıcılıqdı, hesabatdı...
Tez-tez özü mә ciddi suallar verirәm. Mәn bu dünyaya
niyә gәldim, faydalı bir iş görә bildimmi, savabımmı
çox oldu, günahımmı? Uca Tanrı tәrәfindәn qarşıma qo -
yu lan müqәddәs vәzifәlәri yerinә yetirә bil dimmi? Ca -
vablar mәni sevindirir. Ən güclü arxam xalq, әn böyük
dos tum insan, әn şirin hәmdәmim saz, әn sәdaqәtli sir -
daşım qәlәm oldu. Böyük arzularımı hәyata keçirt -
mәkdә bu ilahi qüvvәlәr mәnә güc vә tәpәr, sevgi, hünәr
ba ğışladı. Bәli, Allah insana güc-qüvvәt, hәyat eşqi ve -
rәn dә insan öz әmәllәriylә Allahın yardımçısına, kö -
mәkçisinә çevrilir:

Dünya mәnim idi mәn olmamışdan, 
Bilirәm dünyaya mәn nәyә gәldim. 
Alnıma yazıldı sözün qismәti, 
Dünyaya sözümü demәyә gәldim. 

Yamac buz olanda, yal buz olanda, 
Dünya başdan-başa sal buz olanda, 
Allah tәnha qalıb yalqız olanda, 
Tanrıya yardıma, kömәyә gәldim. 

Mәn bu dünyanı öz sözümlә, qәlәmimlә gözәl lәş -
dirmәk istә dim. Bu işdә dırnaq boyda iş görә bilmi -
şәmsә buna da çox şükür. 

Qaş-qabağım qara bulud görmәdi, 
Qәlbim zülmәt, könlüm sükut görmәdi. 
Evim qıfıl, qapım kilid görmәdi, 
Özüm üçün yaşamadım, çox şükür. 

Ömür yolu öz mәslәkim, az andım, 
El dәrdini sözә tutan ozandım. 
Rahat ölmәk xoşbәxtliyi qazandım, 
Özüm üçün yaşamadım, çox şükür. 

Söz mәnim ana-atam, sevgilim, oğlum-qızım oldu.
Ömrümü, ru humu, varlığımı sözә verdim, çox şükür! 

MƏN ÖLƏNDƏ ÜZÜMÜ BORÇALIYA ÇEVİRİN...

Keçdiyim yaradıcılıq yollarında hansı köklәr, göv -
dәlәr, qollar, budaqlar, şaxәlәr üzәrindә yüksәlmişәm,
bu yüksәliş hansı duy ğulardan su içib, mayasını har dan
götürüb, mәn hansı mühitin, han sı zәminin üzәrindә boy
atmışam. Bütün xırdalıqları, incә liklәri ilә әziz oxucu -
larım üçün bu mәtlәblәri açmaq istәyirәm, mühitimdәn
söz açıram. 

Körpәlik, uşaqlıq illәri vә gәncliyimin bir hissәsi
tam 18 yaşına qәdәr Borçalıda vә doğma kәndimiz Kә -
pә nәkçidә keçib. Bu gör-götür dünyasında әn güclü gö -
rüb-götürdüyüm dövr elә bu illәrin pa yına düşüb.
Başqa kәndlәrlә birlikdә bizim kәndin camaatı da yazda
yaz bi nәsinә gedәr, yayda Qaraxaç, Başkeçid yayla ğı -
na qal xar, payızda payız binәsinә enәr, qışda hәr kәs
kәnddә öz evinә, öz ocağına çәkilәr, payızın sonu, qı -
şın әvvәli şı dırğı toylar baş lanardı. Toylar bir-birinin
dalınca ipә-sapa düzülәr, qızlar-gәlinlәr kәklik kimi
sәkәr, gözәllәr so na kimi süzәr, oğlanlar özünә qız se -
çәr, elçilәr qız evin dә razılıq çayı içib deyә-gülә ev -
lәrinә dö nәrdilәr. Nişan vә toy mәclislәrinin sultanı,
yaraşığı aşıqlar olar dı. Aşıqlar da özünü elә sәnәtin
sultanı kimi aparardı. Payızın son larından yazın әv -
vәlinә – әkin-biçin çıxana qәdәr camaatın işi-gü cü
mәclislәrdә aşıqlara qulaq as maq olardı. Mәn elә

demәk olar ki, 5-6 yaşımdan o mәclislәrә ayaq aç -
mışdım. Bәzәn gecә sәhәrә qә dәr se vincimdәn yata
bilmirdim ki, sabah filankәsin to yun da fi lan aşıq oxuya-
caq, gәrәk ona qulaq asam. Qulaq asmaqla aşığın sö -
zündәn-söhbәtindәn doymaq olmurdu ki. “Əsli vә Kә-
 rәm”dәn, “Ab bas vә Gülgәz”dәn, “Şah İs ma yıl” vә “Gül -
zar”dan, “Alı xan vә Pәri”dәn, Borçalı nın taleyi ilә bağlı
mәşhur kişilәrdәn vә mәş hur hadi sәlәrdәn, “Qasımlı
Sәmәd ağa”nın dastanından, Kә pә  nәkçi Emin Ağadan,
Darvazlı Mehralı bәydәn, Qı zıl hacılı Cöyür oğ lu Qara -
dan, İsrafil Ağadan, Aşıq Şәnliklә Faxralı Şair Nәbinin
görüşlәrindәn, Arıxlı Uzunbaş oğ lu Mәhәm mәddәn,
Qarayazılı İsa xandan, Kәpәnәkçi Sәr dәroğlu Mәmmәd -
dәn, Yaqub oğlu Alı dan, Abdallı Kor İsma yıldan, şair
Nәbinin kor Sultan Abdulla ilә de yiş mәsindәn, nә bi lim
daha nәlәrdәn... Aşıqların das tan da nışığı, nağılı, at -
macası, qaravәllisi, camaatı qәşş edә nә qәdәr güldürmә -
si, qәm li hadisәlәrlә ağlatması, min ki taba sığmayan,
min-bir mәt lәbdәn, yerdәn, göydәn, kәnd dәn, şәhәrdәn,
aşiqdәn, mәşuq dan, öl mәkdәn, it mәk dәn, sevmәkdәn,
sevilmәkdәn danışması mә nim kö nül dünyama, uşaqlıq
alәmimә, körpә yaddaşıma ho par dı. 

Oxunan dastanlar vә danışılan nağıllarla birlikdә, 
o dövrdә Bor çalı aşıqları vә Borçalıya çox gәlәn aşıqlar
S.Vurğundan, Os man Sarıvәllidәn, Hüseyn Arifdәn,
Mi kayıl Azaflıdan, Mәzahir Bor sunludan, şair Ağa can -
dan, Faxralı şair Nәbidәn, Tәhlә Nov ruzdan çox oxu-
yar, hәr şeiri bir әhvalatla bәzәyәr, mәclisi sehr  lә-
yәrdi lәr. Ancaq bütün mәclislәrdә aşıqların sözünün ba -
şı da, ortası da, ayağı da Əlәsgәr olardı, ruhumuzun
әbәdi hökmdarı Aşıq Əlәs gәr! Mә nim Əlәsgәrә ilahi
vur ğunluğum da o illәrin pa yına düş müş dü. 

Aşıqlar dastan danışanda sadәcә әhvalat danış mır -
dılar. Rola gi  rir, obraz yaradır, haldan-hala düşür, hәm
ağlayır, hәm ağla dır, hәm gülür, hәm dә güldürürdülәr.

Bu obrazların içindә bişә-bi şә, ya  na-yana, coşa-coşa,
düşünә-düşünә yeni yaranan bir obraz da mә  nim
özüm, mәn Zәlimxan Yaqub idim. Özümdәn asılı ol -
mayaraq, aşıqla aşıq, şairlә şair, sazla saz, sözlә söz
olub iç dünyamda, öz gәlәcәk taleyimi, tәrcümeyi-ha -
lımı yaradır dım.

Mәnim yetişdiyim mühit – Gürcüstan dövlәti, sazın-
sözün, zәn gin folklorun, olduqca maraqlı hadisәlәrin
beşiyi Borçalı ma halı, bir mahal qәdәr sәsi-sәdası olan
Bolnis-Kәpәnәkçi kәndi hәm Azәrbaycanla, hәm Tür kiyә
ilә, hәm İranla tarixi әlaqәlәri, ictimai-siyasi, әdәbi-
mәdәni әlaqәlәri olan bir coğrafi mәkanla bağ lıdır. Şah
Abbasın, Qacarın, Adil şahın, Rzaqulu xanın dövründәn
bu günә kimi Borçalı mahalından köçmәlәr, sürgünlәr,
ayrılmalar, birlәşmәlәr, yerdәyişmәlәr – İranın Tәbriz,
Urmiya, Sulduz, Qara dağ mahallarına köçmәlәr, Türki -
yәnin Qars, Ərzrum, İqdır, Sarı qamış sәmtinә qaçmalar,
dağılmalar, sәpәlәnmәlәr, bu hadisәlәrdә qaçaqlığı, qo -
çaqlığı, şairliyi, aşıqlığı, qәhrәmanlığı ilә ad çıxaran, tarix
yaradan şәxsiyyәtlәr, cild-cild kitablara sığmayan aşkar -
lan masına böyük ehtiyac duyulan tarixi sirlәrlә doludur.
Bu tarixlәrin içinә-piçәsinә yetmәk, elmi dәrin liklәrә get -
mәk tarixçi alimlәrin işi dir. Mәnim görmәk istәdiyim iş
bu mühitin elmi tәrәfindәn daha çox bu tarixin yaratdığı
bәdii-poetik qatlarla bağlıdır. Epos-Dastan-Boy mәrhә -
lәlәri, zәngin folklor nümunәlәri olan bir xalqın ozan dü -
şüncәsinә, sazına hopan duyğularla bağ lıdır. 

Mәnim boya-başa çatdığım Borçalı Cәnubi Qafqa -
zın, elәcә dә Ön Asiyanın әn qәdim insan mәskәnidir.
Cә nubi Qafqazda ilk Allah evi – mәscid mәnim ata yur-
dumda, Borçalıda inşa olunub. Ərәb mәnbәlәrinin ver -
diyi mәlumata görә Aran şәhәrlәrindәn olan Tif lisin
di varları palçıqla hörülüb, hamamları odsuz qızdırılır vә
әha lisi lap qәdimdәn islam tәrәfdarı olublar. Hәzrәt Əli -
nin haki miyyәti illәrindә (656–661) Tiflisdә olmuş әrәb

sәyyahları şәhәrdә qayalıq üzәrindә mәscid inşa etmiş
vә uca Allahın şәrәfinә әzanlar çәk mişlәr. Allaha vә onun
sevgili peyğәmbәrinә mәnim sevgim “Peyğәmbәr”i dün -
yaya gәtirdi. 

Mәnim yaradıcılığımda dövlәtçiliyә mәhәbbәtin dә -
rin köklә ri var. Çünki mәnim ata yurdumda ilk müsәl -
man-türk dövlәtlәrin dәn olan Tiflis vә Dmanisi әmir -
liklәri qurulub. Bu dövlәtlәrin öm rü 350 ildәn çox
olmuş, türkün-islamın Qafqazdakı alınmaz qa la ları he -
sab olunmuşdur. Bu әmirliklәrin mövcudluğu sayәsin -
dә 1798-ci ilә qәdәr Tiflisdә zәrb olunmuş sikkәsinә
“Allah vә Mәhәmmәd” yazılmışdı. 

Mәnim ata yurdumdan çıxan әrәnlәr tәkcә Tiflis vә
Dmanisi әmir liklәri qurmamışlar. Borçalı әrәnlәri hәm
Misirdә Mәmlük sul tanlığının, hәm dә Hindistanda
Deh li sultanlığının qurucu ları dır. 

Borçalı әmirlәri tariximizin şanlı sәhifәlәrini yazmış
Sәfәvi xa nәdanı tәrәfindәn idarә olunan Azәrbaycan
döv lәtinin dayaqdarı idilәr. Bu dövlәtin qurucusunun
süd anası olmuş Borçalı xanımı ba laca İsmayıla tәkcә
döşündәn süd vermәmişdi, bu südlә yanaşı İsmayıla sa -
za-sözә mәhәbbәtini dә tәlqin etmişdi. İstәr Avropa, is -
tәr Osmanlı tarixçilәri döyüşdәn әvvәl Şah İsmayılın
ordu qar şı sında ozanlara “Cәngi” havası ifa etdir dik -
lәrinin şahidlәri ol  muşlar. Al maqulağı döyüşündәn öncә
Şah İsmayılın sayca on dan 6 dәfә çox olan Murad Mir -
zәnin ordusu önündә kefsiz da yandığını görәn süd
anasının “a bala, Borçalıya adam göndәr” demәsi, şah
or dusuna yazı lmaq üçün dәstәrdarın Borçalıdan әliboş
qayıtmamaları, bununla bağlı Borçalıda “O dәftәrә mә -
ni dә yaz” ha vasının yaranması bir tarixi gerçәklikdir.
Bu gün o dәftәrә yazı lan borçalıların biri dә mәnәm. 

...azad olunmasında qәhrәmanlıqla döyüşәn, düş mәn
ordusunun hökmdarının başını üzüb Şah İsmayılın
ayaq larının altına atan Əziz Ağa Borçalının soyunda -

nam. Bununla belә zaman-zaman baş ve rәn qardaş
qırğınları hәmişә mәnim ürәyimi üzüb, ağrıdıb. 

Heyf ki, ayılan çox gec ayıldı, 
Özümә od vuran öz sağ әlimdi. 
Bir dәrdim yaralı Şah İsmayıldı,
Bir dәrdim insafsız Sultan Sәlimdi. 

Nadir şahın yurdumuzun şәrq qapılarını, Qәndәharı
qorumağa eti bar etdiyi Borçalı әrәnlәrinin soyundanam. 

Öz bәdxahlarımı bağışlamağı da bacarıram. Ulu
ba bam Alp Ars lan kimi. Gürcü-Bizans mәnbәlәrinin
yaz dığına görә 1071-ci il Malazgird döyüşündәn sonra
әsir tutulmuş Bizans imperatoru Ro man IV Diogeni
Alp Ars lanın çadırına gәtirilәr. Alp Arslan ondan so -
ruşur: “Sәn mәni әsir tutsan nә edәrdin?” Bizans im-
peratoru hikkә ilә cavab verir: “Mәn sәni dәhşәtli
ölü mә mәh kum edәr dim”. Onun bu cavabına gülәn Alp
Arslan de yir: “Mәn isә sә ni dinim vә dinin xatirinә ba -
ğışla yıram, azadsan!” 

Bax mәnim şamanlığım, ozanlığım, aşıqlığım, şair -
liyim tәkcә әdә biyyatdan yox, hәm dә әdәbiyyatın süd
anası ana tariximizdәn, qan yaddaşımızdan, Alp Ars -
lanların ürәk genişliyindәn qidalanır. 

TƏBİƏT  ALLAHIN  ŞAH  ƏSƏRİDİR...

Gözümü açdım zәngin tәbiәti – nәrәli çayları, duru
bulaqları, uca dağları, qarlı zirvәlәri, dәrin dәrәlәri, sәrt
uçurumları, basılmaz qa la ları, möhtәşәm qayaları, geniş
göy lәri, bir qarışında min bir gü lü-çiçәyi, sayrışan çә -
mәnliklәri gördüm. Hamısı ilham çeşmәsi, şeir qayna -
ğı, poeziya bulağı, müqәddәslik beşiyi, duruluq, tә miz -
lik, halallıq mәnbәyi! 

Ay bulaq, mәn sәnә dayaz demәrәm,
Sәndә damlanın da dәrinliyi var. 
Dadsız da demәrәm, nurlu gözündә
Ülvi bir mәhәbbәt şirinliyi var! 

Əyilim, hörmәtlә öpüm gözündәn,
Mәnә saflıq da ver, dәrinlik dә ver. 
Belә ki, qaynarsan, qaynat könlümü,
Belә ki, sәrinsәn, sәrinlik dә ver. 

Müqәddәs arzumdu sevmәk, sevilmәk,
Demirәm ya dәniz, ya da dağ olum. 
Nemәtdi duruluq, saflıq, tәmizlik,
Bәsimdi, sәnintәk bir bulaq olum! 

Atası Alı kişinin mәslәhәti ilә Rövşәn Qoşabulağın
ziyarәtinә get di. Göydә ulduzlar qoşalaşanda bulağı da -
ha da coşub-daşan gör dü, doyunca әl-üzünü yudu, ov-
cunu qoşalayıb çeşmәnin suyundan yetәrincә içdi. Elә
o andan Alı kişinin oğlu Rövşәndәn Koroğ luya döndü,
ona şairlik, aşıqlıq vә qәhrәmanlıq verildi. 

Mәnim gözündәn su içdiyim bulaqlar da hәmin bu-
laqlardan olub, mәnә aşıqlıq, şairlik bәxş edib. Mәn 
o su ları adicә su kimi içmә mişәm, dirilik suyu kimi ci -
yәrimә çәkmişәm. hәmin bulaqlar mәni hallı-havalı çay-
lara, çaylar da ucsuz-bucaqsız dәnizlәrә – söz, ruh,
tә fәk kür dәnizlәrinә qovuşdurub. 

Zәlimxan, yaşama torpaqdan ayrı,
Közün nә ömrü var ocaqdan ayrı. 
Sözün bu arandan, yaylaqdan ayrı, 
Nә dildә sәslәnәr, nә şöhrәt tapar,

– deyib sözümün şöhrәtini, dilimin şәhdini-şirәsini,
gözümün nurunu dağa-daşa düşmәdәn doğulduğum

torpağın gözәlliklәrin dә tapdım. Ona tapındım, ondan
qida landım. Yayda yaylağına, payız da binәsinә, qışda
qış lağına vuruldum. Arandan yaylağa, yaylaqdan arana
gedib-gәldikcә cığırları, yolları, izlәri qaya-qaya, daş-
daş, çiçәk-çiçәk gözlәrimә köçürdüm, qәlbimә bir elat
mә dәniyyәti köçdü, şimşәklәrin gurultusu, köhlәn
atların nәrәsi, ila nüz qamçıların şaqqıltısı, alaçıqlar, dә -
yәlәr, çeşmәbaşı mәclislәr mәnim uşaqlıq vә gәnclik il -
lәrimin heç vaxt yaddaşımdan silin mәyәn, unudulmağı
müm kün olmayan hadisәlәrinә, şeirlәrinә, nәğmәlәrinә
çevrildi. Mәnim mühitimin tәbiәtin özü qәdәr tәbii vә
sәmimi olan bir әdәbi alәmi dә var idi. Bu әdәbi mühitin
kökü çox qәdimlәrә gedib çıxırdı. Dәdә Qorquda, ozan-
aşıq, oğuz-qopuz dünyasına söykәnirdi. Nağıllar, das-
tanlar, әsatirlәr, әfsanәlәr alәminә doğru gedirdi. 

OD  ALDIĞIM  OCAQLARIN  İSTİSİ...

Ozan-aşıq, nağıl-dastan dünyasının içindә Çin, Mi -
sir, Hindistan, Osmanlı, İran adlı ölkәlәrin, İsfahan, Hә -
mәdan, Tәbriz, Ər dәbil, Qәndәhar, Bağdad, Bәsrә, Şam,
Buxara, Sәmәrqәnd, Qars, Ərzrum, Ərdәhan, Anadolu,
İstanbul, Tiflis, Gәncә, Göyçә, Bor çalı, Kәrkük kimi şә -
hәr vә mahalların adları telli sazın sәdaları altında mә -
nim qulaqlarımda sәslәnir, qәlbimin qapısını döyür,
ru hu ma, qanıma hopur, gözümdә-könlümdә bir sirli-
sehrli, cazibәli mәnzәrә yaradırdı. Elә bir mәnzәrә ki,
bu gün dә onun rәnglәri mә nim gözlәrimdә solmaz-
saralmaz әtri-rayihәsi ilә yaşayır. 

Adam var ki, yer üzünün aslanı, 
Adam var ki, işә getmәz, pasdanı. 
Şair Nәbi tamam etdi dastanı, 
Görün adamlıqla neçә yol olu. 

Faxralı şair Nәbinin dediyi kimi, mәnim qida lan -
dığım qaynaqlar adamlığın, әdәbin, mәrifәtin neçә-neçә
yolları, izlәri, aşı rımları, bәlәnlәri olduğunu mәnә çox
doğru vә düzgün göstәrib. 

Şeirlәrimdә vә poemalarımın bәzi parçalarında 
bu qay naqlarla bağlı işarәlәr, bәdii parçalar var ki, onlar
mәnim hardan, necә gәl diyimi, hansı mәnbәlәrdәn qida -
landığımı aydın şәkildә oxucuya tәqdim edir:

Mәn yerin altdan çıxdım, 
Mәn yerin üstdәn gәldim. 
Bir ucu göyә bağlı,
İlahi sәsdәn gәldim. 

Haray sazı, ün sazı, 
Ömür sazı, gün sazı. 
Sinәmdә Türkün sazı, 
Dilimdә dastan gәldim.

Söz haqqın yaraşığı, 
Mәnәm haqqın aşığı. 
Eşqim Allah işığı, 
Haqq adlı dostdan gәldim. 

Buludlardan üzüldüm, 
Çiçәklәrә düzüldüm.
Füzulidәn süzüldüm,
Axdım Yunusdan gәldim. 

Başqa bir misal: 

Sazla havalıyam, sözlә diriyәm, 
Sevәndә bildim ki, eşqin piriyәm. 
Xәstә Qasımların mәn dә biriyәm,
Mәnә bu xәstәlik fәlәkdәn gәlib. 

Yaxud: 

Ağırdı çiynimin yükü, 
Seçmәliyәm tükdәn tükü. 
Köküm Dәdә Qorqud kökü, 
Qaracoğlan budağıyam. 

“Əlli yaşın dastanı”nda “Hardan gәlir Zәlimxan?”
bölmәsindә isә mәn öz başlanğıcımı belә şәkildә sәr -
gilәmişәm: 

Hardan gәlir Zәlimxan, 
anasının südündәn, 

Atasının insanı 
yüksәldәn öyüdündәn. 

İnsanın, insanlığın 
Adәmindәn, Nuhundan, 

Yaradanın eşqindәn, 
yaranmışın ruhundan. 

Hardan gәlir Zәlimxan, 
ilahinin nurundan,

Düzlәrin sәrvәtindәn, 
dağların qürurundan. 

Atilladan, Metedәn, 
Oğuz xandan, Bilgәdәn,

Doğu-Batı arası 
Ruhların dolaşdığı 

neçә-neçә ölkәdәn. 
Nәfәsi davamıdı 

sazın, qopuzun, udun, 
Halalca nәvәsidi 

ulu Dәdә Qorqudun. 
Min ildir ki, yorulmur, 

dәrs öyrәnir “Manas”dan, 
Türkün öz taleyidi,

ZƏ
Lİ

M
X

A
N

  Y
AQ

U
B

24



SA
Z

A
  B

A
X

SI
N

  T
A

R
İX

İM
İ 

 Y
A

Z
A

N
L

A
R

Tәpәdәn dırnağadәk 
Zәlimxandı bu dastan. 

Dünәnin işi deyil, 
Zәlimxan başdan gәlir, 

Gültәkinә, Orxona, 
Yeniseyә yazılıb,

Qismәti daşdan çıxır, 
tarixi daşdan gәlir. 

Bir әli yer üzündә, 
bir әli dә haqdadı, 

Xәyalı göylәrdәdi, 
mayası torpaqdadı! 

Bu tipli misallardan çox çәkә bilәrәm. Ancaq mәnә
elә gәlir ki, mәnәvi kimliyimi göstәrmәkdәn ötrü dәyәrli
vә hәssas oxucular üçün bu da kifayәtdir. 

SAZA  BAXSIN  TARİXİMİ  YAZANLAR

Ozan-aşıq dünyasıyla bağlı mәtlәblәrin çoxunu
oxu duğum ki tablardan daha çox Borçalı aşıq mәk tә -
binin çox ünlü şәxsiy yәt lәrindәn – Əmrah Gülmәm -
mәdovdan, Kamandar Əfәndi yev dәn vә Hüseyn
Sa raç lıdan öyrәndim. Onlar böyük ustadlar kimi eyni
vaxtda mәni Tanrının üç müqәddәsliyi ilә qovuş dur -
dular. Göylәr alәmindәn enib gәlәn, torpaqda ilahi uca -
lıq yaradıb yenidәn uca göy lәrә qalxan sәslә, sözlә vә
saz la tanış etdilәr. Onların çaldığı ha valar, oxuduğu
söz lәr, danışdığı dastanlar mә nә elә bir xәzinә, sәr vәt
bağışladı ki, onu dünyanın heç bir maddi xәzinәsi ilә
al maq olmaz! Ulu ozanlar demiş – dillә desәm dilim
od tutub yanar. Onu an caq sazla vә qәlәmlә demәk
olar. Ömrü mün әn coşqun vaxtında üç böyük ozanın
tale yimә yazılması, beşiyimin başında durması mәnim

üçün Allahın әn böyük lütfü, hәdiyyәsidir. Mәn bu bö -
yüklәrә o qәdәr vurğun oldum ki, gör düm elә onlar ki -
mi oxuyuram, çalıram, danışıram. Onlar bü tövlükdә
şәr qin müqәddәs üç lüyü kimi mәnim varlığıma köçdü,
mәndә yaşamaq, mәni ya şatmaq üçün. Şah İsmayıl ki -
mi әrәnlәr pirindәn dәrs almağın, Qurbani kimi Mür -
şidi-kamillәrә xid mәtin, Kәrәm kimi alı şıb-tu tuşma- 
ğın, Abbas kimi öz sevgi lisinә çat mağın, Qәrib ki mi
qür bәt eldәn vәtәnә üç aylıq yolu üç gündә gәlmәyin,
Tahir kimi dalğalardan sağ-salamat qurtarmağın, qara
keşişlәrә qarşı mü barizәnin, Koroğluluğun vә Mәcnun -
luğun, Fәr had kimi qayalar yarmaq qüdrәtinin ilahi
sirlәrini, gizli, ör tülü mәqamlarını onlardan öyrәndim.
Heyf, o xәzinәnin hamısını götürә bilmәdim. Birini gö -
türdüm, min biri qaldı. İndi görün o min-biri götürsәm
nәlәr ya zıb-yaradardım. Ustadnamә, vücud namә, ca -
han namә, divani, tәc nis, hәrbә-zorba, deyişmә görün
kimlәrdәn vә haralardan xәbәr verir. Bu yerdә Yunus
Əmrәni xatırlamasam günah etmiş olaram:

Bilmәyәn nә bilsin bizi, 
Bilәnlәrә salam olsun. 

Salam olsun o insanlara ki, öz mәnәvi xәzinәsini itib-
batmamaq üçün özündәn sonra gәlәn nәsillәrә müqәd dәs
Allah әmanәti kimi tap şırıb gedir. Götürmәyi bacaranlar
da “Haqq bir könül verdi mәnә, ha demәmiş heyran olur”
deyib böyük heyranlıqla o xә zi nәni gözünün gi lәsi tәk
qoruyur. Mәnim bütün yaradıcılığım bax bu xәzinәnin, 
bu ma yanın, bu cövhәrin müqәddәsliyindәn yaranıb, dün -
yaya gәlib. 

Ömrümün körpәlik vә uşaqlıq çağlarından böyük
sәnәtkarla rın danışdığı dastanları yaddaşıma köçür -
mәyim, mәnim o das tan ların qәhrәmanlarına bәnzәmәk
hәvәsim sonralar mәnә o imkanı verdi ki, “Saz”, “Yunus

Əmrә”, “Əlәsgәr”, “Aşıq Hüseyn Saraçlı”, “Əbәdiy -
yәt”, “Peyğәmbәr” kimi lirik-epik әsәrlәr, dastanlar ya -
rat dım. Əgәr vaxtilә çox böyük tәsir gücünә, dil
gö zәlliyinә malik olan dastanları qәlbimә, ruhuma kö -
çürmәsәydim, mәndә zәrrә qә dәr şübhә yoxdur ki, yu -
xarıda adını çәkdiyim әsәrlәrin heç biri dün yaya
gәl mәzdi. 

Şәkәr şeirim şana-şana süzüldü, 
Tәsbeh kimi dәnәlәndi, düzüldü. 
“Saz”dan sonra “Yunus Əmrә” yazıldı, 
Söz mülkünә lәl-gövhәrlә gәlmişәm. 

Bәlli toxum, bәlli sünbül, bәlli dәn, 
Haqq özüdü müşküllәri hәll edәn. 
Yük bağladım, maya tutdum әllidәn, 
Altmışa “Peyğәmbәr”lә gәlmişәm. 

Əlli yaşımda “Saz”ı vә “Yunus Əmrә”ni, altmış ya -
şımda “Peyğәmbәr”i yazmaq üçün bu yollardan keçib
gәl mәk lazım idi. Mәnim şeirlәrimin dili çaldığım sazın
dilidir. Bu dil heç vaxt pәl tәk olmur, dolaşmır, dolaş -
dırmır, әllamәçilik elәmir, nә varsa, necә varsa, xalq ne -
cә yaradıbsa o şәkildә çatdırır. Tәmiz, duru, tәbii, gö zәl,
aydın vә sәlis, rәvan vә axıcı, yaddaqalan vә sehrli: 

Çiçәklәr yazdan doğulub, 
Gözәllәr nazdan doğulub. 
Zәlimxan sazdan doğulub, 
Sarıldığım sazdı mәnim. 

Vә yaxud: 

Əl açıb göylәrә çox yalvarmışam, 
Qoy bu gün saz olsun Allahım mәnim. 

İstәyim Tanrının xәtrinә dәysә, 
Gәrәk bağışlana günahım mәnim. 

Saza Allah demәdim, ancaq onu Allahı sevәn kimi
sevdim. Çün ki onun tellәri Allahın dediklәrini ilahi sәs -
lәrlә insanlara çat dırır. Sev gi dilindә, mәhәbbәt dilindә,
Tanrı dilindә. Bu elә bir dil dir ki, neçә ki yer üzündә Türk
var, ozan ruhu var, Azәrbaycan xal qının bu mü qәddәsliyә
sevgisi var, o hәmişә yaşayacaq bizi yaşatmaq üçün:

Büdrәmәz köhlәni, yorulmaz atı, 
Nağıldı, dastandı ömrü, hәyatı. 
Zәlimxan nә yazsa qoşma, bayatı, 
Zәlimxan nә desә saz dilindәdi. 

Hәssas oxucu çox gözәl bilir ki, tәkcә mәnim dil -
lәrdә gәzәn li rik şeirlәrim deyil, irihәcmli әsәrlәrimin
hamısı saz üstündә bәs tәlәnib, havacat üstә deyilib, son-
radan varaqlara köçürülüb: 

Tәpә-dırnaq dәrd oluram, 
vәrәm oluram,  

“Dilqәmi”yә qanad verәn 
bir qәm oluram. 

Qәrib olur, Mәcnun olur, 
Kәrәm oluram, 

Heç nә mәni bu saz kimi 
oxuda bilmir. 

Çeşmә coşur, çay hönkürür, 
bulaq oxuyur, 

Könül dinir, dil tәrpәnir, 
dodaq oxuyur. 

Kökün şirin nәğmәsini 
budaq oxuyur, 

Heç nә mәni bu saz kimi 
oxuda bilmir.

ZƏ
Lİ

M
X

A
N

  Y
AQ

U
B

28



M
Ü

ST
ƏQ

İL
Lİ

K 
 D

Ö
VR

Ü.
..

Mәnim şeirlәrimin hamısında musiqinin sehrli qa -
nadları var. Nәğ mәlәrim nә qәdәr uzağa uçur uçsun heç
vaxt yorulmaq bilmir. Müxtәlif ölkәlәrdә, müxtәlif qitә -
lәrdә şeirlәrimi әzbәr oxuyan yüz lәrlә poeziya vurğunu
görmüşәm. Sәrhәdlәri aşan şeirlәrim öz qı rıl maz qanad -
ları ilә gedib dünyanın o başından öz hәvәskarları nı, öz
oxu cusunu tapır. Bu uzaq uçuşların bir hünәri şeirin
gücü dür sә, bir hünәri dә o şeirin canındakı saz musi -
qisinin gücüdür. 

Ürәyimi qan elәyәn, 
Bağrımı şan-şan elәyәn, 
Mәni Zәlimxan elәyәn, 
Elә bax, Allah, elә bax. 

Bәli, saz mәnim dilimi ellәrә yaydı, el mәni Zәlim -
xan elәdi. 

MÜSTƏQİLLİK  DÖVRÜ...

Mәn özümü xoşbәxt taleli qәlәm sahibi hesab edi -
rәm, ona gö rә ki, dövlәtimi müstәqil, xalqımı azad gör -
düm. Yaradıcılığımın әn barlı-bәhrәli illәriAzәr bay ca nın
müstәqillik dövrünә düşdü. Qır mızı imperiya nın, müs -
tәmlәkәçiliyin qara pәncәsi Mikayıl Müş fiqi, Əhmәd
Ca vadı, Bәkir Çobanzadәni, Salman Müm tazı, Yusif
Vә zir Çәmәnzәminlini, minlәrlә işıqlı şәxsiyyәtlәri qa -
nı na qәl tan elәdi, Cavidi sürgünә göndәrdi. Despotizm,
Stalin rejimi Əlibәy Hüseynzadә, Mәmmәd Əmin Rә -
sul zadә, Almas İldırım ki mi düşünәn başları vәtәndәn
didәrgin saldı. Bakıda keçirilәn Tür koloji qurultayın işti -
rakçılarını bir nәfәr kimi yer üzündәn sildi. Azәrbaycan
xal qı dalbadal mәnәvi vә cismani zәrbәlәr yedi. An caq
o böyük kişilәrin zәhmәti boşa getmәdi. Mübarizәlәri,
arzu vә idealları reallaşdı. Millәtin azadlığını onlar görә

bilmәsә dә, on ların mәnәvi varislәri – bizlәr gördük.
Mәn bu dövrün – müs tә qilliyin şairi oldum. Dövlәti,
döv lәtçiliyi, millәtin azadlıq ruhunu tәrәnnüm edәn
әsәrlәri ilhamla, sevgiylә yazdım, yaratdım. Bәzәn 
bu möv zuda yazdığım әsәrlәrә qara yaxanlar, mәnim
yaradı cı lığıma kölgә salmaq istәyәnlәr oldu, ancaq ha -
lal ilham, eldәn gә lәn nәfәs, yaradıcılıq eşqi öz işini
gördü. Azadlıq vә müstәqillik eşqinә yazdığım әsәrlәr
xal qın mәnәvi sәrvәtinә çevrildi. Mәm mәd Əmin Rәsul -
zadәyә, Əhmәd Cavada, Heydәr Əliyevә, Azәr bay canın
istiqlalına hәsr olunan silsilә şeir vә poemalar mәnim
yaradıcılığıma yeni rәng vә ahәng gәtirdi. Vә bu cәhәtә
xüsusi diq qәt yetirәn böyük Heydәr Əliyev Zәlimxan
yaradıcılığını yüksәk qiymәtlәndirdi vә onu konkret fi -
kir lәrlә tarixә yazdı. “Azәrbay canın gәnc, amma çox is -
te dadlı şairi Zәlimxan Yaqubun özünә mәxsus şeirlәri,
özünәmәxsus xüsusiyyәtlәri vardır. Zәlimxan Ya qub bi -
zim bu son illәrdә çox üzә çıxmış, xalq tәrәfindәn se -
vilmiş, öz şeiri ilә, öz sözü, öz fәaliyyәti ilә böyük
hör mәt qazan mış şairdir” (1998-ci il, 19 dekabr). 

“Siz müasir әdәbiyyatımızda Azәrbaycanın zәngin
şeir әnә nәlәrini yaşadan şairlәr nәslinә mәnsub olan sә -
nәtkar lardansınız. Siz Azәrbaycan poeziyasının inci lә ri
sәviyyәsinә qalxa bilәn nәzm әsәrlәri yaratmısınız” 
(17 fevral, 2000-ci il). 

Heydәr Əliyevlә birlikdә mәnim sәfәrlәrim yara -
dıcılığımın dün yәvilәşmәsinә, daha çox bәşәrilәşmәsinә
sәbәb oldu. 

1998-ci il dekabr ayının 19-da o zamankı Respubli -
ka, indiki Heydәr Əliyev sarayında 48 yaşımın tamam
olduğu bir vaxtda ulu öndәrin mәnim yaradıcılıq gecә -
mә gәlmәsini şair ömrümün әn böyük tәntәnәsi hesab
edirәm. Cәmisi 2 il sonra 50 yaşımın tama mında mәnә
“Şöhrәt” ordeni vermәsi müstәqil bir dövlәtin ali mü -
kafatı kimi mәnim taleyim üçün çox şәrәfli hadisә idi.    

Ulu öndәrimizin mәnim yaradıcılığıma verdiyi la -
yiqli qiymәt mә nә daha böyük yaradıcılıq zirvәlәrinә
qovuşmaq imkanı verdi. Mәnim haqqımda onun mәktub
vә çıxışlarında sәslәnәn fikirlәr xalq içindә, ictimaiyyәt
ara sında rәğbәtlә qarşılandı, geniş әks-sәda verdi. 

“Allahım, mәnә bir ağsaqqal yetir”, “Sәn qalib gәlә -
cәksәn”, “Qurtuluş”, “Azәrbaycan oxusun”, “Böyük
öm rün dastanı” kimi şeirlәr, poemalar prezidentlә şai -
rin, siyasәtlә sәnәtin, әdәbiyyatla dövlәtçiliyin yeni poe -
tik çalarlarını üzә çıxardı. 

ƏDƏBİ  DÜŞÜNCƏNİN  DİQQƏTİ

Yazıçı, şair vә alimlәrimizin, tәnqidçi vә әdәbiy -
yatşü nas larımızın yaradıcılığımla bağlı mәqalәlәr top -
lusu 2004-cü ildә “Vәtәn” nәşriyyatında “Zәlimxan
Ya qubdan yazılanlar” adı ilә 392 sәhifә hәcmindә nәşr
olundu. Kitab 50 nәfәr müәllifin 60-dan çox müxtә lif
sәpgili mәqalәsini, bәdii fikrini әhatә edirdi. İkin ci mә -
qalәlәr toplusu 2 cilddә “Zәlimxan Yaqub әdәbi dü şün -
cәdә” adı al tında yenә “Vәtәn” nәşriyyatında kütlәvi
ti rajla 750 sәhifә hәc mindә nәşr olundu. Bu kitablar -
da 100 nәfәr müәl lifin ürәk sözlәri öz әksini tapdı. 
Bu müәlliflәr arasında Heydәr Əliyev, E.Şe vardnadze,
Hәsәn Hәsәnov, Osman Sarıvәlli, Mirvarid Dilbazi,
Bәx tiyar Vahabzadә, Hüseyn Arif, İsa Muğanna, Xәlil
Rza, İmam verdi Əbilov, Fikrәt Sadıq, Xudu Mәmmә -
dov, Pәnah Xәlilov, Yaşar Qarayev, Qulu Xәlilov, Bu -
daq Budaqov, Tofiq Hacıyev, Şamil Qurbanov, nis -
bә tәn cavan nәslin nüma yәndәlәri Nizami Cәfә rov,
Sәlahәddin Xәlilov, Nizamәddin Şәmsizadә, Möv lud
Süleymanlı, Rüstәm Behrudi, Əmirxan Xә lilov, Azәr
Turan, Əsәd Cahangir, Mahir Qarayev, Rüstәm Ka mal,
Nüsrәt Kәsәmәnli, Mu sa Yaqub, Abbas Abdulla,

Mәmmәd Aslan, Arif Əmrahoğlu, Vaqif Yu sifli, Nәri -
man Əbdülrәhmanlı kimi mәşhur imzalar öz әksi ni
tap dı. Müstәqil Azәrbaycan Parlamentinin iki çağırış
1995 – 2000-ci illәrdә üzvü olmaq mәnim yaradıcılıq
coğrafiyamın geniş lәn mәsinә çox böyük şәrait yaratdı.
Rәsmi dövlәt nümayәndә he yә tinin tәrkibindә Ameri -
ka, Rusiya, Çin, İran, Türkiyә, İraq, Almaniya, Orta
Asi ya respub likaları, Fransa, İsveçrә ölkәlәrinә sә -
fәrlәrim yaradıcılığımın geniş, poetik әks-sәdasına çe -
vrildi. “Tanı mәni, Amerika”, “İran dәftәri”, “İraq
dәf tәri”, “Türkiyә dәftәri”, “Al maniya dәftәri”, “Çin
dәf tәri”, “Avropa şeirlәri” Azәrbaycan poe ziyasının
rәng vә sәs çalarlarını genişlәndirdi. 

DUR  AYAĞA,  MƏMLƏKƏTİM!!!

Ömrümün bir fәsli var idi, gәnclik vә bahar fәsli. Arı
kimi çi çәklәrdәn şirә çәkir, kәpәnәk kimi güldәn-gülә
qonur, kәklik kimi daşdan-daşa sәkir, qartal kimi zir -
vәlәrdә qıy vurur, külәklәrә, şim şәklәrә meydan ox-
uyurdum. Güldәn-çiçәkdәn, çaydan-çeşmәdәn yaza-ya-
za budaqlarda ötәn bülbülә dönür, tәbiәt eşqinә nәğ -
mәlәr oxuyur, qoşmalar, tәcnislәr, bayatılar yazır, yaz -
dıqlarımı telli sazın atәşindә әridir, gözәl bir ömür
ya şayırdım. Tәbiәtin qar-boranını çox görmüş olsam da,
hәlә cәmiyyәtin, müharibә adlı iblisin sәrt üzünü gör -
mәmişdim. Gül әtri verәn şeirlәrimdәn birdәn-birә qan
iyi gәlmәyә başladı. Qarabağ savaşı başladı. Torpaq la -
rımız işğal olundu, әsirlәr, girovlar, qaçqınlar ölkәsinә
çe vrildik, Şuşa kimi dünya gözәlinin ismәtinә toxundu-
lar. Tәzyiqlәr, tәhqirlәr gördük. Vaqifin, Sarı Aşığın, Na -
tә vanın, Nәvvabın, Əlәsgәrin, Şәmşirin müqәddәs
ruh ları kafәr torpağında inlәdi, arxalı köpәklәr qurd bas -
dı, tülkülәr ayılarla birlәşdi, xalqıma, millәtimә böhtan-

lar yağışı yağmağa başladı. Ürәklәr parçalandı, gözlәr
qan çanağına döndü. Şeirlәrimiz qan ağladı, şahә qalxdı,
qabardı, çәkildi, ayağa qalxdı, yıxıldı, durdu, haray çәk -
di. Savaş, qan, müharibә, intiqam, qa na-qan duyğuları
içәrimizi diddi-dağıtdı, ürәyimiz parçalandı. Bu qan  lı-
qadalı mәnzәrәlәr mәnim әsәrlәrimә köçdü. “Sizi qına -
mı ram”, “Şәhidin sәsi”, “Şair harayı”, “Bu gecә yuxuma
girmişdi Şuşa”, “Qalmaz”, “Qara bayraq”, “Xocalıya
ağı”, “O qızın göz yaş   ları”, “Dur ayağa, mәmlәkәtim”,
“Rә sul Hәmzәtova mәktub”, “Qoruya bilmәdik mәza -
rınızı”, “Ordum varsa, yurdum var”, “Çı xış edir Xәlil
Rza”, “Gecikmiş etiraf”, “Sәslәrin görüşü”, “Vәtәn ya -
ra ları” kimi şeir vә poemalar yazdım. Savaş möv zu -
sunda ya zılan әsәrlәrin bir hissәsini “Şair harayı”
kitabımda çap etdirdim. Torpağımıza ermәni ayağı dә -
yәn gündәn müharibә mövzusu mә nim yaradıcılığımın
ana xәttinә çevrildi. Dünyanın әn sağlam ada mı dün -
yanın әn yaralı şairinә çevrildi. 

Harda yumulmuşdu gözümüz bizim, 
Satqınlar yer satan, göy satan oldu. 
Evindә әrinә naz satan gözәl, 
Gәldi küçәlәrdә göy satan oldu. 

Mәnim ürәyimi bu dәrdlәr parçaladı: 

Namәrdi kim çağırdı, 
Göydәn ölüm yağırdı. 
Dillә demәk ağırdı, 
Layla, Xocalım, layla.  

Bu torpağın canısan, 
Selә dönmüş qanısan. 
Sәn kimin qurbanısan, 
Layla, Xocalım, layla. 

Xocalı yarasını sağaltmağa gücüm çatmadı, әlacım
onun tale yi nә layla, oxşama demәyә, göz yaşları axıt -
mağa qaldı. 

Bu gecә yuxuma girmişdi Şuşa,
Cabbar ağlayırdı, Xan ağlayırdı. 
Dönmüşdü qanadı qırılmış quşa, 
Qarabağ başabaş qan ağlayırdı. 

– deyib mәn dә Cabbara, Seyidә, Xana, Üzeyirә qoşulub
qan ağ layır, yaş tökürdüm. 

Haqqın var baş olub başda durmağa, 
Qaldır mәmlәkәti ayağa, şeirim. 
Misralar meydanda mәrmiyә dönsün, 
Kәlmәlәr güllәyә, darağa şeirim. 

Çox ağır vә acı olsa da, etiraf edib demәliyәm ki, mis -
ralarım mәr miyә, güllәyә dönә bilmәdi, mәmlәkәti aya -
ğa qaldıra bilmә dik. Şәhidlәrimiz torpaq uğrunda can
verdi, hәlak oldu, biz isә xә calәtdәn hәr gün ölürük.
Mәnim yazdığım әsәrlәrin ruhunda xә ca lәt, mәğlu biy yәt,
qәlәbә, zәfәr, çağırış hisslәri baş-başa, yan-ya na yaşayır.
Bu yaşantılar qәbir evinә qәdәr mәni tәrk etmә yәcәk.  

SƏNİ  SEVMƏK  ÜÇÜN  GƏLDİM  DÜNYAYA...

Mәn şübhә elәmirәm ki, sevgi-mәhәbbәt mövzu -
sunda yaz dığım şeirlәrin 60 yaşı var. Onlar mәn dünya -
ya gәlәn gün mәnimlә bir doğulub. Əmdiyim süddәn,
iç diyim sudan, yediyim çörәkdәn, udduğum havadan,
duy duğum sәsdәn, eşitdiyim sözdәn, sevdiyim layladan,
oxu duğum oxşamadan yaranıb mәnim sevgi şeirlәrim.
Şübhә yoxdur ki, yaşım yüzә çatmamış mәn bu dünya

ilә haqq-hesabımı çürüdüb, “Biz dünyadan gedәr olduq,
qa lanlara salam ol sun!” – deyib bu dünya ilә vidala şa -
cağam. Ancaq yazdığım sevgi şeir lәrimin bu dünya ilә
vida mәrasimi olmayacaq! Aylar, illәr bir-birini әvәz
edә cәk, dünyaya tәzә nәsillәr gәlәcәk, hәr gәlәn bahar
tәbiәtin nәfәsini tәzәlәdiyi kimi, hәr gәlәn gәnclik dә
sevginin әtrini, tәravәtini tәzәlәyәcәk. Yaşıl ağacların
al tında yaşıl donlu gözәllәr, bığ yeri tәzәcә tәrlәmiş
oğul lar әylәşib: 

Atәş Allahındı, isti Allahın, 
Ocaq Allahındı, tüstü Allahın.
Bu yaşıl ağacın üstü Allahın, 
Bu yaşıl ağacın altı bizimdi.    –   deyәcәk; 

İşarә yıxacaq, him aparacaq, 
Əlimi sim yeyib, sim aparacaq. 
Bizim evimizә kim aparacaq,
Dәli olmağıma bir addım qalıb. – deyәcәk; 

Çöldә çiçәk oldum, çәmәndә naxış, 
Şimşәkdә od oldum, buludda yağış. 
Sirli bir göz gördüm, nurlu bir baxış, 
Çevrildim çeşmәyә, qarışdım çaya, 
Sәni sevmәk üçün gәldim dünyaya! – deyәcәk. 

Dağların qoynunda dağların sehrli mәnzәrәlәri için -
dә gözәl qız ları görәn oğlanlar: 

Nә gözәldi bu dağların lalası, 
Mәn getsәm dә, könlüm burda qalası. 
Sevsә mәni bir zalımın balası, 
Ölüb elә bu yerlәrdә qalardım, 

– deyib sevәn ürәyini dağ gözәllәrinә tapşıracaq! Öm-
rünün Mәcnunluq, Kәrәmlik dövrünü yaşayanlar

Allahın yaratdığı ilahi gözәlliklә dolu Leylilәrә, Şirin -
lәrә, Şahsәnәmlәrә baxanda Zә limxanın misralarını dil -
lәrindә dua kimi sәslәndirәcәk: 

Gülüşündә güllәr açdı könlümüz, 
Gözәl dünya, gözәllәrin var olsun. 
Vurğunu da, yorğunu da biz olduq, 
Gözәl dünya, gözәllәrin var olsun. 

Qız çiçәkdi, o çiçәkdә şeh mәnәm, 
Qız çәmәndi, o çәmәndә meh mәnәm. 
Gözәlliyә beş-on günlük mehmanam, 
Gözәl dünya, gözәllәrin var olsun, 

– deyib, әllәrini haqqın dәrgahına qaldıracaq! Allahın
mömin bәn dәlәri kimi sevәnlәrin, sevilәnlәrin eşqinә
na maz qılıb, dua oxu ya caq lar!    

Ömrüm boyu duaçınam, ay gözәl, 
Allah sәni pәnahında saxlasın. 
Oruc tutub namazına durmuşam, 
Allah sәni pәnahında saxlasın. 

Mәn nә şaham, nә şahlıqda vәzirәm, 
Eşqin ilә dәrviş olub gәzirәm. 
Sәndәn ötrü mәclislәrdә nәzirәm, 
Allah sәni pәnahında saxlasın, 

– deyib gözәlliyin vә gözәllәrin ömrünü uzadacaqlar.
Onda mәnim sev incimdәn torpaqda sümüklәrim sәslә -
nәcәk, göylәrdә dolaşan ru hum enib sevәnlәrin ziya -
rәtinә gәlәcәk. Sağlığımda çox toyların bә zәyi oldum,
çox mәclislәrdә bәyә-gәlinә xeyir-dua verdim. Mәn 
bu dün yadan köçәndәn sonra sevgi şeirlәrim gәlәcәyin
insanlarına xeyir-dua verәcәk! 

...ÖMRÜMÜN  ÜRFAN  DÜNYASI...

1937-ci ildә Cavidi mәhv elәmәklә, әslindә irfani
dü şüncәni mәhv elәdilәr. Azәrbaycandan bu düşüncәni
uzaqlaşdırdılar. 

Mәn hәlә çox erkәn yaşlarımda anladım ki, bu dün -
yada irfan, tәsәvvüf möcüzәsi var. Amma irfanın, tәsәv -
vüfün dünyadakı bü tün yollarının son hәddi, son mә- 
qa mı olduğunu mәnә yaşadığım bә zәn sevincli, bә zәn
çilәli hәyatım öyrәtdi. Onu da anladım ki, bu qarı şıq,
kәlәf kimi dolaşıq dünyanın fövqünә qalxmaq, dün yaya
bu laşmamaq, ruhunu tәmiz saxlamaq üçün nә hәyatın
dәrslәri, nә mәk tәb, nә tәrbiyә yetәrli deyil. Bu yolda
mәni son hәdәfә, son mәqama qovuşdurmaq üçün bir
mürşidi-kamil axtarırdım ki, ru hu ma dünyanın sirrini
açsın, hardan gәlib, hara getdiyimi pıçıl dasın. Yük sәl -
mәk istәdiyim uca lığa necә vә hansı yolla ge  dә cәyi mi
öyrәtsin, anlatsın. 

Nәhayәt, bir gün o kәramәt sahibini, o böyük mür -
şidi-kamilimi, ömürlük şeyximi tapdım. Gördüm ki, 
bu Yu nus Əmrәdir. Tә ri qәt yolum ilahi möcüzәlәrin әn
ila hisi sazın hikmәtindәn, “Ru hani”nin fәlsәfәsindәn,
irfa nından keçirmiş. Mәni Yunusa saz gәtirdi. Sazı us -
tad larımdan öyrәnmişdim, amma onu mәnә Yunus an -
latdı. Onu mәnim tәriqәtimә Yunus çevirdi. 

Bilirdim ki, 1937-ci ildә bu böyük millәtin ruhunu
maddi lәş dirmәk istәyәnlәr onun varlığındakı irfan işı -
ğını söndürüblәr. Mәn o çırağın yenidәn işıqlanmasına,
ye nidәn alışıb-yanmasına alt mış illik ömrümün yarısı nı
sәrf etdim. 

İrfansız millәt olmur. Tәsәvvüfsüz Türk-Azәrbaycan
şeiri olmur. İndi böyük fәxarәtlә deyә bilәrәm ki, müs -
tәqil dövlәtimizin alt yapısında çox az adamın görә vә

37



duya bildiyi o sazın, o tәsәv vü fün böyük payı var. Vax -
tilә Anadolunun fәthindә Yunusun,  Möv  lananın müqәd -
dәs payı nә qәdәrdirsә, Azәrbaycandakı vahid bir döv lәt
halına gәtirәn Xәtainin irfanı necә böyük işlәr gör müş -
düsә, İstanbulun fәthindә Ağşәmsәddinin irfani tәl qin -
lәri Fa tehә necә güc, qüvvәt vermişdisә, istiqlalına
qo vuş muş çağdaş Azәrbaycanda da ruhumuzu diri sax -
layan sazın, irfanın, tәsәv vü fün payı o qәdәr, bәlkә dә
on dan daha böyükdür. 

Tәsәvvüf güclü insan yetişdirir. Tәsәvvüf millәt ya -
radır. Elә bu sәbәbdәn mәnim irfana yönәlәn şeirimin
Allaha, haqqa ucalan ma yasında tәsәvvüf bu qәdәr
hökm lüdür. O, öz Şeyx Sәnanını mәnim doğulduğum
Borçalı torpağında әbәdilәşdirdi. Mәn onu Yu nusdan vә
Cavid Əfәndidәn miras aldım. Neçә illәrdir ki, bu mi -
rası, әziz oxucum, sәnin timsalında millәtimә qayta rıram. 

Mәnim şeirlәrim işıqlı dünyaya qaranlıq dünya dan
yox, işıqlı dünyadan gәlib. İşığın da Allahın adı ki mi
özü birdir, adı min bir. Allah işıqsız heç nә yaratma yıb.
Ayın-günün işığı, ulduzların işı ğı, şamın-çırağın işığı.
Bir dә var insana bu işıqlar qәdәr gәrәkli vә faydalı olan
ürәyin, vicdanın, irfanın işığı. Görünәn işıqları gör  mәk
üçün insana Tanrının bağışladığı iki göz yetәr. Görün -
mәz işığı görmәk üçün insanın könül gözü, bәsirәt gö -
zü olmalıdır ki, irfani işığı hәm görә, hәm dә göstәrә
bilsin. Mәnim hansı möv zuda olur-olsun bütün yazdıq -
larım irfan işığının nurundan ma yalanır. Bu işı ğı mәnim
kö nül evimdә yandıran kişilәrin ha  mı  sı nın adını çәk mәk
mümkün olmasa da, dilimdәn düş mә yәn ad ları xatır -
lamaq istә yi rәm. Hz. Mәhәmmәd, Əhmәd Yәsәvi, Möv -
lana, Ağ Şәmsәd din, Hacı Bәktaş Vәli, Yunus Əm rә,
Nәsimi, Füzuli, Qazi Bürhanәddin, Fәzlullah Nәimi,
Şah İs mayıl Xәtai, Pir Sultan Abdal, Dadaloğlu, Qara -
caoğlan, Aşıq Veysәl, Qurbani, Cavid Əfәndi, Aşıq
Əlәsgәr, İsa Muğanna. 

“Kişi irfan işığından parlar,
Şübhәsiz, bilgidә Allah gücü var” 

– deyәn Cavid Əfәndi kimi “sәma şairi, hüsnü-xuda şai -
ri” olmaq istәyirsә, o, hökmәn nәfsin imtahanından üzü -
ağ çıxıb ürfan sına ğından keçmәli, “Dәrvişin dörd
ya nı na dörd ulu qapı gәrәk, nәrәyә baxar olsa, gündüz
ola gecәsi”, – deyәn Yunus kimi “Dәrviş Yunus, çiy idik,
biş dik әlhәmdülillah” demәyә mәnәvi haqq qazanmalı,
öm rün çiy mәrhәlәsindәn bişmiş mәrhәlәsinә daxil ol -
ma lıdır. Yenә hәzrәti Mövlana “Xamdım, bişdim, yan -
dım” demәklә, üçcә kәlmә sözdә ürfan vә insan dün ya-
 sının düsturunu verib, tezisini göstәrib. 

Bu şeirlәr dar çәrçivәdә özünә qapanıb qalmadı, iç
dünya sı böyük olan söz sultanlarının, haqqa qovuşan -
ların gorunda çıraq yan dırdı, çağdaş şairlәrimizә öz qәl -
binin genişliyindә gen-bol yer verdi, onun halal haqqı nı
dananlar, bostanına daş atanlar olsa da, heç kә sin haq -
qını danmadı, inkar yox, tәsdiq yolunu tutdu, işıqlı nә
varsa, hәr şeyi hәm özünә çәkmәyi, hәm özgәlәrә pay -
lamağı ba cardı. 

Elә buna görә dә mәnim içәrimdә yanan irfan eş -
qinin gücü qırılmaz qanadlara döndü, mәni Mәkkәdә
Kәbәnin, Mәdinәdә Hәzrәti peyğәmbәrimiz Mәhәm -
mәdin, Kufәdә Hәzrәti Əlinin, Kәrbәlada İmam Hüsey -
nin vә Füzulinin, Gәncәdә Şeyx Nizaminin, Ərdәbildә
Şah İsmayıl Xәtainin, Tәbrizdә Xaqaninin vә Şәh riya -
rın, Bayburtda Dәdә Qorqudun, Afyonda, Əskişәhrdә
Yu nus Əmrә vә Tapdıq İmrәnin, Türküstanda Əhmәd
Yә sәvinin, Konyada Hәzrәti Mövlananın, Sәmәrqәnd -
dә Əmir Teymurun, Dәrbәnddә Qumrinin, İstanbulda
Mәh mәd Akifin, Bişkәkdә Çingiz Aytmatovun, Qazax -
da Hacı Mahmud Əfәndinin, Naxçıvanda Cavid Əfәndi -
nin müqәddәs vә mübarәk türbәlәrinә qo vuşdurdu, әlim
dilsiz daşlara toxunduq ca, nәfәsim o türbәlәrin hәr

39



parçasına sığal çәkdikcә heyrәtli ba xışlarım vә könül
gözüm hündür tavan ların, naxışlı küm bәzlәrin hәr
zәrrәsinә dәyib soyuq daşları isit dikcә, elә bil, mә lәk -
lәrin qa nadlarında uçub mәn dә sәma şairi nә, hüsnü-
xuda şairinә dönür, Allahıma vә taleyimә minnәt darlıq
dolu duyğularla tәşәkkür edir, sәcdәyә qapı lır, haqqa
dua lar oxuyurdum. 

Adını çәkdiyim türk vә islam әrәnlәrinin ziyarә -
tindә, mәzarı başında yaşadığım duyğuları, keçirdiyim
hisslәri bütün incәliklәri ilә yazmağa şübhәsiz bir ömür
bәs elәmәz. Əbәdiyyәt sultanları haq da tam genişliyi ilә
söz demәk üçün mәnim kimi müvәq qә tilәrin gücü, hü -
nәri imkan xaricindәdir. 

Zor danışar şah dilindә, 
Dәrd danışar ah dilindә. 
Danışaq Allah dilindә, 
Yaradanın haqq dili var. 

Bәli, Yaradanın haqq dilindә danışmaq üçün Süley-
man kimi quş dilini, Mәhәmmәd kimi Quran dilini, Fa -
teh kimi Turan dilini, Nә simi kimi “Ənәlhәq” dilini,
Yu nus Əmrә kimi mәrifәt, şәriәt, tә riqәt vә hәqiqәt dilini
bilmәlisәn. 

Yunus kimi: 

Can olgil can içindә, 
Qalma güman içindә. 
Axtardığın bularsan, 
Yaxın zaman içindә. 

– deyib Allahına vә ümidinә qırılmaz tellәrlә bağlı
olmalısan. 

Bulanmaz zamanın fırtınasında, 
Axarı dumduru bulağım olar. 

Hәr şeyi tanıyar, hәr şeyi görәr, 
Hәr şeyi eşidәn qulağım olar. 
Özüylә yaşadar Zәlimxanı da, 
Bir insan sevgisi, bir Allah eşqi! 

– deyib uca Tanrıya, haqqa, hәqiqәtә, bir insan sevgi -
sinә, bir Allah eş qinә doğru getmәlisәn. 

Nә qәdәr sınaqlar, çәtinliklәr, imtahanlar, mәşәq -
qәtlәr görsәn dә, Allahına sadiq olmalısan ki, sәninlә
onun arasındakı bağlar qırılmasın. “Tanrım” şeirindә de -
diyim kimi: 

Sәndәn sәnә әrz elәyәn dilimi kәs, 
Sәnә sarı uzatdığım әlimi kәs, 
Sındır mәni, pәsimi kәs, zilimi kәs, 
Tәk ruhumun bağlarını kәsmә, Tanrım! 

İrfanda bir tükәnmәzlik var. Bu vaxta qәdәr milyon-
larla ürәyә işıq saldığı kimi, bundan sonra da hәlә çox
könüllәrә, gözlәrә işıq gәtirәcәk.  

İşığı, nemәti boldu, tükәnmәz, 
Min ildi gәldiyim yoldu, tükәnmәz. 
Yerin işığıyla, göyün nuruyla, 
Qәlbimә ömürlük yoldu, tükәnmәz, 
Bir insan sevgisi, bir Allah eşqi! 

Adını çәkdiyim, qarasına uçduğum, eşqinә hava -
landığım uluların hamısı mәnә tapşırıqlar verir, yol gös -
tәrir vә Zәlimxan di lindә onların fikri belә ifadә olunur: 

Haqqı gör, haqqa bax, haqq ilә din danış, 
Şairsәn, üzünü Günә tut, Aya tut! 
Tanrının dәrgahı işıqsız keçinmәz, 
Saflıqdan, işıqdan ruhuna maya tut! 

Mәnim әziz oxucum! Ömrüm boyu yazdığım әsәr -
lәr kül liyyatımın, çoxcildliyimin nәzәrdә tutulan bütöv
nәşrinin I cildi nә yazdığım çox geniş giriş sözünü yara -
dıcılığımın, yaradıcılıq taleyimin mahiyyәtini açmaq
üçün bütün sonrakı cildlәrә açı lan bir qapı hesab et mәk
olar. O qapının arxasında sizi hansı hisslәr, duyğular,
dü şüncәlәr gözlәyir onu sizә mәnim şeir vә poemala -
rım, beytlәrim, bәndlәrim, misralarım çatdıracaq. Usta -
dımız de miş: “Ağıllı söz, yaxşı şeir, Yazmısanmı, var sa
hanı?” Bu çәtin vә ağıllı suala cavab sizdәn vә za manın
hök mündәn gәlәcәk. Bi lirәm, hökmünüz amansız ola-
caq. Amma bu amansızlıqdan qorxmuram. Çünki
yazılarımın kökündә duran maya duru, tәmiz vә halal
mayadır. Nә qәdәr itkilәrim olsa da, salamat qalanlar
mәnә bәs edә cәk. “Saz”, “Yunus Əmrә”, “Əlәsgәr”,
“Əbә diyyәt das ta nı”, “Peyğәmbәr”, “Qara sazın yad -
daşına köçәnlәr” mә ni sәrt tufanlar qarşısında yıxıl ma -
ğa qoymayacaq! 

Şeirlәrimi hәmişә uca sәslә özüm oxumaq istәyi rәm.
Allahın mә nә verdiyi sәs imkanı, oxuduğum şeiri daha
da gözәllәşdirir, ona ruh vә nәfәs verir. Oxucuya daha
ay dın çatdırır. Yaddaşımın, ha fizәmin geniş imkanları
mә nә şәrait yaradır ki, mәn şeiri orduya, qo şuna dön dә -
rim, könüllәrdәn meydanlara çıxardım. 

Bürünür ipәyә, zәrә bir cürә, 
Dağ bir cür gözәldi, dәrә bir cürә. 
Bir cür gözәllәşir, hәrә bir cürә, 
Mәn şeir deyәndә gözәllәşirәm. 

Mәn tәkcә şeiri yazanda yaşamıram, hәm dә onu
oxu yanda ya şayır vә gözәllәşirәm. Qabarıb-çәkil -
mәk, әsib-coşmaq, nәrә çәk mәk-pıçıldaşmaq, ölüb-
diril mәk kimi hisslәrin hamısını mәn şeir oxuyanda
özümdәn ası lı olmayan bir ruhla mәni yaşadır. Əgәr

yum ruğum havadadırsa, demәk üsyankar şeir oxuyu-
ram. Əgәr әlim çәnәmdәdirsә, demәk zәrif düşün -
cәlәr alәminin şeirini oxu yuram, әgәr göylәrә sarı
boylanıramsa, demәk Tan rıya dualar üstündә şeirlәr
oxuyuram. Oxuduğum şeir lәrin hamısında saçım dan-
dırnağıma bütün ruhum, var lı ğım vә sәmimiyyәtim
iştirak edir. Xalq içindә, el arasında, rәsmi tәdbir -
lәrdә, dövlәt mәra sim lәrindә, televiziya ekranlarında
– harda, nә vaxt şeir oxumuşam sa heç vaxt әlim va -
rağa dәymәyib, şeirim yaddaşımdan yaddaşlara kör -
pü salıb.

Qәlәmim yük tutub halal mayadan,
İlhamım nә sükut, nә lallıq bilir.
Çәkib şirәsini dağdan, qayadan,
Sözü әn müqәddәs halallıq bilir.

Yaddaşım mәnim yox, yaddaşlarındı,
Sözüm sözlәrindi, sazım sazların.
Ruhum gah neyindi, gah da tarındı,
İçindә mәn varam bu avazların.

Yetirib, bitirib yaşatmağı var,
Bu qara torpaqdı, bu şumdu, lәlә.
Əriyib itmәyәn bu qayalıqlar
Mәnim yaddaşımdı, huşumdu, lәlә.

Talamaq olmadı adәtim, peşәm,
Şeirә sәcdәsini qılan ömrümü.
Bu gün qәlәmimlә möhürlәnmişәm,
Min ildәn sonraya qalan ömrümü.

Şeirimi yaddaşımdan dәftәrә, kağıza köçürәndә çox
nadir hallarda yazı prosesindә düzәlişlәr edirәm. Ona
gö rә yox ki, şeir lәrimin üzәrindә yenidәn işlәmәk istә -

mi rәm, ona görә ki, mәnim şeirimә düzәlişlәr iç
dünyamda, qәlbimdә, ruhumda gedir. Nehrә kimi çalxa -
nıram. “Yağım yağ üstә çıxıb, ayranım ayran olmamış”,
içә ridә tam tәmizlәnmә getmәmiş varaqlara köçür -
mürәm. Elә ki, köçürdüm demәk şeirlәrim qaralamaya
yox, ağlamaya köçü rü lәcәk. 

Mәn alim deyilәm. yazdığım әsәrlәrә elmi tәhlil ver -
mәk fik rindәn çox-çox uzağam. Böyük alimlәrimiz 
bu haq da öz qiymәtli fikirlәrini yetәrincә deyiblәr. bu
gi riş sözünü belә geniş, әhatәli yaz maqda mәqsәdim on -
dan ibarәt oldu ki, qoy oxucu yaşadığım bu 60 ildә nә
ilә nә fәs aldığımı, hansı yolun yolçusu, hansı әqi dәnin
sahibi olduğumu, hansı ideallar uğrunda mübarizә apar -
dı ğı mı bilsin, yazılarımın alt vә üst qatını öyrәnmәkdә
çәtin lik çәkmәsin, suyundan içdiyim bulağın gözünü vә
axarı nı yaxşı tanı sın. Mәnim şәxsiyyәtim vә yara dı -
cılığım haq qında aydın vә dәqiq mәlumata malik olsun.
Çünki şeirlә rimә baxıb mәnim şәklimi çox asanlıqla
çәkmәk olar. 

Şeirlәrimi müxtәlif dövrlәrә vә mәrhәlәlәrә bölmәk
fikrinә dә düşmәdim. Allahın mәnә bәxş etdiyi ömür
mә nim şeirlәrimin döv rü, zamanıdır. Yaxşıdırmı, pisdir -
mi, zәifdirmi, güclüdürmü – hamı sını mәn yazmışam.
Ona görә dә iki-üç şeirdәn imtina etmәklә bütün әsәr -
lәrimi çox cildliyә daxil elәdim. Yaradıcılığımın bütün
mәr  hәlәlәri bir ömrә yerlәşib. Bu ömür Zәlimxan Ya -
qubun şair ömrüdür. 

Yaradıcılıq eşqinә düşәn gündәn ideal arzum ondan
ibarәt olub ki, bu dünyadan әliboş getmәyim, haqqın
dәr gahına qovuşanda da o ucalığa könül dolusu bir sәr -
vәt aparım. Mәndәn sonra izimi-tozumu yellәr gәlib,
sellәr aparmasın. 

Nә alim doğuldum, nә dә ki dahi, 
Peşman da deyilәm gәlәn günümә. 

Əliboş aparma mәni ilahi, 
Doğulan günümdәn ölәn günümә.

Əziz oxucu! Mәnim varaqlara köçürdüyüm şeirlәri
sәn dә öz ürәyinә köçür. Çünki haqqın dәrgahı, Allahın
işığı, mәlәklәrin ruhu sәnin ürәyindәdir, ürәyin var
olsun! Amin! 

Zәlimxan YAQUB 
Xalq şairi

5 yanvar, 2011-ci il

REDAKTORDAN

Hörmәtli oxucu! 
Bildiyiniz kimi, Xalq şairi Zәlimxan Yaqubun indi -

yәdәk Azәr baycanda vә xarici ölkәlәrdә 50-dәk kitabı
nәşr olunub. İşıq üzü gö rәn hәr kitab әl-әl gәzib, böyük
oxucu rәğbәti qazanıb. Sirr deyil ki, o, bu gün әn çox
oxu nan, әn çox sevilәn şairdir. Onun hәr yeni şei ri
mürәk kәbi qurumamış dillәr әzbәri olur, sazın simlә -
rindәn süzülәrәk milyonların yaddaşına hopur vә nә qә -
dәr ki, sazımız ya şa yır bu şeirlәr dә yaşayacaq. 

Zәlimxan Yaqubu bir şair kimi sevdirәn bir dә odur
ki, o, şeirlә oxucu arasındakı mәsafәni azaltdı, daha
doğ rusu şairlә oxucu ara sındakı divarı götürdü. Şair-
kitab-oxucu rabitәsini birbaşa şair-oxu cu әlaqәsi ilә
әvәz lәmәyi bacardı. Özü dә sözün hәr mә  na sın da. Oxu -
cu onun şeir lәrini hәr gün öz dilindәn eşitmәk, özüy lә
canlı tәmasda olmaq imkanı qazandı, üstәlik dәrdini dә
onun la bö lü şә bildi.

Şairin, ixtiyarınıza verdiyimiz bu çoxcildliyini tәr tib
edәrkәn çox götür-qoy etdik ki, necә edәk, tәrtibat hansı
formada olsun, cild lәrdә şeirlәr vә poemalar han sı ardı -
cıllıqla yer alsın. Müxtәlif fi kirlәr oldu. Amma so nunda
qәrara aldıq ki, heç bir süni bölgü-filan apar mayaq. Çün -
ki onun özü dә daim süniliklәrdәn uzaq olub; istәr hәyat -
da, istәrsә dә yaradıcılıqda. Sadәcә ola raq çalışdıq ki,
bütün әsәrlәrini çoxcildlik bir nәşrdә toplayaq. Bu mәq -
sәdlә indi yәdәk işıq üzü görmüş bü tün kitablarını nәzәr -
dәn keçirdik, ilk qәlәm tәcrü bәsindәn başlayaraq sәliqә
ilә qoruyub saxladığı әl yaz malarına baxdıq. Elә burada -
ca qeyd etmәk istә yirәm ki, Zәlimxan Yaqubun olduqca
sәliqәli arxivi vardır vә yaradıcılığa başladığı ilk gündәn
bu günümüzәdәk bütün şeir dәftәrlәri bu arxivdә

46



R
E

D
A

K
T

O
R

D
A

N

qorunub saxlanılır. Bu dәftәrlәr hәm onun yaradıcılı ğı -
nı, hәm dә bütövlükdә keçdiyi hә yat yolunu, bu illәr әr -
zindә nә ilә nәfәs al dı ğını, nә ilә otu rub-durduğunu,
dünya klassiklәrinin hansı әsәr lә rini oxuduğunu öyrәn -
mәk baxımından da maraqlıdır. Vә bu dәf  tәrlәr özü
ayrıca bir tәd qiqat sahәsidir ki, biz bu yöndә artıq ilk
addımı atdıq: şairin zaman-zaman oxuduğu kitablardan
hәmin dәftәrlәrdә qeyd etdiyi dahiyanә fikirlәri toplayıb
2010-cu ildә “Düşüncәlәrin simfoni ya sı” adlı nәfis bir
kitab nәşr etdirdik. Sağlıq olsun, gәlәcәkdә da ha bö yük
planlarımız var. 

Şairin әsәrlәri külliyyatını nәşrә hazırlayarkәn dә ilk
növbә dә bu dәftәrlәrә müraciәt etdik. Vә gördük ki, 
bu dәftәrlәrsiz nәşrә ha zırladığımız әsәrlәr külliyyatı ya -
rımçıq olardı. Sәn demә, şairin indiyәdәk heç bir kita -
bı na daxil edilmәmiş, mәtbuatda işıq üzü görmәmiş
çoxlu sayda şeirlәri varmış bu dәftәrlәrdә. Maraqlısı da
bu dur ki, bu şeirlәrin әksәriyyәti Zәlimxan Yaqub yara -
dı cı lığının ilk dövrlәrinә aiddir. Özü dә indiyәdәk çap
olun mamasının sәbәbi heç dә bu şeirlәrin zәif olması
de yil. 18-20 yaşlı Zәlimxan Yaqu bun yazdıqları 60 yaşlı
Xalq şairi Zәlimxan Yaqubun yazdıq larından ruh vә
mәzmun, poetik sәviyyә baxımından heç dә geri qal mır. 

Şeirlәrini tәhlil etmәk fikrindәn uzaq olsam da,
hesab edirәm ki, yaradıcılığının ilk illәrindә yazdığı
şeirlәri oxuyarkәn diqqәtimi cәlb edәn vә onun bugünkü
şöhrә tinin mayasını tәşkil edәn, bü növ rәsindә duran
bәzi mә qamlarla bağlı fikrimi hörmәtli oxucularla  bö -
lüşmәk yerinә düşәr. Fikir verin, hәlә 1968-ci ildә – 18
yaş  lı gәnc şairin “ürәk hökm edәndә yazmasam ol maz,
gәrәk axı dasan alın tәrini” demәsi onun gәlә cәyin böyük
әdәbiy yat adamı olmasından xәbәr verirdi. Vә bu 18
yaşlı gәnc yaxşı bilirdi ki, әdә biyyat adlı möhtәşәm,
әbәdi bir dün yaya sәfәr edir vә bu yolda әzab-әziyyәt,
çәtinlik, iztirab  da var, xoş anlar da. Bu hәqiqәti bil -

47



diyinә görә dә el ağsaqqalı, Gürcüstanın Əmәkdar müәl -
limi Rәşid Acalovun 

Çәkinmә! Hünәrlә gir ümmanlara,
Qorxuda bilmәsin lәpәlәr sәni!

– tövsiyәsinә gәnclik inadı, gәnclik enerjisi ilә cavab
verirdi:

Sәfәrә çıxmışam, dilimdә andım,
Bu yoldan geriyә dönәn deyilәm.
Yazıb yaratmağı bir şәrәf sandım,
Sularda qәrq olsam, sönәn deyilәm!

Sәfәrә çıxdığı bu böyük yolun mәsuliyyәtini bilib
“oxucu qәl bindә qaldımı şeirim?” – deyә özü özünә sual
edәn şair qәtiyyәtlә “bu yolu hünәrlә başa vurmasam,
bütün bәşәriyyәt düşmәnim olsun!” – deyir. 

Onun bir şair kimi xoşbәxtliyi hәm dә ondadır ki,
Ulu Tanrı ondan heç nәyi әsirgәmәyib, nәyi veribsә bü -
töv verib, üstәlik is tedadı ilә zәhmәtsevәrliyi bir-birinә
tәndir. Buna görәdir ki, onun Nizamidәn hikmәt, Füzu -
lidәn qüdrәt alan şeiri “qaranlıqlar dün yasına lәrzә sa -
lıb”, bәzәn Koroğlunun qılıncından da kәskin olan
şeir lәri yeri gәlәndә “yaralara mәlhәm”, ürәklәrә tәsәlli
olub. O, bü tün bәşәriyyәti sevib, bәşәriyyәt dә onun
dostu olub.

Sonda qeyd etmәk istәyirәm ki, Z.Yaqubun yaradı -
cılığının ilk dövrlәrinin mәhsulu olan vә indiyәdәk çap
olunmamış şeirlәr çox olduğundan biz onu ayrıca cild -
dә toplamağı qәrara aldıq. Vә dә yәrli oxuculara sürpriz
olaraq hәmin cildi bu nәşrin sonunda tәq dim etmәyi
düşünürük. Çoxcildliyin birinci cildindә isә şairin son
illәrdә yazdığı şeirlәr toplanmışdır. 

Yaradıcılığı barәsindә yüzlәrlә elmi mәqalәlәr yazı -
lan, dis sertasiyalar müdafiә edilәn Xalq şairi Zәlimxan

Yaqubun bu çox cildliyindә ayrıca ön sözә ehtiyac
duymadıq. Şairin özünün in  di yәdәk keçdiyi yaradıcılıq
yoluna bir baxış kimi qәlәmә aldı ğı yazını bu nәşrә giriş
kimi vermәyi qәrara aldıq. 

Musa NƏBİOĞLU

ŞEİRİMİN 
DOĞUM  GÜNÜ

Bu gün şeirin dünyasıdı, 
tәptәzә şeirim doğulub,

O şәrәfә süfrә açıb 
sözdәn ziyafәt verirәm. 

Sözsüz dünya lal-kar olar, 
yer çevrilәr cәhәnnәmә, 

Qәlbimin hәr bucağında 
sizә bir cәnnәt verirәm. 

Yer üzünün rәssamıyam, 
fırça mәnim әlimdәdir, 

Hәr sözә bir naxış vurub 
tәzә bir zinәt verirәm. 

Arı ilә dost olmağım 
bu gün verib bәhrәsini, 

Hәr sözümә bal qatılıb, 
hәr kәsә nemәt verirәm. 

Mәnim şeirim gülüstandı, 
hәr çiçәkdәn dәrmәk olar, 

Kim nә dәrsә halalıdır, 
halal bir nemәt verirәm. 

Tәzә ruha, tәzә sәsә 
әl qaldırıb amin deyin, 

Bu gün candan can ayrılıb, 
könüldәn sәrvәt verirәm. 

Qәbul etsin dәvәtimi, 
unutmasın söhbәtimi, 

Gәlәn mәni bağışlasın, 
bir azca zәhmәt verirәm. 

Safdı ruhum, safdı eşqim, 
nәfәsim dә saf qalacaq, 

Mәn dә şeirin dünyasına 
bu cür tәravәt verirәm. 

Ölüm haqdı, Zәlimxan da 
bu dünyadan köçüb gedәr,

Şeirim könül әmanәti, 
sizә әmanәt verirәm. 

2011, 13 fevral

51



BİZİM  ÇƏKDİYİMİZ 
TƏZƏ  DƏRD  DEYİL

Dәrd başa vuranda öz qapazını, 
Ah qopub içәrdәn, sinәdәn gәlir. 
Ürәyi ağrıdan çox gözәl bilir, 
Nәmli kirpiklәrә su nәdәn gәlir.

Paklıq da, saflıq da dağda qarındı, 
Xәzinә ellәrin, obalarındı. 
Dastanlar dünyası babalarındı, 
Nağıllar dünyası nәnәdәn gәlir.

Dәrdin meydanından qaçan mәrd deyil, 
Kim duruş gәtirsә o, namәrd deyil. 
Bizim çәkdiyimiz tәzә dәrd deyil, 
Kökü lap qәdimdәn, binәdәn gәlir.

2007, 3 fevral 

HEYİF

Dünyanın әn әtirli
gülütәk sevdim sәni, 

Heyif, hansı bağçada
solmamış bir gül qaldı.

Alışan ocaq kimi
bağrıma basdım sәni, 

Heyif, hәmin ocaqdan
bircә ovuc kül qaldı.

Bütün sevdiklәrim 
qara torpağın malı,

Nә sevilәn baxışlar,
nә sevәn könül qaldı.

2007, 28 fevral

KÖHNƏ  HAVALAR

Ruhumda üzüntü, qәlbimdә tәlaş, 
Çiy qalır, içimdә bişmir bu hava. 
Mәni oynamağa çağırma, qardaş, 
Mәnim sümüyümә düşmür bu hava.

Tәzә uşaqların havasıdı bu, 
Köhnә kişilәrin havası deyil. 
Başqadı içimi yandıran arzu, 
Davam tәk qәdimlik davası deyil.

Qolu da, qıçı da oynatmaq olar, 
Bu hava ruhumu oynada bilmir. 
Qızmış kәllәlәri qaynatmaq olar, 
Bu hava içimi qaynada bilmir.

Oğulsan, sәbr eylә, döz bu hay-küyә, 
Oğulsan, baş çıxart bu basabasdan.
Keylәrin içindә dönürsәn keyә, 
Nә ruhda nәğmә var, nә dildә dastan!

2007, 17 mart

ÜZRÜ  GÜNAHDAN 
BETƏR

Özü oynayan deyil, 
Onu bir oynadan var. 
Ocağını üfürüb, 
Suyunu qaynadan var.

Niyә yolunu azdı, 
Niyә qәbrini qazdı. 
Haramı tanımazdı, 
Daddıran var, dadan var.

Qayıtmaq gecdir daha, 
Üzrü günahdan baha. 
Batırıblar günaha, 
Ortalıqda nadan var.

2007, aprel

GÖZ  YAŞIM  ÜZÜMDƏ
ARX  AÇAR  İNDİ

Çәkdi çәrxi-fәlәk oyuna mәni, 
Nә açsa başıma çәrx açar indi. 
Ağrılar hәrraca qoyar canımı, 
Tәzә bazar açar, nırx açar indi.

Dәrdin qapısında qulam, nökәrәm, 
Dәrd Qara keşişdi, mәn Yanıq Kәrәm. 
Gözümdәn yağışı elә tökәrәm, 
Göz yaşım üzümdә arx açar indi.

Batır qanqalları dizimә mәnim, 
Tale kül üfürür gözümә mәnim. 
Qırx qapı bağlanıb üzümә mәnim, 
Açmağı bacarmır qırx açar indi.

2007, 3 may

FƏRHAD  KÜLÜNGÜNÜN 
XATASI  YOXDU

Çörәk nә lazımdı, su nә gәrәkdi, 
Hәr gün öz içini yeyәn adama.
Libas axtarmayın, paltar gәzmәyin, 
Dәrdi paltar kimi geyәn adama.

Kimiyә gül verir, çiçәk göstәrir, 
Kimiyә od vurur, şimşәk göstәrir. 
Zaman addımbaşı dirsәk göstәrir, 
Dizini yoxuşlar döyәn adama.

Arxası, anası, atası yoxdu, 
Güllәri saralıb, butası yoxdu. 
Fәrhad külüngünün xatası yoxdu, 
Başı daşdan-daşa dәyәn adama.

2007, 13 iyul

TORBA-CORAB

Nәnәm torba tikәrdi,
Qurudulmuş otları 
Doldurardı torbaya 

qışa ehtiyat üçün.
Görülәn hәr ehtiyat 

lazımdı hәyat üçün.
Bu gün soğan doğrayır 

iştahına, aşına,
Torba tikir çoxları 

bir-birinin başına.
Nәnәmin torbasından 

kәklikotu, әvәlik, 
nanә, reyhan çıxardı.

Bugünkü torbalardan 
şeytan çıxır, cin çıxır.

Nәnәmin torbasından 
bin-bәrәkәt çıxardı,

Bugünkü torbalardan 
nifrәt çıxır, kin çıxır.

Nәnәm corab hörәrdi
Qışda ayağımızı 

isti saxlamaq üçün.
Bu gün corab hörürlәr
Başa keçirmәk üçün, 

başda yoxlamaq üçün.
Axır ki, bu dünyanın 

yaman çıxıb xarabı,
Hardasan, hayandasan,
Ay anamın torbası, 

ay nәnәmin corabı?
2007, 14 iyul

BİLMƏZ,  BİLMƏZ

Öz dilindә dinmәyәn, 
öz içinә enmәyәn,

Soyadını tanımaz, 
adını bilmәz, bilmәz.

Kişi belindәn gәlib, 
ana südü әmmәyәn,

Kişini dәrk eylәmәz, 
qadını bilmәz, bilmәz.

Keçmişini unutmaz 
kök üçün yanan nәsil,

Yenәr hәr cür nahaqqı, 
haqqını qanan nәsil.

Öz kökündәn üzülüb, 
özünü danan nәsil

Doğmasını anlamaz, 
yadını bilmәz, bilmәz.

İlahi tәrәfindәn 
saat kimi qurular,

Sevәnlәr addımbaşı 
duyğulanar, durular.

Min bir dәfә vurulan 
dönәr, bir dә vurular,

Dadmayan bu dünyanın 
dadını bilmәz, bilmәz.

2007, 16 iyul

HEYİF

Heyif bu torpaqlara
dodağı cadar-cadar, 

Ahları eşidilsә,
sәsi göylәrә çatar.

2007, 2 sentyabr

KEÇDİ

Bulud qısır... 
Göylәr susur... 
Bir damla yox, 
Nәdir bu sirr? 
Yaylaqlara yağan yağış

gәldi bizdәn iraq keçdi. 
Çәmәndәki qızıl lalә     

ürәyimcә açılmadı, 
Elә bildim gözlәrimdә

ocaq söndü, çıraq keçdi.

O dağlara yağış yağır,
bu dağların xәbәri yox,

Yaxınların yanğısından
uzaqların xәbәri yox,

Yanan kimdi, yandıran kim,
bulaqların xәbәri yox.

Bәlkә ağır suçumuz var,
içimdәn bir sazaq keçdi.

Sanki göydә şimşәk ölüb,
buludları qamçılamır, 

Sәhәr vaxtı sәrin olub,
axşamüstü nәm çilәmir,

Yer qovrulur, göy sovrulur,
bircә damla damcılamır, 

Quraq keçdi, qardaş, bu il,
mövsüm yaman quraq keçdi.

2007, 9 sentyabr

GƏLƏCƏYƏM

Gәlәcәyәm, gözlә mәni,
harda olsam gәlәcәyәm,

Qohum kimi, qonşu kimi,
qardaş kimi gözlә mәni.

Bir-bir yada salacağam,
nәlәr olub, nәlәr keçib, 

Ömür kimi, tarix kimi,
yaddaş kimi gözlә mәni.

Sәn özünü mәndәn ayrı
nә yetim bil, nә arxasız,

Arxa kimi, dayaq kimi
sirdaş kimi gözlә mәni.

Hәyatına gәlәmmәsәm
ölümünә gәlәcәyәm, 

Mәzarının başındakı
bir daş kimi gözlә mәni.

2007, 9 sentyabr

ƏSİR  SÖZ

Elә söz var dilnәn demәk çәtindi, 
Dilә gәlsә ağızları yandırar. 
Yazan olsa külә dönәr varaqlar, 
Qәlәmlәri, kağızları yandırar.

Dillә deyә bilmәdiyin bir sözü 
Qaşla demәk, gözlә demәk çәtindi. 
Dağ yarmağa, daş çapmağa nә var ki,
Söz var, onu sözlә demәk çәtindi.

İçimdә bir daş zindan var, daş qәfәs,
Qırx il orda dustaq olan sözüm, vay.
Nәlәr çәkdim mәn o sözün әlindәn, 
İradә vay, dәyanәt vay, dözüm, vay.

O dustağın keşikçisi özümәm, 
Ürәyimdә söz girovdu, söz әsir. 
Canım çıxır, o söz çıxmır dilimdәn, 
Dodağımda yarpaq kimi söz әsir.

Söz canında dustaq olan şairi 
Özü salıb mәşәqqәtә, әzaba. 
Hәr şairin qәlbindә bir qәbir var, 
Hәr şairin içindә bir xaraba.

2007, 10 sentyabr

YARPAQ

Budaq üstә yamyaşıl
bir dünyan vardı, 

Heyf sәnә budağından
düşәn yarpaq. 

Baxmaq olmur,
sapsarıdı yanaqların, 

Ayrılığın hәsrәtindә
bişәn yarpaq. 

Tәbiәtin payızına
dözәmmirsәn, 

Yaz xiffәti
ürәyini deşәn yarpaq. 

Qurda-quşa
yem olmağın vaxtı çatıb, 

Sinәsini boz qanqallar
deşәn yarpaq. 

Üşüyәndә isinmәyә
budağın yox, 

Günәş öpәn, meh oxşayan
dodağın yox. 

Güvәndiyin bir dağ vardı,
o dağın yox, 

İndәn belә susmaq olar
peşәn, yarpaq.

2007, 15 sentyabr

DƏLİDƏN 
DOĞRU XƏBƏR

“Filankәs dәlidi dәrdin әlindәn”,
Çatır qulaqlara ağrı xәbәri.
Çox zaman insanlar ağıllıdan yox,
Dәlidәn eşidir doğru xәbәri.

Kimә tor toxuyur, kimә zәr-xara,
İş görür fәlәyin әli xanada.
Dәlilәr meydanda at oynadırlar,
Yatır ağıllılar dәlixanada.

2007, 30 oktyabr

DAMCI  YERİ

Dәri zolaq-zolaq, dәrd damar-damar, 
Mәnim kürәyimdә qamçı yeri var. 
Batır iynә kimi, çaxır od kimi, 
Yanan ürәyimdә sancı yeri var.

Çәmәn suya batır, çamır göl olur, 
Qaya suda üzür, mamır göl olur. 
Hәr gün dama-dama damır, göl olur, 
Gözümdә hәmişә damcı yeri var.

2007, 30 oktyabr

QAÇQINLIQ

Bu necә ömürdü, bu necә gündü, 
Köhlәndәn aralı, yәhәrdәn qaçaq. 
Meh başa hәsrәtdi, şeh dә ayağa,
Düşmüşük axşamdan, sәhәrdәn qaçaq.

Hanı o gülyanaq, o gül dostlarım, 
Mәnim can dostlarım, könül dostlarım. 
Yanağı kül olmuş, a kül dostlarım, 
Qaçaq bu tüstüdәn, zәhәrdәn qaçaq.

Hәrәmiz bir sәmtә, bir yerә qaçdıq, 
Gah xeyrә qurşandıq, gah şәrә qaçdıq. 
Kәnddәn baş götürüb şәhәrә qaçdıq, 
Qorxuram indi dә şәhәrdәn qaçaq.

2007, 2 noyabr

YERİN  QULAĞI

Üz vurma, sәsini eşidәn deyil, 
Söz demә zamanın kar qulağına. 
Zaman anlamasa, dövran duymasa, 
Pıçılda sözünü yar qulağına.

Çiçәyә, ağaca, yarpağa söylә, 
Söylә, hәr bağçaya, hәr bağa söylә. 
Yer ki qulaqlıdı, torpağa söylә, 
Bağla ümidini yer qulağına...

2007, 3 noyabr

YOL  VERMƏ,  GƏMİÇİ

“Yol ver gəmiçi, yol ver, 
qoy qəfləm keçsin.”

“Məsim və Diləfruz”
dastanından

Onsuz da baxıram bağlanıb daha,
Yol vermә, gәmiçi, yol vermә mәnә.
Yetişmәz sorağım göydә Allaha,
Yol vermә, gәmiçi, yol vermә mәnә.

Tanrı uzaqdadı, әl yetmәz ona,
Yoxdu dövlәt quşu, çiynimә qona.
Nә bağda bülbül var, nә göldә sona,
Yol vermә, gәmiçi, yol vermә mәnә.

Gәlsә dәrd әlindәn cana, fәryada,
Zәlimxan sirrini heç vermәz yada.
Onsuz da çox batıb gәmim dәryada,
Yol vermә, gәmiçi, yol vermә mәnә.

2007, 18 noyabr

ZAL  MƏZARI

Zal babamızın ruhuna bağışlayıram

Bir el ağsaqqalı, bir dağlar oğlu,
Qarışdı torpağın lal mәzarına.
Qәribin qürbәtdә evi yıxılar,
Düşәr xal üstündәn xal mәzarına.

Qız örtәr başına qaradan şalı,
Oğulun zәhәrә çevrilәr balı.
Sahibsiz köhlәnin tökülәr nalı,
Dönәr qapı-baca lal mәzarına.

Saça qırov düşәr, saqqal çal olar,
Bu halı duyanlar әhli-hal olar.
Hәr çiçәk islanmış bir dәsmal olar,
Qarabağ ağlayar Zal mәzarına.

2007, 20 noyabr

SÖZÜMƏ  BAXMIR

Dağlar, aşmaq istәrәm, 
Ürәk sözümә baxmır.
Yorulub qanadlarım,
Lәlәk sözümә baxmır.

Qәm yüklü, dәrd yuvalı,
Aşiq ömrü davalı.
Yar nazlı, mәn havalı,
Mәlәk sözümә baxmır.

Bağrım başı sökülür,
Mәğrur qәddim bükülür.
Yarpaqlarım tökülür,
Külәk sözümә baxmır.

Buz sallanır telimdәn,
Qaçmaq olmur ölümdәn.
Solub gedir әlimdәn,
Çiçәk sözümә baxmır.

Ölüm ucuz, can baha,
İtәn tapılmaz daha.
Əlim yetmir Allaha,
Fәlәk sözümә baxmır.

2007, 22 noyabr

XƏLVƏT

Ulu Tanrım, nә gözәldi doğma yuva, 
Xәlvәt seçib bir qırağa çәkilmişәm.

Bir guşәdә çıraq yanır, şam әriyir, 
Ərimişәm, şam-çırağa çәkilmişәm.

Ən vәfalı iki dostum, sirdaşım var, 
Bir qәlәmә, bir varağa çәkilmişәm.

Söhbәtimin lәzzәtini dadan bilәr, 
Elә bil ki, balam, yağa çәkilmişәm.

Yağı düşmәn elә bilir mәn ölmüşәm, 
Kәfәnlәnib bezә, ağa çәkilmişәm.

Füzulitәk dәrd әlindәn dağa çıxıb, 
Qәlbimdәki göy yaylağa çәkilmişәm.

2007, 22 noyabr

TANRIM,  MƏNİ 
BU  MEYDANDA  TƏKLƏMƏ

Tanrım, mәni bu meydanda tәklәmә, 
Qohum da ver, yaxın da ver, yad da ver. 
Yerin, göyün nemәtini dadmağa, 
Zәhmәt dә ver, lәzzәt ver, dad da ver.

Başlamışam döyüşlәrin mәşqinә, 
Sellәr coşsa, salma mәni daşqına, 
Yaratdığım nәğmәlәrin eşqinә 
İşıq da ver, ocaq da ver, od da ver.

Sәn özünsәn istedadın sahibi, 
Qәlbin, ruhun, qol-qanadın sahibi. 
Qıyma mәnә, min bir adın sahibi, 
Nüfuz da ver, nәfәs dә ver, ad da ver!

2007, 25 mart

ƏZİLMƏ

Leş olub әlini, 
qolunu sallama, 

Yaş olub yanaqdan süzülmә,
süzülmә. 

Gövdәni әzәrlәr,
kökünü kәsәrlәr, 

Ruhundan, kökündәn üzülmә,
üzülmә.

Əzilәn kim olsa,
axırı puç olar, 

Əzilәn kim olsa,
varlığı heç olar. 

Əzilәn kim olsa,
qazancı köç olar, 

Əzilmә!
Əzilmә!

Əzilmә!
Əzilmә!

NƏVƏM  YUSİFƏ

Yanağı allı nәvәm, 
Dodağı ballı nәvәm. 
Gül qoxulu, ayüzlü, 
Mәlәk misallı nәvәm. 
Yusif qoydum adını, 
Yusif camallı nәvәm.

Atamın adı nәvәm, 
Ağzımın dadı nәvәm. 
Gәldin, yaxın eylәdin 
Qohumu, yadı nәvәm.
Ruhumun, varlığımın 
Qolu-qanadı nәvәm.

Sәn dünyaya gәlәndәn, 
Mәn daha mәn deyilәm, 
Dönmüşәm sәn olmuşam. 
Fikirli, qayğılıydım, 
Sәni oynağan görüb, 
Uşaqdan şәn olmuşam. 
Babalar padşahıyam, 
Qaldırmısan göylәrә, 
Tanrıya tәn olmuşam.

Mәn qocaman bir ağac, 
Sәn budaqda bar kimi. 
Paklığın, yumşaqlığın, 
Tәzә yağmış qar kimi. 
Xoşbәxtәm, xoşbәxt olan 
Bütün babalar kimi! 

Gәlәn gündәn dünyaya 
Saza mehrli nәvәm,
Nağıllardan yaranmış 
Sirli-sehrli nәvәm.

Baxış mәnim baxışım, 
Gülüş mәnim gülüşüm. 
Gediş mәnim gedişim, 
Gәliş mәnim gәlişim.
Eyni ruhdu, bәdәndi, 
Eyni güldü, çәmәndi,
Mәndәn sonrakı mәndi 
Ağlamağın, gülmәyin,
Şirin söz eşidәndә 
Bal kimi süzülmәyin. 
Ruh kimi oynamağın, 
Qan kimi qaynamağın  
Mәnim körpәliyimdi, 
Mәnim uşaqlığımdı. 
Mәnim hәlimliyimdi, 
Mәnim yumşaqlığımdı. 
Şirin layla, oxşama, 
Kövrәk bayatı nәvәm! 
Allahın möcüzәsi, 
Haqqın sovqatı nәvәm!

2007, 28 noyabr

AYSU  BALA

Qız balamın çiçәk  kimi 
qız balası,

Yağım-balım, qәndim-çayım,
Aysu bala!

Körpәlәrin cәrgәsindә 
dördüncüsәn,

Nәvәlәrdәn dörddü sayım, 
Aysu bala!

Nәvә kimi şirin nә var
bu dünyada,

Atam-anam, әmim-dayım, 
Aysu bala!

Çiçәklәnәn arzuların 
tәr qönçәsi,

Bar gәtirәn yazım-yayım,
Aysu bala!

Aysu – Günay – iki Ay var 
bir ocaqda,

İlahidәn gәlәn payım,
Aysu bala!

Yer üzünә gәlәn günün 
mübarәkdir,

Ad günündür әn xoş ayım, 
Aysu bala!

Yerim-göyüm, mәhәbbәtim 
sәnә qurban,

Yerdә suyum, göydә Ayım, 
Aysu bala!

2007, 21 noyabr

YUSİFİM,  ZƏLİMXANIM

Hara gedirәm gedim, 
harda oluram olum,

Gәlib sizdә birlәşir 
izim, cığırım, yolum.

Keçmişim, gәlәcәyim,
Bәyim, xaqanım, xanım, –
Yusifim, Zәlimxanım!

Dilimdә bayatıdı, 
dodağımda oxşama,

Mәn sizdәn oxuyuram 
hey sәhәrdәn axşama.

Qana damardan yaxın 
yer üzündә heç nә yox, 

Damarda axan qanım, –
Yusifim, Zәlimxanım!

Layladan hәzin sәsim, 
Baldan şirin hәyatım,
Mәndәn sonra dünyada 

davam edәn hәyatım.
Ruhumun genişliyi,
Qәlbim, ciyәrim, qanım, –
Yusifim, Zәlimxanım!

Biri atamın adı, 
biri dә öz adımdı,

Sabaha uçmaq üçün 
qolumdu, qanadımdı.

Açılan xoş sabahım, 
sökülәn qızıl danım,

Yusifim, Zәlimxanım!
2008, 18 yanvar

QORU  BU  TORPAĞI

Nә dәniz dәrindi, nә çay dәrindi, 
Gözdәn bircә damla axan yaş qәdәr. 
Vәtәnin әn yüngül bir çöpünü dә 
İtirmәk ağırdı bu dağ, daş qәdәr.

Yeri dә, göyü dә qucsun qanadlar, 
Ruhu diri saxla, ölmәyә qoyma. 
Bizim payımızı çox böldü yadlar, 
Daha bir çöpü dә bölmәyә qoyma.

Qoru bu torpağı, qurbanın olum, 
Od kimi, qor kimi, köz kimi qoru.
Qoru Yaradandan yadigar qalan, 
Allahın verdiyi söz kimi qoru.

2007, 5 mart

ÖMRÜMÜZ

Çopur, boz tikanlar diddi, dağıtdı, 
İpәk ömrümüzü, tül ömrümüzü. 
Gül kimi yaşamaq istәsәk dә biz, 
Qanqallar daladı gül ömrümüzü.

Xırdalar әlindә irilәr öldü, 
“Ölülәr” içindә dirilәr öldü. 
Hürülәr saraldı, pәrilәr öldü, 
Yedi qarışqalar fil ömrümüzü.

Ömrә qiymәt kәsib, mәrc eylәdilәr, 
Borc verib, borc alıb, borc eylәdilәr. 
Dәyәrә-dәymәzә xәrc eylәdilәr, 
Para ömrümüzü, pul ömrümüzü.

Baş aça bilmәdik vaxtdan, zamandan, 
Göz aça bilmәdik çәndәn, dumandan. 
Günah palçıq kimi yapışdı candan, 
Durulda bilmәdik lil ömrümüzü.

Şeytan düşmәnimiz, hiylә torumuz, 
Çatladı qәbrimiz, yandı gorumuz. 
Keçdi ocağımız, söndü qorumuz, 
Külәklәr apardı kül ömrümüzü.

2007, 7 may

ÖMÜR

Yuxulardan keçib gәldim, 
Yuxu mәndәn keçib gedir. 
Harda bir ox atan olsa, 
Oxu mәndәn keçib gedir.

İnam yox özülә, himә, 
Kimә bel bağlayım, kimә. 
Ölüm adlı bir vahimә, 
Qorxu mәndәn keçib gedir.

Başımda eşqin sarayı, 
Canımda dәrdin harayı. 
Dünyanın çeşmәsi, çayı, 
Arxı mәndәn keçib gedir.

Gözündәn keçdim әlәyin, 
İçindәn çıxdım bәlәyin. 
Özü göydәdi fәlәyin, 
Çarxı mәndәn keçib gedir.

2007, 21 may

MƏNİMKİ  SÖZ  QƏSRİ,
SÖZ  QALASIDI

Yoxdu yaş qorxusu sevilәnlәrә, 
Doxsanın içindә, yüzün içindә. 
Ürәyin nә qәdәr arzuları var, 
Nә qәdәr istәk var gözün içindә.

Nә naxış gәrәkdi, nә zәr daşıma, 
Tale yazdığını yazar daşıma. 
Söz olsun yaraşıq mәzar daşıma, 
Siz mәni basdırın sözün içindә.

Mәnimki söz qәsri, söz qalasıdı, 
Söz Babәk qalası, Bәzz qalasıdı. 
Qalsa Zәlimxandan söz qalasıdı, 
Yatanda kәfәnin, bezin içindә.

2007, 10 iyul

CAVAN  ŞAİR,  QOCA  DAĞ

Qardaş kimi gәlmişәm 
qucağına, qoynuna,

Elә bu istәklә dә 
qol salıram boynuna.

Qoca dağ, vurulmuşam 
şimşәklәrin oynuna,

Zirvә qucan qartalın, 
kәklik ötәn daşınam,

Mәn sәnin qardaşınam.

Odumuz-suyumuz bir, 
әslimiz-soyumuz bir,

Bir atanın oğluyuq, 
bir ananın övladı, 
qәddimiz, boyumuz bir.

Sevincimiz, qәmimiz, 
yasımız, toyumuz bir,

Keçmişin, gәlәcәyin,
tarixinәm, yaşınam,

Mәn sәnin qardaşınam.

Sәn eşq ilә dolusan,
mәn dә söhbәtlә, sazla,

Sәn dә, mәn dә bağlıyıq 
bu baharla, bu yazla.

Oxuyuruq Allahın 
verdiyi bir avazla.

Sәn tutqun görünәndә, 
mәn çatılan qaşınam,

Mәn sәnin qardaşınam.

Cavan şair, qoca dağ, 
verib yenә baş-başa,

Aydınlıq gәlir ömrә, 
gümrahlıq gәlir yaşa.

Ayrılığın, hәsrәtin 
haşa, әlindәn haşa,

Sәninlә bir olanda
Tanrıya çatan sәsin,
әrşә dәyәn başınam,

Mәn sәnin qardaşınam.

2007, 12 iyul

SƏPİLMİŞƏM  YADDAŞLARA

Suyumu kәsәn sevinir,
Elә bilir sәhradakı
Qovrulmuş qumlar kimiyәm.
O binәva hardan bilsin
İçimdәn gur çaylar axır,
Sulanmış şumlar kimiyәm.
Nә ölәnәm, nә itәnәm,
Hәr yaz göyәrib bitәnәm.
Sәpilmişәm yaddaşlara,
Sağlam toxumlar kimiyәm.

2007, 16 iyul

GÖZƏL  ÖLÜM

Ağrısı yox, azarı yox, 
İnsan ilә bir alveri, 
Dünya ilә bazarı yox. 
Gözәl bir ömür yaşayır, 
Rahat adam rahat ölür. 
Rahat adam ölәn günü 
Hәyatda bir hәyat ölür. 
Tanrının öz hesabı var, 
Zalımlar zülümnәn ölür. 
Dünyanın gözәl adamı 
Mәlәk kimi uçub gedir, 
Gözәl bir ölümnәn ölür.

2007, 1 yanvar

BİRCƏ  SÖZ  DE

Sәni qorxutmasın dedi-qodular, 
Yüzü yüz söz desin, sәn bircә söz de. 
Mәn sәnin başına dönüm, dolanım, 
Sәn mәnim başıma dön, bircә söz de.

Sәndәn gözlәyirәm o sözü, sәndәn, 
Çıxart ağlı başdan, ruhu bәdәndәn. 
Ümid toxumunu aparma mәndәn, 
Cücәrsin qәlbimdә dәn, bircә söz de.

Gözәllik şahıtәk çıxmısan taxta, 
Yazan sәni yazsın qismәtә, baxta. 
Sәn dağlar başında, mәn dar ayaqda, 
En mәnim yanıma, en, bircә söz de.

Qәlbim közә döndü, ürәyim şama,
Sevgisiz kim çatıb arzuya, kama. 
Sәni and verirәm gәlәn axşama, 
Əyildi dağlardan gün, bircә söz de.

Ömrümә nur payla, ömür-gün tapım, 
Dünya sevincini birә-min tapım. 
Dinlәrin içindә tәzә din tapım, 
Ay dinim-imanım, din, bircә söz de.

2007, 20 may

YUVA

Allahım, nәğmәylә, cәhcәhlә doldur 
Arı pәtәyini, quş yuvasını. 
Qartalı ayırma öz zirvәsindәn,
Kәklik dә qızdırsın daş yuvasını.

Deşir ürәyimi tikan ucutәk, 
Hәr saralan yarpaq, hәr solan çiçәk. 
Görәn kәndimizdә kim isidәcәk 
Üşüyәn evlәrin boş yuvasını.

Yuva uçurmasın hiylәnin toru, 
Nifrәtin atәşi, qәzәbin qoru. 
Allahım, ürәkdә sәn özün qoru 
Bütün yuvaların baş yuvasını. 

2007, 31 oktyabr

HAMI  BU  ŞƏHƏRƏ
DİPDİRİ  GƏLİR

Şәhәr dünyasıdı...
gündә meydana 

Ağıllısı çıxır,
dәlisi çıxır. 

Hәrәnin bir cürә
nәfәs kәsәni,

Hәrәnin bir cürә 
zәlisi çıxır. 

Hamı bu şәhәrә
dipdiri gәlir, 

Hamının şәhәrdәn
ölüsü çıxır.

2007, 1 noyabr

BU  SİRRİ  BİR  SƏN  BİL

Sәn Allah, qırağa çıxmasın bu söz, 
Bu sirri bir sәn bil, bir dә mәn bilim. 
Kiminsә evini yıxmasın bu söz, 
Bu sirri bir sәn bil, bir dә mәn bilim.

Ölәrmi dilindәn, sözündәn öpәn, 
Kimin baxışıydı gözündәn öpәn? 
Kimin dodağıydı üzündәn öpәn, 
Bu sirri bir sәn bil, bir dә mәn bilim.

Sevgi ömürlükdü, bircә an deyil, 
Sәnsiz bir cansızam, canım can deyil. 
Allahın özü dә sirr açan deyil, 
Bu sirri bir sәn bil, bir dә mәn bilim.

Dilim nә danışdı, әlim nә dedi, 
İçim nә qaynatdı, çölüm nә dedi. 
Hәyat nә söylәdi, ölüm nә dedi, 
Bu sirri bir sәn bil, bir dә mәn bilim.

Sәn yanar ulduzsan, mәn doğan Ayam, 
Sәn axar çeşmәsәn, mәn dәli çayam. 
Kimlәrә sovqatam, kimlәrә payam, 
Bu sirri bir sәn bil, bir dә mәn bilim.

Sәn şadlıq istәdin, fәrmanın oldu, 
Sәn әlac istәdin, dәrmanın oldu. 
Zәlimxan neçә yol qurbanın oldu, 
Bu sirri bir sәn bil, bir dә mәn bilim.

2007, 2 noyabr

GÖRƏK  KİM  ÇIXACAQ 
YAZA  BU  QIŞDAN

Gözüm su içmәdi gәlhagәlindәn, 
Çәkdim dönә-dönә cәza bu qışdan. 
Don vurar, qar basar, qırov üşüdәr, 
Çәkmәz gözlәrini qәza bu qışdan.

Qışın gözü yaşlı, kirpiyi nәmli, 
Kimi dindirirsәn könlü әlәmli. 
“Bir mirzә lazımdı әli qәlәmli”, 
Boşalda qәlbini, yaza bu qışdan.

Dişini qıcayıb zamana, baxta, 
Axşamı ayazdı, sәhәri şaxta.
Kim ölә, kim qala, qismәtә, baxta, 
Görәk kim çıxacaq yaza, bu qışdan.

2007, 9 mart

UZAQ  GƏZMƏ

O dәnizdәn mәnә bircә damla ver, 
Mәn damlanı bir dәnizә çevirim. 
Sovqat bilib göndәrdiyin sevgini,
Ürәyimdә saza, sözә çevirim.

Quşa dönüm, sünbülündәn dәn alım, 
Dәnizim ol, sahilinә yan alım. 
O gözlәrin qadasını mәn alım, 
Baxışları oda-közә çevirim.

Ərit mәni, damla-damla әri, gәl, 
Gәl ömrümün sәrvәti, gәl, zәri, gәl. 
Uzaq gәzmә, o dağlardan bәri gәl, 
Sәni görüm, dağı düzә çevirim.

2007, 25 mart

ZƏ
Lİ

M
X

A
N

  Y
AQ

U
B

92



Ə
SƏ

R
L

Ə
R

İ

GEDİRƏM

Hәr sәhәr qaçıram 
sevincin dalınca,

Hәr axşam qәmә 
doğru gedirәm.

Hәr sәhәr 
sәhәrә güvәnib işә çıxıram,

Hәr axşam bәmә
doğru gedirәm.

Hәr sәhәr gözümdә
günәş gülümsәyir,

Hәr axşam mәni 
dәrә qaranlığı çәkir,

Hәr sәhәr
öz zirvәmә doğru gedirәm.

2008, 9 yanvar

GÖYLƏR  QIZI

Heç bilmәdim dağ gözәli
Niyә gәldi, niyә getdi.
Sevgi üçün yaranmışdı,
Sevgi deyә-deyә getdi.

Canımdan bir can apardı,
Yaralarmı qan apardı.
Dәli bir boran apardı,
Düşdü sәsә-küyә, getdi.

Üfüqlәrin zәr qızıydı,
Tәbiәtin tәr qızıydı.
Sanki, bir göylәr qızıydı,
Göydәn gәldi, göyә getdi.

2008, 12 yanvar

ŞAİR  BÖLGƏLİ  DEYİL

Sәn özünü fikirlәş!
O heç kәsin yanında 

gözükölgәli deyil.
Sәn özünü fikirlәş!
Onun qәlbi şübhәli, 

dili “bәlkә”li deyil.
Sәn özünü fikirlәş!
Onun qanı tәmizdi, 

ruhu lәkәli deyil.
Şairin qәlbindәdi 

bu dünya başdan-başa,
Mәni bölgәyә çәkmә, 

şair bölgәli deyil.

2008, 5 fevral 

ÇƏKMƏSİN

Başım nәlәr çәkdi 
qoca dünyada, 

Mәn çәkәn dәrdlәri
yağı çәkmәsin. 

Fәlәk hәr ömürdәn
nişanә qoysun, 

Kökündәn çıxarıb
tağı çәkmәsin.

Zülmәt gözlәrimә
endi çәn kimi, 

Dәrdim saçlarıma
yağdı dәn kimi. 

Heç kәsin anası
mәn çәkәn kimi, 

Bayatı çağırıb,
ağı çәkmәsin.

Dağıtsın dәn kimi,
quş dara çәksin, 

Dәrdi dağ itirsin,
daş dara çәksin. 

Zәlimxan, dağlara,
daşlara çәksin, 

Fәlәk sinәmizә
dağı çәkmәsin.

2008, 3 fevral

DÜNYANIN  ZOR  ADAMI

Qoşa qanadımdı atam vә anam, 
Mәn iki adamın bir adamıyam. 
Adәmdәn adama yol gәldi ömrüm, 
Sirdәn yaranmışam, sirr adamıyam.

Çeşmә gözlәrimdә, çay gözlәrimdә, 
Min bir gözәlliyi say gözlәrimdә. 
Günәş ürәyimdә, Ay gözlәrimdә, 
Üfüqdәn boylanan zәr adamıyam.

Dünya heyranlıqdı, mәn heyrәtdәyәm, 
Heyran olduğuma mәhәbbәtdәyәm. 
Gecә dә, gündüz dә ziyarәtdәyәm, 
Ocaq adamıyam, pir adamıyam.

Bir sәsәm, süzülüb neydәn gәlmişәm, 
Kitabam, әlifdәn-beydәn gәlmişәm. 
Buluda qoşulub göydәn gәlmişәm, 
Torpaqdan yoğrulan yer adamıyam.

Eşqimlә dağ yarıb, daş oya bildim, 
Bir gündә min bir gün yaşaya bildim. 
Mәn ki bu yüklәri daşıya bildim?
Bu qoca dünyanın zor adamıyam.

2008, 7 fevral

APARSIN

Kim gedәndә mәzarımın üstünә, 
Nә gül dәrsin, nә çiçәklәr aparsın. 
Dodağında Quranın bir ayәsi, 
Ürәyindә xoş dilәklәr aparsın.

Dağ döşündә yaralanmış ahuyam, 
Dәrd evinin, qәm mülkünün şahıyam. 
Dağ yandıran Füzulinin ahıyam, 
Hesabını qoy fәlәklәr aparsın.

İgid canım, şәhid canım, mәrd canım, 
Ağrılara möhkәm canım, sәrt canım. 
Qoyma sәndә meydan aça dәrd, canım, 
Dәrdin varsa, ver külәklәr aparsın.

Dünya şeytan, dünya meydan, dünya qan,
Baxıb gördük dünya axşam, dünya dan. 
Bir gün mәni aparanda dünyadan, 
Qoy ya ruhlar, ya mәlәklәr aparsın.

At büdrәdi, meydan getdi, әr itdi, 
Ay Zәlimxan, yan, qәlbini әrit, di. 
Keçmişimi qara torpaq әritdi, 
Sabahımı gәlәcәklәr aparsın.

2008, 15 fevral

GƏLMİSƏN

Qardaş, söylә görüm İranda nә var,
Eşitdim o yerdәn tәzә gәlmisәn.
Sәnә bu yaşında gözәllәr baxıb,
Bir qız baxışında gözә gәlmisәn.

Gözәllәr әlindәn alıb tabını,
Çәkiblәr mәclisdә haqq-hesabını.
Geyinә bilmәyib ayaqqabını,
Dönüb ayaqyalın bizә gәlmisәn.

Ağıllı tәrpәnib tәdbir tökәnlәr,
Yaxanı çırmayıb yaxa sökәnlәr,
Üzünü görmәyib şallaq çәkәnlәr,
Mey içib, dilindә mәzә gәlmisәn.

Arifә qurbandı şairin canı,
Gәl dostu-düşmәni yaxından tanı.
Dostumuz Nurәddin verib fitvanı,
Zәlimxan dilindә sözә gәlmisәn.

2008, 20 fevral

ÇALMA  “MÜXƏMMƏS”İ,
TEZDİ,  AY  AŞIQ

Ey külәk, dağıdıb
salma didәrgin, 

Qoy duman yaşasın,
duman ömrünü. 

Sünbülün öz ömrü,
dәnin öz ömrü, 

Saman da yaşasın
saman ömrünü.

Tufanlar ovcunda
sıxma dağları, 

Atәşә yandırıb
yaxma dağları. 

Ey qәfil zәlzәlә,
yıxma dağları, 

Dağlardı yaşadan
insan ömrünü.

Qoyma gül bağçalar
bәhәrsiz qala, 

Qoyma axşamları
sәhәrsiz qala. 

Qoyma at igidsiz,
yәhәrsiz qala, 

Köhlәnә bağışla
meydan ömrünü.

Ağrı ürәyimi
әzdi, ay aşıq, 

Fikrim haraları
gәzdi, ay aşıq. 

Çalma “Müxәmmәs”i,
tezdi, ay aşıq, 

Qoy şair yaşasın
dastan ömrünü.

Gülәm, çәmәnimә
qaytarın mәni, 

Ruham, bәdәnimә
qaytarın mәni. 

Doğma vәtәnimә
qaytarın mәni, 

Zәlimxan görmәsin
hicran ömrünü.

2008, 11 mart

DOSTUN  OLMAQ  ÜÇÜN
GƏLDİM  DÜNYAYA

Ey Haqqın varlığı, mәni sәn qoru,
Mәn sәni qәlbimtәk duyanlardanam.
Sәsindәn güc alıb, sözündәn tәpәr,
Sevgimi dünyaya yayanlardanam.

Çiçәklәr açılar gün işığında,
İmanlar paklaşar din işığında.
Sәhәr aynasında, dan işığında,
Sәni gözüm nuru sayanlardanam.

Canımda, qanımda halaldan maya,
Sinәm qәm çәpәri, köksüm sal qaya.
Dostun olmaq üçün gәldim dünyaya,
Allahın özünә әyanlardanam.

Var olsun bu dünya, sabahı varsa,
Yox olsun, sabahın tamahı varsa.
Qәlbimin nә qәdәr günahı varsa,
Gözümün yaşıyla yuyanlardanam.

Sükutun, xәlvәtin keçdim çәminә,
Çәkildim әbәdi ruh alәminә.
Tamarzı qalmadım dünya qәminә,
Dәrdin çoxluğundan doyanlardanam.

Haqqımın uğrunda çәkdim davamı,
Kafir zәhәrlәdi tәmiz havamı.

Peyğәmbәr qәlbindә qurub yuvamı,
Müşriklәr bağrını oyanlardanam.

Qәlbimdә dillәnәn hәr sәs, hәr sәda,
Bir Allah eşqiylә ötdü dünyada.
Min canım olsaydı, verәrdim fәda,
Bir canı yolunda qıyanlardanam.

Almaniya, Münhen
xәstәxanası,
2008, 9 mart

SALAMLAR  OLSUN

Mәni bu imtahandan 
sağ-salamat çıxardan

Əllәrin sayasına
mәndәn salamlar olsun.

Göyә açılan әllәr 
boşuna açılmadı,

Dillәrin duasına 
mәndәn salamlar olsun.

Başına dolandığım
cığırların, izlәrin,

Çiçәyini dәrdiyim 
dәrәlәrin, düzlәrin,

Yollarıma boylanıb 
mәnә baxan gözlәrin,

Nuruna, ziyasına 
mәndәn salamlar olsun.

Bir әldә istisi var 
yüz baxışın, yüz әlin,

Vurğunuyam әzәldәn
köz baxışın, köz әlin.

Toyuna çatmadığım 
mәnsiz köçәn gözәlin,

Abrına, hәyasına 
mәndәn salamlar olsun.

Mәhәbbәtin gücüdür
yeri göyә bağlayan,

Ancaq Allah eşqidi 
könüllәrdә çağlayan.

Mәni yuxuda görüb,
ayılanda ağlayan,

Qızların röyasına 
mәndәn salamlar olsun.

Süfrәlәrin başında 
adıma yanan şamın,

Sağlığıma içilәn 
dolu badәnin, camın.

Mәndәn deyәn aşığın, 
mәni çәkәn rәssamın, 

Rәnginә, boyasına 
mәndәn salamlar olsun.

Boylandım arxasınca 
uçub gedәn quşların,

Heyranıyam heyranı, 
yaz çiçәyin, qış qarın.

Şahdağının, Kәpәzin, 
Savalanın, Qoşqarın,

Daşına, qayasına 
mәndәn salamlar olsun.

Hәsrәt dizә çökdürәr 
olsan da mәğrur, mәtin,

O anamdı, anadan 
uzağa düşmәk çәtin.

Azәrbaycan adlanan 
ulu bir mәmlәkәtin,

Tükәnmәz mayasına 
mәndәn salamlar olsun.

Almaniya, Münhen 
ürәk xәstәxanası,

2008, 12 mart

ŞƏHİDLİK

Peyğәmbәr dilindәki
әn mübarәk kәlmәdi, 

Yerlәrә könül verib,
göylәrә yüksәlmәdi,

Şәhidlik qismәti dә
ilahidәn gәlmәdi, 

Bu әlçatmaz ucalıq
heyrәtdi, heyrәt mәnә, –

Tanrım, şәhid olmağın
sirrini öyrәt mәnә!

Gözüm yox bu dünyanın
sәrvәtindә, zәrindә, 

Budaqlarım buludda,
köklәrimsә dәrindә. 

Niyә şәhid olmadım,
Haqqın döyüşlәrindә, 

Hәrdәn bu ağır sual
verir xәcalәt mәnә, –

Tanrım, şәhid olmağın
sirrini öyrәt mәnә!

Bu gün dә üz-üzәdir
yaxşılıqla yamanlıq, 

Bu gün dә döş-döşәdir
qorxaqlıq, qәhrәmanlıq,

Bu gün dә döyüşdәdir,
işıq ilә qaranlıq, 

Gәlsin mәnim dinimdәn,
ikinci qüvvәt mәnә, –

Tanrım, şәhid olmağın
sirrini öyrәt mәnә!

Şәhidlikdi qaldıran
dini dә, imanı da, 

Şәhidlikdi dağıdan
şübhәni, gümanı da. 

Şәhidlikdi itirәn
tozu da, dumanı da. 

Allahın özü versin
hünәr, cәsarәt mәnә, –

Tanrım, şәhid olmağın
sirrini öyrәt mәnә!

Bu gün dә dilimdәdir,
bayatılar, ağılar, 

Yenә dә hücumdadı
qaniçәnlәr, yağılar. 

Şәhidlәri olmasa
millәt batar, dağılar, 

Hәyatda çox toy tutub
zülüm, mәşәqqәt mәnә, –

Tanrım, şәhid olmağın
sirrini öyrәt mәnә!

Dinimin ayağına
günah yazıllar bu gün,  

Ayağımın altını
yaman qazıllar bu gün,

İslamın dediyini
tәrsә yozullar bu gün,

Cavabını vermәsәm
min dәfә lәnәt mәnә,

Tanrım, şәhid olmağın 
sirrini öyrәt mәnә!!!

Almaniya,
Münhen xәstәxanası,

2008, 12 mart

SEVGİ  DİLİ

Gözәl bir hәkim gәlib, 
Danışır asta-asta

mәnim xәstәliyimdәn. 
Dilmanc yoxdu yanımda,

çәtinlik çәkirәm mәn. 
Nә o danışa bilir

Azәrbaycan dilindә, 
Nә mәn danışa billәm,

tәmiz alman dilindә. 
Ancaq bir-birimizi

gözәl başa düşürük
ruh ilә can dilindә. 

Dilә ehtiyac olmur 
Baxışlar danışanda 
Əsl sevgi dilindә,

әsl insan dilindә!

Almaniya, 
Münhen şәhәri,

2008, 12 mart

QƏMLİ  FİKİRLƏRİN
BOLLUĞUNDAYAM

Əl atıb qaldırar
öz gәmisinә, 

Nuh mәnim ömrümü
yarıda qoymaz. 

Mәlәklәr ucaldar
mәrtәbәsinә, 

Ruh mәnim ömrümü
yarıda qoymaz.

Yaş yumaz yanağı,
nәm insaf eylәr, 

Zil yormaz sәsimi,
bәm insaf eylәr. 

Dәrd geri çәkilәr,
qәm insaf eylәr, 

Ah mәnim ömrümü
yarıda qoymaz.

Uzaq bir sәfәrin
yolluğundayam, 

Qәmli fikirlәrin
bolluğundayam. 

Xalqın da, haqqın da
qulluğundayam, 

Şah mәnim ömrümü
yarıda qoymaz.

2008, 13 mart

MƏNİMKİ  YAZMAQ
OLMADI

Hәkimlәrin işi-gücü,
Ağrımı sağlamaq oldu.
Tәmiz fikri, saf niyyәti,
Yaramı bağlamaq oldu.

Od yapışdı köz yaşıma,
Oğulsansa, döz yaşıma.
İşim-peşәm gözyaşıma
Qarışıb çağlamaq oldu.

Yazını pozmaq olmadı,
Yaxşıya yozmaq olmadı.
Mәnimki yazmaq olmadı,
Mәnimki ağlamaq oldu.

Almaniya, 
Münhen xәstәxanası, 

2008, 13 mart

DÜŞ  BİRCƏ  GÜN  QÜRBƏTƏ

Nә dağ var, nә duman var,
Gözümdәki çәn nәdir?!
Mәn ki qocalmamışam,
Saçımdakı dәn nәdir?!

Nә görmüşdüm, nә görüm,
Qәm çörәkdi, ye görüm.
Dәrddәn uca de görüm,
Bu dağlara tәn nәdir?!

Hicran dönür hicrәtә,
Qәm dönür fәlakәtә.
Düş bircә gün qürbәtә,
Bilәrsәn vәtәn nәdir!

Almaniya, 
Münhen xәstәxanası, 

2008, 13 mart

ZİRVƏLƏRDƏN
ZİRVƏLƏRƏ  YOL  GEDİR

Şair, sәn ki vurulansan 
göylәrә,

Boyun bükmә, üfüqlәrә 
bax, yeri.

Zirvәlәrdәn zirvәlәrә
yol gedir,

Külәklәrdәn qanadını
tax, yeri.

Sualları, sorğuları 
soraqla,

Keçәn ömrü kitab kimi 
varaqla.

Qollarınla göy üzünü
qucaqla,

Sellәr kimi dәrәlәrdәn
ax, yeri.

Paltar olub, 
hәr bәdәnә geyilmә,

Can çürüdüb
öz içindәn yeyilmә.

Sınaqlara, tufanlara 
әyilmә,

Dürüst dillәn, aydın danış, 
şax yeri.

Almaniya, 
Münhen şәhәri, 

2008, 14 mart

İNSAN  ANLAMIR  Kİ...

Yazıq ürәyimi 
yaman yormuşam,

Qәlbin nә günahı, 
günah mәndәdi.

Zәlimxan hardadı – 
deyәn olanda,

Bir gün deyirdilәr 
dağlar başında,

Bir gün deyirdilәr 
göy çәmәndәdi.

Elә görürdün ki, 
sәmti, sәfәri

Bir gün şәhәrәdi, 
bir gün kәndәdi.

Tәbiәt dәlisi, 
dağ ölüsüydü,

Nә zaman görәndә 
elә bilirdin 

Ayağı şehdәdi, 
başı çәndәdi.

İşarә verirdi hәrdәnbir mәnә:
“Bax, mәni qınama 

yollarda qalsan,
Taqsır mәndә deyil, 

taqsır sәndәdi”.
Sanırdım dünyanın 

dәrdi, bәlası
Mәndәn uzaqdadı, 

mәndәn gendәdi.

İnsan anlamır ki, 
vaxtın hökmü var, 

Gözünü açanda 
qaynar hәyatda,

Gözünü yumanda 
bez kәfәndәdi.

Almaniya, 
Münster şәhәri,

2008, 14 mart

HAVASI  BAŞQADI
BU  NƏĞMƏLƏRİN

Yaz desәn – bu yazın
havası deyil, 

Saz desәn – bu sazın
havası deyil. 

Şirin bir avazın
havası deyil. 

Ağrısı amansız,
yarası dәrin, 

Havası başqadı
bu nәğmәlәrin.

Heç kәsә ziyanı,
xәtәri yoxdu, 

Tamahlardan xәbәri,
әtәri yoxdu. 

Gözündә bir qәpik
dәyәri yoxdu, 

Şöhrәtin, sarayın,
sәrvәtin, zәrin, 

Havası başqadı
bu nәğmәlәrin.

Ruhu qolboyundu
çiçәklә, bağla, 

Anayla, bacıyla,
sirdaşla, yarla. 

Yoxdu qohumluğu
bu misralarla 

Hiylәnin, fitnәnin,
böhtanın, şәrin, 

Havası başqadı
bu nәğmәlәrin.

Bahardan daha çox,
xәzandan gәlir, 

Dәrvişdәn başlanır,
ozandan gәlir. 

Haqqın kitabını
yazandan gәlir, 

Köklәri şirәli,
kölgәsi sәrin, 

Havası başqadı
bu nәğmәlәrin.

Canımda bәslәnәn
ağrım-acımdı, 

Gözdә işığımdı,
başda tacımdı. 

Əzәli әbәdi
ehtiyacımdı, 

Çәkin canınıza,
ciyәrinizә, 

Könül bağçasından
gül kimi dәrin. 

Havası başqadı
bu nәğmәlәrin, 

Laylası başqadı
bu nәğmәlәrin.

Almaniya,
Münster şәhәri,

2008, 15 mart

AĞRILAR  KÖK  ATAR
YANAN  ÜRƏKDƏ

İllәrlә içimdә 
gәzәn ağrının

Vurdu bir parçası 
qırağa çıxdı.

Köksümdә qalanıb
yatan tüstülәr

Gözümdә alışan 
çırağa döndü.

Toxumlar cücәrmәz 
donan ürәkdә,

Ağrılar kök atar 
yanan ürәkdә.

Nә ki  dәrd var idi 
yanan ürәkdә,

Süzüldü hamısı
varağa çıxdı.

Hәyat! Olduğutәk 
görmәdik onu,

Aldatdı gözlәri 
paltarı, donu.

Hayana qaçsa da, 
hamının sonu

Bir bezә, kәfәnә, 
bir ağa çıxdı.

Almaniya, Münster şәhәri,
2008, 15 mart

ÜRƏYİM,  AY  ÜRƏYİM

Birnәfәsә sәninlә 
yeddi bәlәn aşardıq,

Sellәr kimi kükrәyib, 
sular kimi daşardıq.

Zirvәyә salam verib, 
dağla qucaqlaşardıq,

Ürәyim, ay ürәyim.

İman adlı işıqda, 
sevgi adlı dindәsәn,

Eşqin göy yaylağında, 
yaşıl sinәsindәsәn.

Sәn qaya köksündә yox,
şair sinәsindәn,

Sәni mәnә ilahi 
pay verib, pay, ürәyim.

Ruhumuz göylәrdәdi, 
yerdә cana sığmırıq,

Cahan bizә sığışır, 
biz cahana sığmırıq,

Çox imtahan vermişik,
imtahana sığmırıq,

Sәn bir qaynar çeşmәsәn,
mәn dәli çay, ürәyim,

Ürәyim, ay ürәyim.

Yarıyaşa  çatmamış 
mәzarımız qazılsa,

Adımız, soyadımız 
başdaşına yazılsa,

Əhdimiz unudulub, 
dostluğumuz pozulsa, 

Yazıqlar olsun sәnә, 
vay sәnә, vay ürәyim,

Yazıqlar olsun mәnә, 
vay mәnә, vay ürәyim.

Almaniya, Münster şәhәri,
2008, 15 mart

EH,  BU  QOCA  DƏYİRMAN

İnsan niyә vurulur 
ada, şana-şöhrәtә,

Dünyanın sәrvәtindә, 
zәrindә nә var görәn?

Rahatlıq yoxdu yerdә,
Adәm yerә düşәndәn,

Bu xaraba dünyanın 
yerindә nә var görәn?

Ağrımız çoxalanda 
yaranı keyitmәdi,

Dәrdi hәr gün böyütdü, 
sevinci böyütmәdi.

Eh, bu qoca dәyirman
kimlәri üyütmәdi,

Dәyirmanın çarxında, 
pәrindә nә var görәn?

Tәmiz ürәk gözәldi, 
isti can, isti nәfәs,

Kin-küdurәt bağlasa,
hisdi can, hisdi sinә.

Düşәndә tәbiәtin 
oduna, istisinә

Niyә kölgә gәzirik, 
sәrindә nә var görәn?

Savaşların, qanların 
göz açmırıq yasından,

Tәmizlәnә bilmirik 
paxırından, pasından.

Niyә әlini çәkmir 
dünyanın yaxasından,

Şeytanın fitnәsindә, 
şәrindә nә var görәn?

Uyduq fani dünyanın 
adәtinә, dәbinә,

Möhtac olduq axırda 
dәrmanına, hәbinә,

Ömrü boyu can atdıq 
dәryaların dibinә,

Heyif, bilә bilmәdik 
dәrindә nә var görәn?

Almaniya, 
Münster şәhәri,

2008, 16 mart

AĞRIN  ALIM

Göy üzündә durnaların,
Sәfi mәnәm, ağrın alım.
Yer üzündә bulaqların,
Safı mәnәm, ağrın alım.

Fırlanmağa edәr vәrdiş,
Mәndәn keçәr çәrxi-gәrdiş.
Aşıq, mürşid, ozan, dәrviş,
Sufi mәnәm, ağrın alım.

Yağmaladı mәni yağı,
Körpülәrin çökdü tağı.
Ağrımızın Ağrı dağı,
Qafı mәnәm, ağrın alım.

Halallıqdan tutdum maya,
Şükür haqdan gәlәn paya.
Tәk sazımla bu dünyaya,
Kafi mәnәm, ağrın alım.

2009, 25 yanvar

DÖRDLÜK

Göylә gedәnlәrin yerә enmәyi,
Bütün uçanların sürünmәyi var.
Sevinc işığına bürünәnlәrin
Kәdәr libasına bürünmәyi var.

2009, 30 yanvar

TƏƏSSÜF

Nә toyda toyluq qalıb,
Nә vayda vaylıq qalıb.
Nә şirin bir evlilik,
Nә xoş subaylıq qalıb.

Eşqi gözdәn salma var,
Gәnc ikәn qocalma var.
Nә oğlanda alma var,
Nә qızda yaylıq qalıb.

2009, 30 yanvar

RUH  BƏDƏNDƏ  GÖZƏLDİR

Zirvә yarışlarında
qoca qartallar yorub,

Qәlbim qәdәr döyünәn,  
çırpınan bir quşmu var?

İldırımlar nә qәdәr 
iti çaxırsa çaxsın,

Mәnim fikrimdәn yeyin 
göylәrdә uçuşmu var?

Dözәsәn şimşәklәrin  
tufanına, oynuna,

Dost kimi qol salasan 
zirvәlәrin boynuna.

Baş gәrәk baş vurasan 
üfüqlәrin qoynuna,

Başsız başın içindә 
ağılmı var,  huşmu var?

Dәn sünbüldә bәrkiyәr, 
sünbül dәndә gözәldir,

Nur gözdә, qan damarda, 
ruh bәdәndә gözәldir.

Saf ürәk, salamat can, 
sağlam bәndә gözәldir,

Nәfәs candan çıxdısa,
ömrә qurtuluşmu var?

2009, 30 yanvar

XATİRƏLƏRİM

Hara gedirәm gedim,
çәkir mәni özünә,

Dәli-dolu, havalı, 
çılğın xatirәlәrim.

Mәnә şairlik verib, 
ürәklәrә endirib,

Şair kimi fikirli, 
dalğın xatirәlәrim.

Canımın ağrısıdır 
saçımın artan dәni,

Göynәrtilәr üşüdür 
qәlbi, ruhu, bәdәni.

Uşaq kimi әlimdәn 
tutub gәzdirir mәni,

Yovşan әtri, kәkotu, 
yulğun xatirәlәrim.

Yüz dә çağır, harayla, 
haray axşam, haray dan,

Nә göylәrdәn kömәk var,
nә çәkdiyim haraydan.

Qopur, düşür, tökülür 
ömür adlı saraydan,

Seyrәlir, seyrәklәşir 
dolğun xatirәlәrim.

Hәrdәn işarә verib 
әcәl çalır zәngini,

Ürәk saxlaya bilmir
ritmini, ahәngini.

Saralır yavaş-yavaş,
itirir öz rәngini,

Payız yarpağı kimi 
solğun xatirәlәrim.

2009, 31 yanvar

QARIŞIQ  YUXULAR

Ağır yatdım, bir qarışıq 
yuxu gördüm,

Bu yuxuda bir vahimә, 
qorxu gördüm.

Sinәm üstә tez-tez 
dәyәn zәrbәlәri –

Ürәyimi dәlib-deşәn 
oxu gördüm.

Bulanmışdı göz yaşından 
duru sular,

Axarında lil axıdan
arxı gördüm.

Çәrxi-fәlәk bu yuxunu 
tәrsә yozsun,

Başım üstә tәrsә dönәn 
çarxı gördüm.

2009, 1 fevral

ÖZÜMÜZ-SÖZÜMÜZ

Dolandıq çöllәr boyu,
Yeridik yollar boyu.
Gözlәdik illәr boyu,
Gedәnlәr gәlmәz oldu.

Kәsmәdi savaşını,
Hey yağdırdı daşını.
Zaman gözün yaşını,
Yanaqdan silmәz oldu.

Astar olduq, üz olduq,
Dәrә, tәpә, düz olduq.
Ölәn özümüz olduq,
Sözümüz ölmәz oldu.

2009, 17 fevral

QAYNAR  QAZAN

Daşı, qumu çox doldurma 
qәbrimә,

Eh, onsuz da 
goreşәnlәr eşәcәk.

Yığılacaq sürünәnlәr, 
uçanlar,

İlan-çayan gözlәrimi 
deşәcәk,

Kef edәcәk qarışqalar, 
böcәklәr,

Mәni yeyib kökәlәcәk, 
şişәcәk.

İnsan candı, dünya
qaynar qazandı,

Hamı bir-bir o qazanda
bişәcәk!

2009, 17 fevral

HEÇ  OLUB  GEDİR

Uşaqlıqda heç belә 
ağlamazdım,

İndi daha çox 
ağlayıram.

Onda oyuncaqları 
sayardım,

İndi dәrdlәrimi 
sayıram.

Dәrdim mәndәn 
ağır oldu,

Gözlәrimdәn tökülәn
yaşlar çoxaldı.

Bostançını çәrlәtdilәr,
Bostanıma atılan

daşlar çoxaldı.
Ruhumdakı sәksәkәlәr,
Qәlbimdәki tәlaşlar 

çoxaldı.
Şәhdi-şirәm nә varsa
Arı kimi Dәdәlәrdәn 

çәkdim.
Ağrım-acım nә varsa
İlan dilli gәdәlәrdәn

çәkdim.
Nә çәkdimsә bu dünyada
Gәdәlәrin gәldiyi 

hәdәlәrdәn çәkdim.
Hәdәlәrin vurduğu 

zәdәlәrdәn çәkdim.
Ayların, illәrin әlindә,

Tikanlı çöllәrin әlindә,
Zәhәrli dillәrin әlindә
Karvandı, belәcә 

köç olub gedir.
Ömürdü, belәcә 

puç olub gedir.
Varlıqdı, belәcә 

heç olub gedir.

2009, 18 fevral

GƏLİR

Qızıl qanı tökülәn 
qan tökәnlә barışmaz,

Ovçulara nifrәti 
vurduğu ovdan gәlir.

Ən dәhşәtli ağrının 
qәmli sәsi, sәdası

Zillәt çәkәn әsirdәn,
sınmış girovdan gәlir.

İnsan zәrbә yedikcә 
dönür oda, atәşә,

Qәfil çıxan qığılcım 
çaxmaqdan, qovdan gәlir.

Könlümüzün göynәyi, 
qәlbimizin ağrısı

Saçımıza tökülәn 
qardan, qrovdan gәlir!

2009, 18 fevral

ÜRƏYİN  ÖLÜMÜ

Nә göyünün ulduzu var, 
nә yerinin çiçәyi,

Nә yerinin insanı var, 
nә göyünün mәlәyi.

Nә dәryada tufanı var, 
nә sәhrada külәyi,

Nә qundaqda körpәsi var, 
nә beşikdә bәlәyi.

Nә tәknәdә xәmiri var, 
nә unluqda әlәyi,

Nә işıqlı arzusu var, 
nә uğurlu dilәyi.

Biri asdı, biri basdı, 
biri kәsdi, kiritdi,

Bax belәcә susdurdular
çırpınan bir ürәyi!!!

2009, 19 fevral

TƏƏSSÜF

Nә kövrәk ruhun var, 
nә yanan canın,

Daha gözlәrini 
yaş tutmayacaq!

Mәni yaşatmağı 
bacarmadınsa,

Bizim söhbәtimiz 
baş tutmayacaq!

2009, 19 fevral

DƏLİ  ŞAİR

Heç bir sualda, 
heç bir cavabda,

Heç bir yazıda, 
heç bir kitabda

“Ağıllı şair” sözünә 
rast gәlmәdim.

“Dәli şair” dedilәr
şairә,

Şair tanımadı 
ölçü, sәrhәd, dairә.

Dәrisi soyulan Nәsimi –
haqqın dәlisi,

Ciyәri şişәn Sabir –
xalqın dәlisi.

Qeysә Mәcnun dedilәr, 
Koroğlunun aşığına Cunun dedilәr.
Mahmuda Kәrәm dedilәr,
Yәhya bәyә Dilqәm dedilәr.
Dәli şair dedilәr Sәmәdә,
Vurğun dedilәr, çılğın dedilәr, 

dalğın dedilәr.
Müşfiq Dilbәrin dәlisi,
Vurğun Dürrәnin dәlisi.
Şair bәzәn elә coşur,
Bir dünyaya sığa bilmir 

bircә zәrrәnin dәlisi.
Yanır qәlbi, yanır bağrı,
Gedir öz eşqinә doğru.
Heç bilmir 

başının üstündәki 

Doğan Günәşdimi, 
tökülәn doludumu,

yağan qardımı.
Ürәyi vardı, şair oldu,
Ağlı olsaydı, şair olardımı?!
Gedib daş daşıyardı, 

divar çәkәrdi,
Torpaq becәrәrdi,

ağac әkәrdi.
Günü göy әsgiyә

bükülmәzdi,
Gördüyünә görә 

gözlәri tökülmәzdi.
Bәbәklәri oyulmazdı,
Diri-diri dәrisi

soyulmazdı.
Öz dәrdini çәkәrdi,
Özgәlәrin dәrdini 

içindә yaşatmazdı.
Qanan, qanmayan 

bostanına daş atmazdı.
Cana doymazdı hәdәlәrdәn,
Tәnә yemәzdi gәdәlәrdәn.
Nә yediyi ağı, 

nә içdiyi zәhәr olardı.
Nә qәlbindә bu qәdәr qәm, 
Nә gözündә bu qәdәr 

qәhәr olardı.
Zorәntәbib şairlәr 
Yüz dә yazsın, yaratsın,
Kimә nә ziyanı, 

kimә nә xeyri.
Allahın özü yaradır 

vergili şairlәri, 
ilahi şeiri.

Bir Allahdan başqa 
Yoxdu kömәyi, 

arxası, yardımı,
Ürәyi vardı,

vuruldu şair oldu,
Ağlı olsaydı, 

bu qәdәr zülmlәr çәkib 
şair olardımı?

2009, 13 aprel

MƏN  SƏNƏ  ŞAİR 
GÖZÜYLƏ  BAXIRAM

Gülürsәn, sevinirsәn, 
yanağında lalә görürәm.

Ağlayırsan, hönkürürsәn,
gözlәrindә şәlalә görürәm.

Tutulursan, dolursan, 
baxışında bulud görürәm.

Susursan, kiriyirsәn, 
dodağında sükut görürәm.

Sevirsәn, sevilirsәn,
sabaha uçuşlarını görürәm.

Cәh-cәh vurub oxuyursan, 
sәsindә cәnnәtin

quşlarını görürәm.
Kövrәlirsәn, qәlbindә dünyanın 

qәmini görürәm.
Danışırsan, nәfәsindә könlümün

hәmdәmini görürәm.
Bütün zamanların 

ruhu sәndәdi,
Mәn sәnә baxanda
Bütün zamanları,
Zamanların içindә 
Hәr saniyәni, 

hәr saatı görürәm.
Sәn mәnim hәyatımsan,
Hirsindә, qәzәbindә,
Sevgindә, әzabında,
Tükәnmәz hәsrәtindә,
Sonsuz mәhәbbәtindә,
Şahanә duruşunda,

Ağır oturuşunda 
mәn hәyatı görürәm.

Bir insan varlığında, 
sevgi xumarlığında

Allahın yaratdığı
Kainatı görürәm.

2009, 13 aprel

DAŞLAR  KİMİ

Şair ömrü daş ömrüdü,
Yer üzünün hәr küncünә 

sәpilmişәm daşlar kimi.
Sirr yerinә çevrilmişәm,
Pir yerinә çevrilmişәm, 

öpülmüşәm daşlar kimi.
Nә zaman ki, büt olmuşam 
İbrahimin baltasıyla 

çapılmışam daşlar kimi.
İnsan әli mәnә qayğı göstәrәndә
Saray olub,  ehram olub, 

heykәl olub
Yoğrulmuşam, 

yapılmışam daşlar kimi.
Mәni sevәn, mәni duyan 

olmayanda 
Bu dünyanın sirlәriylә
Öz içimә, öz dünyama

qapılmışam daşlar kimi.
Zәlzәlәlәr atıb mәni 

yer altına,
Min il sonra olsa belә

itmәmişәm, 
tapılmışam daşlar kimi.

2009, 14 aprel

KƏSDİLƏR

Dalğalara hәsrәt qaldı, 
dәnizlәrә tamarzı,

Yaxşı üzәn şairlәrin 
qollarını kәsdilәr.

Qәlәmini sındırdılar, 
dәftәrini aldılar,

Yaxşı yazan şairlәrin 
әllәrini kәsdilәr.

Sözü gözdәn salmaq üçün 
qılınc mindi hörmәtә,

Haqqı deyәn şairlәrin 
dillәrini kәsdilәr.

Bülbül kimi ötәn sazı 
çırpıb qara daşlara,

Pәrdәlәri doğradılar, 
tellәrini kәsdilәr.

Şair dili, şair әli, 
şair yolu kәsәnlәr

Özlәrinin haqqa gedәn 
yollarını kәsdilәr.

2009, 15 aprel

BƏXT  QUŞU  HARDADI 
HƏR  BAŞA  QONA

Yaşamaq uğrunda 
yarışır hamı,

Kim yeyin yeriyir, 
kim yavaş gedir.

Kimi savaşdadı, 
kimi barışda,

Gah sülh imzalanır,
gah savaş gedir.

Arxanı tap ata, 
tap ana kimi,

Dayanma o gücü 
tapana kimi.

Bir işi yoğurub 
yapana kimi,

Candan can üzülür, 
gözdәn yaş gedir.

Kimi toyundadı, 
kimi vayında,

Hәrә öz hayında, 
öz harayında.

Kimi xanım olur 
şah sarayında,

Kimi kәniz olur,
qarabaş gedir.

Nә göl var, nә dә ki, 
yaşılbaş sona,

Bәxt quşu hardadı 
hәr başa qona.

Heç nәyi çatdıra 
bilmirik sona,

Hәmi ömür gedir, 
hәmi yaş gedir.

Uca tut mәnliyi, 
nә yanıl, nә çaş,

Hamıya verilmir 
hәm iştah, hәm aş.

Xoşbәxtin bağında 
gül bitirir daş,

Bәdbәxtin dalınca 
qara daş gedir.

2009, 21 may 

BÖYÜK  ŞAİRLƏRİN
BÖYÜK  DƏRDİ  VAR

Düymәlәri cırdı, meyvәlәri kal,
Vәtәni dә satır, şair satanlar.
Döşdәki tikandı, çöldәki qanqal,
Nifrәtlә oyanıb, kinlә yatanlar.

Böyük şairlәrin böyük dәrdi var,
Yeyir düşmәnlәri, yeyir dostları.
Sonra da çәkilib küncә, bucağa,
Ağzına nә gәldi deyir dostları.

Nә ruhun, nә canın qәdrini bildi,
Yedirtdi içini qurda şairlәr.
Böyük şairlәrә qәnim kәsildi,
Xırda şairciklәr, xırda şairlәr.

2009, 22 aprel

AZADLIQ

Azadlıq deyәndә göyә baxıram,
Görәsәn göylәrdә quş azaddımı?
Quşun xәyalından nә keçir görәn,
Beyin azaddımı, baş azaddımı?

Nә yanmaq, nә sönmәk öz hökmündәdi,
Kimәsә әsirdi, şam azad deyil.
Dünyanın әn azad adamı kimdi,
O da bu dünyada tam azad deyil.

2009, 25 aprel

GÜNAH

Günahım yerlәrә, 
göylәrә sığmaz,

Nә Allah, nә bәndә 
bağışlar mәni.

O qәdәr ağladım 
günahlarıma, 

Yuyub aparacaq 
yağışlar mәni.

2009, 15 may

QORXURAM

Od yanır, oddan  qorxuram,
Su daşır, sudan qorxuram.
Odnan suyun arasında,
Qalan arzudan qorxuram.

2009, 22 may

RƏHMƏT  OXUYUN

Heç kәsә açmadı
ürәk sirrini,

Özüylә apardı
dәrdini zalım.

Dәrdini qәlbindә
dәfn edәnlәrә,

Bir rәhmәt oxuyun, 
dәrdiniz alım.

2009, 22 may

GÖZ  QIRPIMI

Dünya sonsuz, әbәdi,
Ömür bir göz qırpımı.
Öz ahım yandıracaq,
Odunumu, tüstümü.

2009, 22 may

ZƏ
Lİ

M
X

A
N

  Y
AQ

U
B

150



Ə
SƏ

R
L

Ə
R

İ

QANADLARIM-AYAQLARIM

Göylәrdәn başıma 
yağdı daş-qaya,

Aldılar gücümü, 
dayaqlarımı.

Qanadlı gәlmişdim 
mәn bu dünyaya,

Sürüyüb gedirәm 
ayaqlarımı.

2009, 22 may

SÖZÜN  HƏYATI

Hәr yerdә uğurlu tale gözlәyәr,
Saf niyyәt sahibi, saf әr şairi.
Gәdiklәr başında Lәlә gözlәyәr,
Hәr gün sәfәrdәdi sәfәr şairi.

Onu tәyyarәlәr qaldırar göyә,
Gәmilәr limandan limana çәkәr.
Şairin sәfәri beş günlük deyil,
Tarixi – zamandan zamana çәkәr.

Şeirini varağa köçürmәk üçün 
Durnalar göylәrdәn lәlәk göndәrәr.
Yerdә insan olar gücü, sirdaşı,
Göydәn ilhamını mәlәk göndәrәr.

Şair bu dünyanı boşuna gәzmәz,
Hәr sәfәr bir tarix, bir kitab olar.
Şairin ürәyi dolar, boşalar,
Sözün hәyatında inqilab olar.

2009, iyul

ALLAH  VERGİ  VERƏNDİ

Tәbiәti yağıştәk 
hopduranda canına,

İnsanın ürәyindә 
nurlu bir alәm olur.

Zәngulә dә, layla da, 
pıçıltı da, nәrә dә

Bir canda qәrar tutub, 
bir ürәkdә cәm olur.

Cansız heç nәyi yoxdur 
bu can alan Allahın,

Yaratdığı nә varsa 
hәr varlığın canı var.

Yağışın da, qarın da, 
dolunun da, şehin dә,

Dünyanı çalxalamaq, 
durultmaq imkanı var.

Bu, Tanrı fürsәtidi, 
şair, vermә әlindәn,

Çöllәrindәn bәrәkәt, 
tellәrindәn dәn götür.

Allah vergi alan yox, 
Allah vergi verәndi,

Hәr kәsә bir pay verir, 
ilhamı da sәn götür.

2009, 10 avqust

ÜMİD

Zaman hәr bir şeyi açdı, ağartdı,
Daha bu dünyada gizli nә qaldı.
Tökdü üzümüzün suyunu dünya,
Suyu tökülmәmiş üzlü nә qaldı.
Qırdı ümidlәri aşkar olanlar,
Yenә ümidimiz gizlinә qaldı.

TÜRKÜSTAN–ANADOLU YOLLARINDA 

XEYİR-DUA VER

Yer oğlunu fәlәklәrә qaldırar,
Bir az insaf, bir az iman, bir az din.
Ürәklәri damar-damar sındırar,
Bir az nifrәt, bir az qәzәb, bir az kin.

İşıqlanmaz nә sarayı, nә damı,
Olmaz ömrün nә lәzzәti, nә tamı.
Allahından ayrı salar adamı,
Bir az iblis, bir az şeytan, bir az cin.

Sözlәrindәn sözümüzә ziya ver,
Xәmrәmizә halallıqdan maya ver.
Qorqud Dәdәm, bizә xeyir-dua ver,
Bir az danış, bir az söylә, bir az din.

Bayburt, 2009, iyul

155



SEVGİLƏR  ÇOX  DÜŞÜB
QARA-BORANA

Ərzrum dağları, xoş gördük sәni,
Qarşına söhbәtdә, sazda gәlmişәm.
Kәrәm bu yalları qışda keçirdi,
Mәn sәnin qoynuna yazda gәlmişәm.

Hәr ömrü bir eşqin dağı yandırar,
Hәrәni bir qızın hәyatı çәkәr.
“Kәrәmi” kökündә yanan aşıqlar
Ərzrum üstündә bayatı çәkәr.

Ərzruma,
Yol gedir Ərzruma.
Dәvәsi ölmüş әrәbәm, 
Dözәrәm hәr zuluma.

Bu dağlar nә qәdәr Lәlәlәr uddu,
Bu düzlәr nә qәdәr Kәrәmlәr yedi.
Birinin içini ayrılıq odu,
Birinin içini vәrәmlәr yedi.

Yәqin ki, salamat keçәn olmayıb,
Bu sәrt enişlәri, bu sәrt diklәri.
Sazın tellәrindә oda çevirdi,
Kәrәm dilә saldı bu gәdiklәri.

Sevgilәr çox düşüb qara, borana,
Dözәn dözümündә fil olmalıymış.
Bir keşiş qızına Gәncәdәn keçәn,
Elә İstanbulda kül olmalıymış.

Ərzrum, 2009, iyul

QIRĞIZ  QIZI

Kımız verdi mәnә qırğız gözәli,
Qәlbin yanır, al, doyunca iç dedi.
Çöl istidi, yurd sәrindi, yer rahat,
Gün vurmasın, kölgәliyә keç dedi.

Gül yanında çox boylanma güllәrә,
Aşiqim ol, sal eşqimi dillәrә.
Köç-köç olub nә düşmüsәn çöllәrә,
Can mәnimdi, ürәyimә köç dedi.

Bu yurd mәnim dürrüm, lәlim, mәrcanım,
Burda yanan ocaq canım, pir canım.
Qurbanlığa bir başım var, bir canım,
Buyur, indi sevdiyini seç dedi.

Bişkәk, 2009, iyul

ŞƏHƏR  QOCASI

İmkanımız әtәkdә 
süründü zaman-zaman,

Olsa da hәr arzumuz 
ucaların ucası.

Korun-korun alışdıq, 
tüstülәndi içimiz,

Yanar ağzımız oldu 
tüstülәrin bacası.

Zaman çox böyüklәri 
xırdaladı pul kimi,

Hәyatla düz gәlmәdi 
qafiyәsi, hecası.

Bu dünya mәnimlә dә 
çox oyunlar oynadı,

Mәn bir kәnd uşağıydım, 
oldum şәhәr qocası.

2009, iyul

QOCALIQ – YORĞUNLUQ

Yaş ağırlıq gәtirir, 
yaş fağırlıq gәtirir.

Lal durğunluq gәtirir,
küt yorğunluq gәtirir.

Göz baxmaqdan yorulur, 
әl tutmaqdan yorulur.

Ürәk duyduqlarını 
unutmaqdan yorulur.

Allah bәndәdәn bezir, 
bәndә haqdan yorulur.

Canda nә var әriyir,
qanda nә var çürüyür –

Dözümә, sәbrә qәdәr.
Yorulmaq yoldaşımız 

beşikdәn qәbrә qәdәr.
Ömür belә paylanır 

ağrılara, dincliyә.
Ömür belә paylanır 

qocalığa, gәncliyә.
Dünya belә dünyadı:
Körpәninki ağlamaq, 

uşağınkı dәcәllik.
Yorğunluğun gәldisә 

qocalığın yetişib.
Qalan nә var ölümlük, 

qalan nә var әcәllik!

Trabzon, 2009, iyul 

NƏ  YAXŞI  QİBLƏ  VAR

Dağ da namaz qılır, daş da, ağac da,
Əyilir torpağa, ucalır göyә.
Dilindә dualar düzülür sәfә,
Tanrı dәrgahına qovuşsun deyә.

Dağlar namaz qılır düzlәrә sarı,
Düzlәr namaz qılır dağlara sarı.
Şükür duasıdı öz Allahına,
Çiçәyin, yarpağın pıçıltıları.

Canlı da, cansız da can atır göyә,
Qüvvәti yerdәdi, dayağı yerdә.
Bütün inamların, әqidәlәrin
Başı buluddadı, ayağı yerdә.

Fәsillәr özü dә namaz üstәdi,
Sәcdәdә hәm qış var, hәm yaz var, Allah.
Çoxdan itirәrdi dünya sәmtini,
Nә yaxşı qiblә var, namaz var, Allah.

2009, 30 iyul

YAXŞI  Kİ...

Sәhәrә salamat çıxmaz bu gecә,
Dan yeri zülmәti atacaq çölә.
İşıq doğulmasa qaranlıq ölmәz,
İnsanın göz yaşı çevrilәr gölә.

Sabahın nuruyla yuyular, ancaq 
Gecәnin nә qәdәr günahları var.
Ümid nöqtәsidi, inam yeridi,
Yaxşı ki, dünyanın sabahları var.

2009, 31 iyul

MƏNƏ  SƏHƏRİ  VERİN

Gecәlәri istәmirәm,
Gecәnin qaranlığı var.
Qaranlığı istәmirәm,
Zülmәti, toranlığı var.
Qaranlığı görәndә
Qara paltarlı,
Qara әlli,
Qara әmәlli,
Qara niyyәtli adamların
Qara illәrdә döydüyü 

qapılar yadıma düşür.
Müşfiqlәr, Cavidlәr, 

Cavadlar yadıma düşür.
Mәnә sәhәri verin, sәhәri!
Dilindә dünyanın 

xeyirli xәbәri.
Əritsin Günәşi
Axşamdan qalan xiffәti,
Gecәdәn yığılan qәhәri.
Dan yeri gözümün

işığı,
Qәlbimin tәpәri.
Mәnә sәhәri verin, 

sәhәri!

2009, 1 avqust

QUYU

Yaza-yaza gәzmişәm, 
gәzә-gәzә yazmışam.

Mәnә quyu qazmayın, 
öz quyumu qazmışam.

2009, 15 avqust

QORXU

Külәk ocağını keçirsә, qorxma,
Fәlәk ocağını keçirәndә qorx.
Yağ-balın içinә qatıb ağını,
Sәnә zәhәrini içirәndә qorx.

Söküb sarayları, yıxıb damları,
Gözündәn keçirib yanan şamları.
Gündüzün әn ağır ittihamları,
Gecәlәr yuxunu qaçıranda qorx.

2009, 18 avqust 

ZƏ
Lİ

M
X

A
N

  Y
AQ

U
B

164



Ə
SƏ

R
L

Ə
R

İ

QAFİYƏ

Bir canın içindә
min bir cahan var, 

Yerin lәngәriyәm,
göyün sәsiyәm. 

Bir yanda Yәsәvi,
bir yanda Teymur, 

Ulu Sәmәrqәndәm,
qәdim Yәsiyәm. 

Qalib gәlәn dә mәn,
mәğlub olan da, 

Sevincin ziliyәm,
dәrdin pәsiyәm. 

Türküstan canımdı,
Turan varlığım, 

Turanla Quranın
qafiyәsiyәm!

Sәmәrqәnd,
2009, iyul 

TEYMURUN  VƏSİYYƏTİ

Burda gәrәk deyil sözü uzatmaq,
Qәrar verilmişdi, fikir qәtiydi.
Müәllimin ayağı altında yatmaq,
Teymurun müqәddәs vәsiyyәtiydi.

“Mәnim mәzarımı öz ustadımın
Ayağı altında qazdırın”, – deyib.
“Ondan yuxarıya çәkmәyin mәni,
Ondan aşağıda basdırın”, – deyib.

Qızıla tutublar dediklәrini,
Müәllim başdadı, Teymur ayaqda.
Ulu sәrkәrdәnin ağlı, hikmәti,
Hәm qәbrә şöhrәtdi, hәm uca taxta.

Mәrmәr lövhәlәrdәn bizә göz vurur,
Daşlar üzәrindә zamanın yaşı.
Tarixin әn böyük ibrәt dәrsidir,
Müәllimin ayağı, Teymurun başı.

Dünyanın әn böyük bir cahangiri,
Dünyanı mat qoyub bir niyyәtiylә.
Ölkәlәr fәth edәn dünya fatehi,
Könüllәr fәth edib vәsiyyәtiylә.

Sәmәrqәnd,
2009, iyul

ƏHMƏD  YƏSƏVİYƏ
ZƏLİMXAN  SALAMI

Salam, Xoca Əhmәdim,
salam, Yәsәvi babam! 

Bu gün Yәsәvilәşdi
könlümün evi, babam! 

Tәriqәtin imamı,
hәqiqәtin tamamı, 

Ey ruhumun mәbәdi, 
Sәni bütün nәsillәr

sevdikcә sevir, babam! 
Qәbrinә, mәzarına,               
Haqqa doğru yol gedәn

әbәdi güzarına
bizdәn salamlar olsun! 

Dәrsinә, mәktәbinә, 
Ən uca mәtlәbinә, 
Nuruna, ilhamına,

işığına, tәbinә,
bizdәn salamlar olsun! 

Bir xurma toxumundan
boy göstәrәn Günәşә, 

Aslan baba adıyla,
Sәnә öz әllәriylә

buğda verәn hәbәşә, 
Peyğәmbәr әmanәti

әllәrinә çatanda, 
Ruhunda, varlığında

alovlanan atәşә,
bizdәn salamlar olsun! 

Mürşidi kamillәrin
ucalardan ucası, 

Yunusun, Mövlananın, 
Hacı Bәktaş Vәlinin

müәllimi, xocası, 
Sirr dolu, hikmәt dolu

qoca Şәrqin qocası – 
Sirli ucalığa da, 
Dolu xocalığa da, 
Müdrik qocalığa da

bizdәn salamlar olsun! 
Diri-diri torpağın

altına girәn kişi, 
Torpağın altına da,
Torpağın üstü kimi

yaraşıq verәn kişi. 
Sәnin ruhunla bağlı,
Dastanlara sığmayan, 
Neçә-neçә dastana, 
Türk-Oğuz ellәrinә, 
Yәsiyә, Türküstana

bizdәn salamlar olsun! 
Milyonlar salam verib

uyuduğun torpağa, 
Mәzarını bürüyәn

hәr gülә, hәr yarpağa, 
Bu gün verilәn salam,
Ruh vә can salamıdır! 
Ürәyinin başında,
Azәrbaycan gәzdirәn, 
Zәlimxan salamıdır!!!

Türküstan,
2009, iyul

DÖVLƏT  ATAM,  MİLLƏT  ANAM

Yaradanın dәftәrindә
adı başdan yazılanam, 

Peyğәmbәrin meracına
mәlәklәrlә tәn gәlmişәm. 

Savaşlara sәrkәrdәyәm,
barışlara bayraqdaram, 

Harda dara düşәn olsa
çağrışına mәn gәlmişәm.

Qoca tarix qarşısında
açıq alın, ağ üz mәnәm, 

Qopuz mәnәm, toppuz mәnәm,
doqquz mәnәm, oğuz mәnәm. 

Türk eşqinә dastan yazan
qәlәm mәnәm, kağız mәnәm, 

Dövlәt atam, millәt anam,
çox-çox ötәdәn gәlmişәm.

Düşmәn elә bilmәsin ki,
yer altında itәn daşam, 

Qәdimlәrdәn qaynaq tutan
damar-damar bitәn daşam. 

Mәn dünyada bu dünyanın
özü boyda vәtәndaşam, 

Atillanın qırmancıyam,
ulu  Metedәn gәlmişәm.

Hara dönüb, hara baxsan
yerdә mәnәm, göydә mәnәm, 

Sazda mәnәm, tarda mәnәm,
udda mәnәm, neydә mәnәm. 

Yaradanın yaratdığı
xoş olan hәr şeydә mәnәm,

Altı nәdir, altmış nәdir,
min-min qitәdәn gәlmişәm.

Türküstan,
2009, iyul

YOL

Yol getmәyi sevirәm, 
İstәr piyada, istәr atlı. 
İstәr qanadsız, 

istәr qanadlı. 
Yol getmәyi sevirәm, 
İstәr yoxuş olsun,

istәr eniş. 
Harda istәsәn dayan,

yol uzun, meydan geniş. 
Yol getmәyi sevirәm, 
Yağış olsun,

qar olsun, 
Ya sәrt tufanlı bir qış, 
Ya güllü bahar olsun. 
Yol getmәyi sevirәm, 
Dolanmaq istәyirәm

dolayların başına. 
Dincәlmәk istәyәndә 
Baş qoymaq istәyirәm 
Mamırlı qayasına,

qara, çopur daşına.  
Yollarda durulmuşam,
Yollarda dirilmişәm.
Ox kimi atılmışam,
Yay kimi gәrilmişәm.
Yollarda cığır salıb,
Yollarda yol olmuşam.
Üfüqlәrә, göylәrә
Uzanan qol olmuşam.
Yol getmәk istәyirәm, 

Çәni dә, çisәyi dә, 
Daşı da, kәsәyi dә
Əriyә zәrrә-zәrrә,

hopa mәnim canıma. 
Dönә tәriqәtimә,

dinimә, imanıma. 
İstәmirәm min il yaşayam, 
Ömrümün üstünә, ömür, 
Canımın üstә can gәlә. 
Ölәndә dә yollarda

ölmәk istәyirәm, 
Ölüm xәbәrim evdәn yox, 
Ruhumun, canımın, 
Dinimin, imanımın, 
Əbәdi beşiyi,
Yollardan gәlә!

Bişkәk,
2009, iyul

MƏNDƏN  SALAM  OLSUN

Mәni yer üzündәn ayırma, Tanrım,
Yerdә sirdaş elә çiçәklәrinә.
Mәni göy üzündәn ayırma, Tanrım,
Dәrdimi söylәyim fәlәklәrinә.

Öpüm sıldırımı, qayadan keçim,
Çәkim sığalımı, sәhradan keçim.                  
Dalğayla danışım, dәryadan keçim,
Qoş mәni çöllәrin külәklәrinә.    

Harda cıdır varsa yarışım olsun, 
Harda savaş varsa barışım olsun. 
Sağlam toxum olsun, qara şum olsun, 
Qanad tax qәlbimin dilәklәrinә.

Əzәldәn dostuyam ağrının, ahın, 
Bir sadiq quluyam eşq adlı şahın. 
Mәndәn salam olsun qadir Allahın, 
Mәnә salam verәn mәlәklәrinә.

Bişkәk,
2009, iyul

UÇUŞLAR

Bütün ömrüm boyu, hәyatım boyu, 
Quş kimi uçmuşam yuxularda mәn. 
Qonub әn dәhşәtli sıldırımlara, 
Cәsarәt tapmışam qorxularda mәn.

Çaldıqca çalmışam qanadlarımı, 
Ətәkdәn zirvәyә, dәrәdәn dağa. 
Üfüqlәr hәmişә hazır dayanıb,
Öz şair oğlunu qucaqlamağa.  

Mәnim qanadlanmış yuxularıma, 
Daş da atan olub, güllә atan da. 
Qayıdıb hәr kәsin özünә dәyib, 
Mәnә çatmayan da, mәnә çatan da.

Harda uçmaq olar, harda dayanmaq, 
Quş dili öyrәtdi bu quşlar mәnә. 
İqlimdәn-iqlimә soraq apardı, 
Tanıtdı dünyanı uçuşlar mәnә.

Saymaqla qurtarmaz, demәklә bitmәz, 
Yuxuda nә gördüm, kimlәri gördüm.
Tilsimlәr sındırdım, qıfıllar açdım,
Xәyala sığmayan dәmlәri gördüm.

Özümü göylәrin yeddi qatında, 
Gücümü qırılmaz qanadda gördüm.
Tuşuma gәlәnlәr başıma gәldi, 
Hamısı çin oldu hәyatda gördüm.

Sevgim sal qayada  gül bitirәcәk, 
Daşlar göyәrәcәk, mamır bitәcәk. 
İlahi, bitirmә uçuşlarımı, 
Uçuşlar bitәndә ömür bitәcәk.

Türküstan,
2009, iyul

NƏ  YAXŞI

Evdә ruh sıxılıb, can darıxanda, 
Nә yaxşı çıxmağa sәfәr var, Allah. 
Boğanda insanı zülmәt gecәlәr, 
Nә yaxşı açılan sәhәr var, Allah.

Min dәfә xәmirtәk qarışdır, yoğur, 
Dәrdimiz dәrindi, yükümüz ağır. 
Yenә dan sökülür, yenә gün doğur, 
Deyәsәn xoş gәlәn xәbәr var, Allah!

Ömrümüz daha da kәm olardı, kәm, 
İllәrlә yanaqda qurumazdı nәm. 
Nә yaxşı insandı insana hәmdәm, 
Nә yaxşı yer üstә bәşәr var, Allah.

Daşkәnd,
2009, iyul

DƏRDİM – DƏMİR 
QAPI  DƏRBƏNDİM

Mәnim olan mәnim deyil,
Sevinc dәrdә qәnim deyil.
Vәtәnim qürbәtә döndü,
Bu mәnim Vәtәnim deyil.

Millәt әtri verәn gülü,
Vәtәn dadan suyu yoxdu.
Çox quyular qazdı düşmәn,
Bundan dәrin quyu yoxdu,
Bu mәnim Vәtәnim deyil.

İçi içimә oxşamır,
Çölü çölümә oxşamır.
Mәnim dilimdә danışır,
Mәnim dilimә oxşamır,
Bu mәnim Vәtәnim deyil.

İz mәnim, naxış mәnimdi,
Göz mәnim, baxış mәnimdi.
Yerindә çiçәk mәnimdi,
Göyündә yağış mәnimdi,
Bu mәnim Vәtәnim deyil.

Güc işidi, zor işidi,
Fәnd işidi, tor işidi.
Əti dırnaqdan ayırmaq
Kafir, gorbagor işidi,
Bu mәnim Vәtәnim deyil.

Dәrbәnd dәrdin yekәsiymiş,
Yadın yağlı tikәsiymiş.
Ağrıları parça-parça
Ciyәrimi sökәsiymiş,
Bu mәnim Vәtәnim deyil.

Mәclisi var, ozanı yox,
Mәscidi var, әzanı yox.
Dәrd, dәrd üstә qalaq-qalaq,
Olduğutәk yazanı yox,
Bu mәnim Vәtәnim deyil.

Narınqala – qalam olmaz,
Balası  var – balam olmaz.
Burdan ora salam getmәz,
Ordan bura salam olmaz,
Bu mәnim Vәtәnim deyil.

Dәrbәndimiz dәmir qapı,
Qapı ömür, ömür qapı.
Ha döyürәm, çağırıram,
Mәnә heç nә demir qapı.

Üç yüz illik bir yaradı,
Bağrı min yerdәn paradı.
Qapısının rәnginә bax,
Qәzәbindәn qapqaradı.

Daşıdığım dәrd dә belә,
Götürdüyüm yük dә belә.
Borçalı da bu gündәdi,
Tәbriz dә, Kәrkük dә belә.
Yağım var it dәrisindә,
Balım eşşәk arısında.

ZƏ
Lİ

M
X

A
N

  Y
AQ

U
B

178



Ə
SƏ

R
L

Ə
R

İ

Hәsrәti var gözlәrimin
Qarasında, sarısında.
Mәnim dәrdim siyasәtin
Küpәgirәn qarısında.
Kök mәnim, budaq özgәnin,
Baş mәnim, papaq özgәnin.
Çiçәyi çәmәnim idi,
Libası kәfәnim idi,
Torpağı vәtәnim idi.
Dünәnә bax, ay eloğlu,
Sәnin idi, mәnim idi.
Bu mәnim Vәtәnim idi,
Bu mәnim Vәtәnim deyil!

Dәrbәnd, 
2009, iyul

KOROĞLUNUN  MƏZARI

“Koroğlu” dastanı – yaddaş sәrvәti, 
Dastanın son sözü, bölümü yoxdu. 
Orda Koroğlunun qocalığı var, 
Orda Koroğlunun ölümü yoxdu.

Bәlkә, şimşәk kimi çaxıb buludda, 
Bәlkә, heykәl kimi daşa çәkiblәr. 
Bәlkә, bir qaladı, qalxıb dağlara, 
Zirvәdә hörmәtlә başa çәkiblәr.

Öldürmәz igidi nә zindan, nә dar, 
Onun ölüm adlı güzarı yoxdu. 
Hәr yerdә Koroğlu qalaları var, 
Heç yerdә Koroğlu mәzarı yoxdu.

Ərzrum, 2009, iyul

ZƏLİMXAN  GƏLİR

Çatıram Ərzrum gәdiklәrinә, 
Yenә xәyalıma xoş bir an gәlir. 
Ömrümün üstünә tәzә bir ömür, 
Canımın üstünә tәzә can gәlir.

İsti nәfәsindәn tanıdım onu, 
Sevgidi әvvәli, sevgidi sonu. 
Hәr gün tәzәlәnir dünyanın donu, 
Tәzә sübh açılır, tәzә dan gәlir.

Çiçәk dәstә-dәstә, gül qucaq-qucaq, 
Şәlalә zirvәnin gәrdәnindә saç. 
Ərzrum dağları, qollarını aç, 
Kәrәmin dalınca Zәlimxan gәlir.

Ərzrum, 2009, iyul

QOŞQAR  UCALIĞI

Gör hansı dağların zirvәsindәyik, 
Gör bizi haraya qaldırıb fәlәk. 
Bu yerә iblislәr әl ata bilmәz, 
Burda sirdaşımız peyğәmbәr, mәlәk.

Tanrının dilindә sәslәnsin adım, 
Ucalıq adlanan nemәtdәn dadım. 
Şeiri burda yazım, burda yaradım, 
Göylәr söz endirsin, durnalar lәlәk.

Xәbәr ver gizlindәn, aşkardan mәnә, 
Yaz güldәn pay olsun, qış qardan mәnә. 
Allahım, murad ver Qoşqardan mәnә, 
Ruhumdan meh öpsün, alnımdan külәk.

Boyumun üstünә boy burda gәlsin, 
Nişan burda gәlsin, toy burda gәlsin. 
Ölüm gәlәndә dә qoy burda gәlsin, 
Tabutum gül olsun, kәfәnim çiçәk.

Daşkәsәn, 
2009, 14 avqust

ÇİÇƏK  KİMİ

Haqqa doğru hәr gün qalxım, ucalım, 
Çiçәk kimi hal-әhvalı şәn olum. 
Ürәyimdә ağır ellәr yaylasın, 
Yaylaq kimi әl-әtәyi şәn olum.

Yellәr ilә, sellәr ilә yarışım,
Ətirlәnsin hәr addımım, qarışım. 
Şehә dönüm, çiçәklәrә qarışım, 
Süsәn olum, sünbül olum, dәn olum.

Bircә anım qoy getmәsin boşuna, 
Misralarım dönsün qara qoşuna. 
Şeirim gәlsin Xoşbulağın xoşuna, 
Havalanım, zirvәlәrә tәn olum.

Çәmәn yaşıl, gözәl zәrif, gül incә, 
Cavanlaşdım bu yerlәrә gәlincә. 
Tüstülәrin his-pasında ölüncә, 
Bir dәrәdә bircә әlçim çәn olum.

Zәlimxanı yada salın, yoxlayın, 
Ömür sürün, yüz illәri haqlayın. 
Daşkәsәndә daş kәsmәyi saxlayın, 
Mәni kәsin, qurbanınız mәn olum.

Daşkәsәn,
2009, 14 avqust

XOŞ  TAMAŞA

Bu dağlar nә qәdәr ozan yaradıb, 
Hәr sözü dillәrdә bir dәftәr gәzib. 
Sığınıb Allahın ucalığına, 
Hәrә öz eşqinә bir sәngәr gәzib.

Mәclisi mәzәli, söhbәti şirin, 
Mәtlәbi müqәddәs, mәnası dәrin. 
Sәsi Haqqa çatan әr kişilәrin 
Sözü dodaqlarda tәzә-tәr gәzib.

Zәlimxan, hәr zirvә bәydi, paşadı, 
Adı nәğmәlәrә düşdü, yaşadı. 
“Xoşbulaq yaylağı xoş tamaşadı”, –
Burda mәndәn әvvәl Əlәsgәr gәzib.

Daşkәsәn, 
2009 , 16 avqust

ATA-BEYTİ  ZİYARƏT

(Çingiz Aytmatovun məzarı başında düşüncələr)

Bişkəkdən Pamirin ətəklərinə bir yol uzanır. Həsrət və nisgil,
heyrət və sevgi dolu duyğularla dağlara qalxıram. Bu dağların
ətəklərində mübarək bir ziya rətgah var. XX əsr dünya ədə biy -
yatının ən böyük ya zıçılarından biri olan Çingiz Aytmatovun
məzarını ziyarətə can atıram. O yerə can atıram ki, orda qanlı
Sta lin rejiminin günahsız qurbanları içərisində Çingiz Aytma-
tovun atası Terequl  kişi də var. Çingiz Aytmatov öz vəsiyyətinə
görə atası uyuyan yerdə torpağa tap şırılıb. Hələ ki, üstündə xatirə
abidəsi ucal dılmayıb. Hələ ki, xatirə abidəsini qəbrinin üstündə
dağ kimi uca lan güllər-çiçəklər əvəz edir.

“Çingizxanın ağ buludu” 
başının üstә,

Ata-Beytә, xan Çingizә 
salam göndәrir.

Burda Quran dilә gәlir,
Manas oxunur,

Tanrı sәnә dәrgahından
kәlam göndәrir.

Yoxluğunu, hәsrәtini 
düşünәndә mәn,

Ayağımın altındakı 
torpaq, daş qaçır.

Ulduzlara baxa-baxa 
Çingiz axtarır,

Bir “dәnizin sahiliylә 
alabaş qaçır”.

Yetimliyin heç bir zaman 
açılmır donu,

Hәr yetimin qәlbindәki
bir qarlı qışdı.

Sәnin körpә ürәyini 
yetmiş il әvvәl, 

Terequla dәyәn güllә
yaralamışdı.

Qırğız ruhlu Manas oğlu,
Talas övladı,

Ata-Beyti öz arzunla 
seçdinmi gәldin?

Damağında sәrt ölümün 
qorxulu dadı,

Otuz yeddi tufanından 
keçdinmi gәldin?

Nayman ana tanıdımı
öz balasını,

Ana maral qәbrin üstә 
gәlib yatdımı?

Qara yellәr aman vermir
Sarı-Özәkdә,

Yedigeyin duaları 
sәnә çatdımı?

Baş pozulur,  huş dağılır, 
yaddaş itirsә,

Nә insanın, nә millәtin 
sabahı yoxdu.

Düz söylәdin, haqq söylәdin,
Çingizim mәnim,

Manqurtlaşan bir bәşәrin 
Allahı yoxdu.

Ata bilmәz, yurd anlamaz, 
ana tanımaz,

Haram olsun öz kökünü 
unudanlara.

Salam olsun manqurtluğun 
faciәsini,

Hәm özünә, hәm özgәyә 
tanıdanlara.

Çox yazılar toz altında 
itib-batacaq,

Çox imzalar varmı-yoxmu, 
bilinmәyәcәk.

Nayman ana fәryadına 
daşlar әriyәr,

Min il keçsә yaddaşlardan 
silinmәyәcәk.

Balıq-Qadın sәndәn ötrü
göz yaşı töküb

Cәmilәlәr görüşünә 
gәlәcәk sәnin.

Çatlatmazdı Gülsarını 
dağ boyda dәrdlәr,

Xiffәtindәn, hәsrәtindәn 
ölәcәk sәnin.

Ozanlar da, akınlar da 
sәs-sәsә  versin,

Bu dünyaya Çingiz adlı 
bir dastan gәlir.

Ruhundakı müqәddәslik 
Bilgә xaqandan,

Sözündәki tükәnmәzlik 
Manasdan gәlir.

Hәr gün sәni düşünürdü, 
sәni anırdı,

Qәrbi Şәrqә, Şәrqi Qәrbә 
bağlayan qatar.

Dünәn sәnin varlığınla 
qanadlanırdı,

Bu gün sәnin yoxluğuna 
ağlayan qatar.

O qatarlar şütüyәcәk
belәdәn-belә,

Arxasınca min әl qalxıb,
min göz baxacaq.

O qatarın hәr işıqlı 
pәncәrәsindәn,

Terequlun yadigarı 
Çingiz baxacaq!

Bişkәk, 2009, iyul

SƏMƏRQƏND  APARIRAM

Sәnәlәrlә can atdım 
Sәmәrqәndi görmәyә,

Telinә sığal çәkib 
saçlarını hörmәyә.

Nağıldan, әfsanәdәn 
qabaq yaranmış şәhәr,

Zamanın yellәriylә 
ruhu daranmış şәhәr.

Ayaqda dәmir çarıq, 
әlimdә dәmir әsa, 
gәldim yol basa-basa.

Gәldim, gördüm, vuruldum.
Daldım düşüncәlәrә,
Zamanın nehrәsindә 
Silkәlәndim ayıldım, 

çalxalandım, duruldum. 
Nәlәr danışdı mәnә
İşığın, tәfәkkürün 

ilhamın gur şәhәri,
Əmir Teymur şәhәri!

Göylәrin yaratdığı 
salxım-salxım işıqdan,

Yerlәrin yaratdığı 
min cürә yaraşıqdan,

Körpә dodaqlarının 
nurlu tәbәssümündәn,

Nәğmәli könüllәrin 
dil-dil ötәn simindәn,

Çәmәnin çiçәyindәn, 
çiçәyin lәçәyindәn,

Nazların şirinindәn, 
qızların göyçәyindәn,

Nurani qocaların 
alnındakı qırışdan,

Ulu sәnәt naminә 
min cürә axtarışdan,

Ancaq Allaha bağlı 
örtülü sirdәn, 

Memar әllәrindәki 
ilahi bir sehrdәn,

Daşların tarixindәn, 
tarixlәrin yaşından,

Qәdim kitabәlәrin 
pozulmaz yaddaşından

Burda naxış var, 
iz var.

Dәniz boyda sevgi var, 
sevgi boyda dәniz var!

Hәsrәtli könüllәrin, 
ağrıların, ahların,

Haqsız axan qanların, 
tutulan günahların,

Çıxarılan gözlәrin, 
kәsdirilәn başların,

Hәr damlası od olan 
gözdәn axan yaşların,

Döyüşәn orduların, 
çarpışan әsrlәrin,

Əsirlәr hesabına 
qurulan qәsrlәrin,

Taxt-tacı, bağ-bağçası, 
zindanı var, darı var.

Hәr daşda, hәr divarda
Teymur möhrü, imzası,

Teymur yadigarı var!

Şәhәrmi görmәmişik,  
şәhәr – nә qәdәr desәn,

Hәr şәhәrdә maraqlı 
әsәr – nә qәdәr desәn.

Çoxdu dünyada şәhәr,
Ancaq onun heç biri 

qәdim Sәmәrqәnd deyil.
Heç bir şәhәr tarixә, 

Yaradana, Tanrıya
Bir bu qәdәr bәnd deyil.
Sәmәrqәndin havası 

şәkәr olub, qәnd olub,
Tanrı tәcәllasına 

Allah özü bәnd olub.
Boylanıb üfüqlәrә, 

qarışıb şәfәqlәrә,
Teymur bu şәhәr üçün 

göyü endirib yerә.
Aldığı şәhәrlәrin
Çәkib yığıb bu yerә 

şirәsini, şәhdini,
Allah da yardım edib,
Yarıyolda qoymayıb 

sәrkәrdәnin cәhdini.
Baxsaydı qoca Hafiz 

bu şәhәrin halına,
Onu dәyişәrdimi 

bir gözәlin xalına.
Mәqbәrә – göy qübbәsi, 

türbә – eşqin әsәri,
Nәlәrә qadir olub
Bir qәlbin cәsarәti, 

bir qılıncın kәsәri.
Vallah, dәrinә getsә 

insan ağlı çaş qalar,

Bir tağda, bir qübbәdә 
Nә qәdәr lәl-cәvahir, 

nә qәdәr daş-qaş olar.
Mәğlub olan şahların 

varı – nә varsa burda,
Dünyanın yaratdığı 

yarı – nә varsa burda.
Zalımlıq da burdadı, 

zәnginlik dә burdadı,
Sonsuzluq, әbәdilik, 

әnginlik dә burdadı.
Dünyanın hәr bucağı, 

şimalı, şәrqi burda,
Saysız xәzinәlәrin 

işığı, bәrqi burda.
Bu zәnginlik içindә 

mәnim dә öz payım var.
Bu saraylar içindә 

mәnim dә sarayım var.

Özümü axtarıram, 
tariximi gәzirәm

Özüldә, bünövrәdә, 
uca tağda, hörgüdә.

Özümü axtarıram
Bu sirli tamaşada,

bu möhtәşәm sәrgidә.
Qәdim abidәlәrdә
Azәrbaycandan gәlәn
Neçә-neçә memarın 

qәlbinin qübarı var, 
әlinin qabarı var.

Gözlәrinin işığı, 
ürәyinin yağı var.

Neçә sәnәt zirvәsi, 
neçә sәnәt dağı var.

Hәr tağın sığalında
Yaşılında, alında
Ərdәbil ilmәlәri, 

Tәbriz naxışları var,
Azәrbaycan möhürlü

ustad baxışları var.
Burda axan suları 

içirdi sözlәrimә,
Şeriyyat qaynağını 

köçürdü gözlәrimә.
Bibixanım camesi, 

Şahi-Zindә mәscidi
Öz mübarәk әtrini
Çilәdi yollarıma, 

çilәdi izlәrimә.
Türküstan ellәrindәn
Gör neçә qәdim şәhәr, 

neçә kәnd aparıram.
Ruhumda, varlığımda 

anam Azәrbaycana –
Möcüzәlәr şәhәri

Sәmәrqәnd aparıram!

Sәmәrqәnd,
2009, iyul

UĞURA  ÇIXANDA

Uğura çıxanda insan övladı
Ziyarәt dalınca ziyarәt gәlәr.
Uçar qanadında incә ruhların,
Hәr heyrәt dalınca bir heyrәt gәlәr.
Bayburtda baş vurdum Dәdәm Qorquda,
“Mәn sәnin dadına yetәnәm”, – dedi.
Çatdım Yәsәvidә Xoca Əhmәdә,
“Türkün varlığına vәtәnәm”, – dedi.
Qoca Mövlananın Şәmsinә döndüm,
“Eşqinlә bülbültәk ötәnәm”, – dedi.
İllәrlә Yunusun izinә düşdüm,
“Köksündә gül kimi bitәnәm”, – dedi.
Üz sürtdüm daşına Hacı Bәktaşın,
Mәnә dә Yunustәk buğda ver, – dedim.
“Götür bu dәrgahın bәrәkәtindәn,
Bir zәmi, bir sünbül, bir dәnәm”, – dedi.
Sәfәrә çıxanda insan övladı
Yollar varlığına hopur qayıdır.
Nә ki arzuları, dilәklәri var,
Yoğurur qayıdır, yapır qayıdır.
Tәzәdәn doğulur bu dünya üçün,
Dünyanı qәlbindә tapır qayıdır.

Bayburt, 2009, iyul

TƏBRİZ

Bildi ki, Mәcnunun pәrvanәsiyәm,
Mәni dolandırdı başına Tәbriz.
Oğlunu ucada görmәk istәdi,
Qaldırdı dağların qaşına Tәbriz.

Bir ömür yaşadım yağ-baldan şirin,
Bir hәqiqәt gördüm xәyaldan şirin.
Dünyada nә varmış vüsaldan şirin,
Qarışdı gözümün yaşına Tәbriz.

Sevinci min dәfә qәmindәn şirin,
Qәmi söhbәtindәn, dәmindәn şirin.
Nә var bu şәhәrin tamından şirin,
Dost, qardaş, sevgili, aşina Tәbriz.

Dәrd üstә, saz üstә bir hәyatı var,
Dilini göynәdәn min bayatı var.
Gördüm Şәhriyarın yeddi qatı var,
Baxdım tarixinә, yaşına, Tәbriz.

Göründü gözümә bir mәlәk kimi,
Gördüm bütövlәşәn gәlәcәk kimi.
Yağdım yağış kimi, gül-çiçәk kimi,
Hopdum torpağına, daşına, Tәbriz.

Tәbriz,
2009, 7 sentyabr

TƏBRİK  ƏVƏZİ
Dostum  Nizami  Cəfərova

Mәndәn salam olsun Nizami adlı, 
Atatürk ünvanlı türk oğlu türkә.
Tәfәkkür arxalı, fikir qanadlı
Elmin hünәrinә, ilhama, dәrkә.

Oğuzun, qopuzun, kamanın, udun,
Mübarәk sәsindәn gәlәnim mәnim.
Babam Füzulinin, Dәdәm Qorqudun,
İsti nәfәsindәn gәlәnim mәnim.

Ən böyük dayağın istedad oldu,
Sözün yerindәdi, fikrin dәrindә.
Büdrәmәk, yıxılmaq sәnә yad oldu,
Elmin, alimliyin pillәlәrindә.

Tanrının dilidi sәn sevdiyin dil,
Kökün dağdan gәlir, qayadan gәlir.
Sәnin alimliyin kitabdan deyil,
Allahın verdiyi mayadan gәlir.

Yüz dә parıldasın rәngi, yanağı,
Dibçәk güllәrinin qoxusu yoxdu.
Dağ uçsa çiynindә saxlayar dağı,
Palıdın heç nәdәn qorxusu yoxdu.

Su olub sellәnәn, sel olub axan,
Hey dolub-boşalan buludum mәnim.
Başında hәmişә şimşәklәr çaxan,
İldırım ötürәn palıdım mәnim.

Dövlәt dә, millәt dә, şöhrәt dә yükdü,
Bu yükü şәrәflә daşıyanımsan.
Böyük adamların işi böyükdü,
Böyük amallarla yaşayanımsan.

Müdriklәr sadәdi, sadәlәr ulu,
Mәn sәni hәmişә ulu görmüşәm.
Sәsindәn tanıyıb gözüyumulu,
Qәlbini hikmәtlә dolu görmüşәm.

Mәn yaxşı bilirәm halal ucalıq,
Sәn yaxşı bilirsәn әlli yaş nәdir.
Ana bilmәlidir kimә süd verir,
Vәtәn bilmәlidir vәtәndaş nәdir.

Külüng dә götürsәn, qәlәm dә tutsan,
Torpaq da becәrsәn, daş da daşısan,
Sәn böyük ölkәnin böyük övladı,
Sәn böyük vәtәnin vәtәndaşısan.

Köhnә kişilәrin gözәlliyiydi,
Dostun dost yanında xәtri var idi.
Sәdaqәt adlanan müqәddәsliyin,
Güldәn tәravәtli әtri var idi.

Bizim sevgimizin dәrindir kökü,
Bizim dostluğumuz uzaqdan gәlir.
Sәhralar dolaşan karvanlar tәki,
Borçalıdan keçir, Qazaxdan gәlir.

Xalqa yaxın oldun ilk addımından,
Saldın uzaqlara sәda, Nizami.
Böyük Nizamini utandırmadın,
Ucalıq gәtirdin ada, Nizami.

Göynәn gedәnlәri endir atından,
Xәbәr ver tarixin min bir qatından.
Qalma gülmәyindәn, zarafatından,
Gәtir damaqları dada, Nizami.

Dağdan möhtәşәmdi, qayadan mәtin,
Haqqı öz yolundan döndәrmәk çәtin.
Bağrından qopmusan sәn bu millәtin,
Doğmasan, baş qoşma yada, Nizami!

2009, 9 sentyabr

ŞEYTAN-MƏLƏK

Sәrindi dağların uca zirvәsi,
İstidi düzlәrin qoynu, qucağı. 
İstәr zirvәyә çıx, istәr düzdә gәz, 
Görünmür dünyanın ucu-bucağı.

Hәr çiçәk çöllәrdә bir adam imiş, 
Hәr adam dağlarda bir çiçәk imiş. 
İnsan cәmiyyәtdә şeytana yoldaş,  
İnsan tәbiәtdә bir mәlәk imiş.

2009, 16 avqust

İNSANIN  ÜRƏYİ  GÖZƏL  OLANDA

Qış yaza çevrilir, qar çiçәk açır, 
İnsanın ürәyi gözәl olanda. 
Dünya gözәllәşir başdan-ayağa, 
İnsanın ürәyi gözәl olanda.

Dәli külәklәri mehә döndәrir, 
Buludu gül üstә şehә döndәrir, 
Qulu da qaldırıb şaha döndәrir, 
İnsanın ürәyi gözәl olanda.

Kasıb  yuvanı da gözәllәşdirәr, 
Çirkli havanı da gözәllәşdirәr, 
Vәhşi heyvanı da gözәllәşdirәr, 
İnsanın ürәyi gözәl olanda.

Sәhrada gül әkir, orman düzәldir, 
Dәn sәpir, dәn biçir, хırman düzәldir.
Dәrdlәrә min cürә dәrman düzәldir, 
İnsanın ürәyi gözәl olanda.

Sevgidәn savayı bir dini yoxdu, 
Qanda bir nifrәti, bir kini yoxdu.
Gözündә heç nәyin çirkini yoxdu, 
İnsanın ürәyi gözәl olanda.

İşıq da gözәldi, bulud da gözәl, 
Nәğmә dә gözәldi, sükut da gözәl. 
Beşik dә gözәldi, tabut da gözәl, 
İnsanın ürәyi gözәl olanda.

2009, 25 iyul

BİR  QOCANIN  GİLEYİ

Hamının dadına çatan bir adam 
Heç kәsin yadına düşmürsә indi, 
Süfrәsi açılıb, çayı süzülüb, 
Xörәyi vaxtında bişmirsә indi, 
Fәlәk tәnhalığa atırsa onu, 
Ancaq qapısını külәk açırsa, 
Ağrılar, acılar növbәyә durub 
Başına min cürә kәlәk açırsa, 
Oxuyun o kәsin “Fatihә”sini.

Günәşi dönürsә buz parçasına, 
Onunçün Gün doğub, dan atmırsa da, 
Ölümdәn savayı, qәbirdәn özgә 
Heç yerә, heç nәyә can atmırsa da, 
Əlini öpәnlәr әlindәn bezib 
Hörmәtә әl yeri qoymadılarsa, 
Xoş üzlә, xoş sözlә könlünü alıb, 
Dinmәyә dil yeri qoymadılarsa, 
Oxuyun o kәsin “Fatihә”sini.

Elә ki, soyuyur doğması, yadı, 
Yaxın bir adamı dadına çatmır, 
Orucu, namazı, xeyir-duası, 
Allahın kәlamı dadına çatmır, 
Oxuyun o kәsin “Fatihә”sini.

2009, iyul

DAĞLARDA  TUFAN  QOPUB

Dağlarda tufan qopub, 
Yıxıb divarları, 

uçurub damları,
Keçirib ocaqları,

söndürüb şamları.
Qorxudub,

tәntidib adamları,
Bütün işıqlar sönüb.  
Göylәrin hikkәsindәn 
Qaya parça-parça, 
Daş tikә-tikә, 
Torpaq şırım-şırım olub. 
Sürüyüb belәdәn-belә 
Sellәr ağacları

alıb sırtına. 
Minillik palıdı yıxıb,

dәli bir fırtına. 
Ağaclar daşlara sürtünә-sürtünә

ilan kimi qabıq qoyub. 
Şimşәklәr qayaların alnında 
İz açıb, çapıq qoyub. 
Dağlarda tufan qopub, 
Düzlәrin nә vecinә –
Dağı yox yıxıla, 
Qayası yox sökülә. 
Yarğanı yox uça, tökülә, 
Dәrәsi yox oyula,
Zirvәsi yox döyülә!

2009, 20 iyun

ŞAİR  VƏLİYƏ

Mən Təbrizdə olanda təb riz li
dostum şair Vəli mə ni gö rə bilmədi.
Yana-yana – “sa lam la rı mı o ta ya
yetir” – de yib, tele  fon  da ağla mağını
eşidəndə dö zə bilmə dim.

Şair Vәli, salam yetir demişdin,
Salamını mәn bu taya yetirdim.
Heç bir kәsin sözü yaddan çıxmadı,
Salamları saya-saya yetirdim.

Görüşmәyә olmasa da vaxtımız,
Görüş üçün qurulmuşdu taxtımız.
Göy üzündә qoşalaşdı baxtımız,
Ayı Günә, Günü Aya yetirdim.

Göz yaşlarım yanağımda iz açıb,
Ağlamaqdan yaralarım göz açıb.
Xan Arazdan Dәli Kürә söz açıb,
Nә sözün var çaydan çaya yetirdim.

Saz üstündә mәni tez-tez anırdın,
Nәfәsimi Tanrı payı sanırdın.
Bakı deyib Mәcnun kimi yanırdın,
Sәn Mәcnunu mәn sәhraya yetirdim.

2009, 13 sentyabr

ALLAH-BƏNDƏ

Demә ki, gül üstә 
xar niyә qonub,

Nә gülü tәk qoymaz, 
nә xarı, Allah.

Ancaq öz hökmüylә, 
söz fәrmanıyla

Dәyişәr axarı, 
baxarı, Allah.

Heç zaman göstәriş 
vermә Tanrıya,

Aşağı bәndәdi, 
yuxarı Allah.

2009, 14 sentyabr

UNUDULMAZ  AĞSAQQALIMIZ
RƏŞİD  MAHMUDOVUN  XATİRƏSİNƏ

Mәn onu hәmişә işiqlı, nurlu,
Mәn onu hәmişә ziyalı gördüm.
Sәmimi, mehriban, ötkәm, qürurlu,
Abırlı, ismәtli, hәyalı gördüm.

Mәn onu görәndә başa düşürdüm,
Nәdir, nә demәkdir ağsaqqal olmaq.
Bir evin içindә dünyaya gәlib,
Bir elin içindә bir mahal olmaq.

Qәlәmә dәftәrә nur yağa-yağa,
Yazdıqca yazırdı Rәşid müәllim.
Qaynar cavanlara dayaq olmağa,
Hәmişә hazırdı Rәşid müәllim.

Nurlu çöhrәsindәn işıq süzülür,
Yaratmaq eşqiylә aşıb-daşırdı.
İstedad tapanda gözlәri gülür,
Gәnclәri görәndә cavanlaşırdı.

Ruhu tәmiz idi dümağ qar kimi,
Qәlbi çıraqlıydı Rәşid müәllim.
Mәğrur palıd kimi, xan çinar kimi,
Qollu-budaqlıydı Rәşid müәllim.

2009, 7 oktyabr

MƏKTƏB – MƏZUN

Mәktәb – ana qoynu, ana qucağı, 
Bir-bir o qucaqdan pәrvazlanmışıq. 
Orda gördüyümüz hәr gözәl çağı, 
Müqәddәs bilmişik, uca sanmışıq. 

Hәr sinif otağı bir nur qaynağı, 
O nur qaynağından ziyalanmışıq. 
Keçib dar keçidi, aşıb sәrt dağı,
Müәllim sözündәn mayalanmışıq.  

Bir yeni pillәdir hәr keçilәn dәrs, 
Bilmәk – mәtlәbimiz, qanadımızdı. 
Tәzә bir havadır, tәzә bir nәfәs, 
Hәr kitab ağlımız, kamalımızdı.  

Bu gün ad-sanımız dünyaya bәlli, 
Hәyatın yeriyәn kitablarıyıq. 
Çәtin misalların tapıldı hәlli, 
Sirli sualların cavablarıyıq. 

Müәllim – mәktәbin ağlı, vicdanı, 
Mәktәb – müәllimin Mәkkәsi, piri. 
Bilik – damarların çağlayan qanı, 
Hәmişә canlıdır, hәmişә diri. 

Uzun illәr keçib o vaxtdan bәri, 
Vәtәnin sәrvәti, xalqın varıyıq. 
Hәyat mәktәbinin yetirmәlәri, 
Qeyrәt mәktәbinin mәzunlarıyıq. 
Uçmuşuq ulduza, çatmışıq Aya, 

Köksü dәniz kimi qabaran bizik. 
Elmin işığını saçıb dünyaya, 
Bu günü sabaha aparan bizik. 

Şirin xatirәlәr hey düşür yada, 
Ömrә bir naxışdı, xınadı mәktәb. 
Onunla ucalır insan dünyada, 
Özüldü, şöhrәtdi, binadı mәktәb. 

Şirin sözümüzә bal qata-qata, 
Mәğrur sәsimizi yaydı hәyata. 
Bizә әn xeyirxah, әn әziz ata, 
Bizә әn müqәddәs anadı mәktәb.  

ŞAİRLƏR  ÖZÜNÜ
QORUYA  BİLMƏZ

“Amandı özünü qoru” – deyən dostlarıma

Yanmış ağac kimi quruyan canım,
Mәn ki boş-boşuna qurumamışam.
Hәr yerdә hamını qoruyan canım,
Heç yerdә özümü qorumamışam.

Cәhәnnәm oldusa gözümdә cәnnәt,
Bu dәrddәn özümü necә qoruyum?
Dostum satqın çıxdı, qonşum müxәnnәt,
Namәrddәn özümü necә qoruyum?

Tәrsinә çәkdilәr, tәrsinә, qardaş,
Şillәdәn özümü necә qoruyum?
Bir güllә yemidi hәr sinә, qardaş,
Güllәdәn özümü necә qoruyum?

Daşın yekәsindәn yapışdı әlim,
Yükün ağırını götürdü çiynim.
Sevgi odum oldu, ürәk mәşәlim,
İldırım gücüylә işlәdi beynim.

Dağlara, daşlara çırpar özünü,
Çaylara yavaş ax, demәk olarmı?
Nәrәylә, harayla deyir sözünü,
Şimşәyә asta çax, demәk olarmı?

Yumruğum havanı yardıqca yardı,
Güc verdi gur çaylar, gur sular mәnә.

Sәssizlәr sәsimә hәsәd apardı,
Meydan bağışladı kürsülәr mәnә.

Özümәm çәkdirәn, özümәm çәkәn,
Bәrkә dә, boşa da kim çәkdi ömrü?
Yerdә zәlzәlәdi, torpaqda tәkan,
Dolu şairlәrin şimşәkdi ömrü.

Ən çәtin günlәrә sinәmi gәrdim,
Yurdumu qorudum yurd olsun deyә.
Ən odlu şeirimi әsgәrә verdim,
Döyüş meydanında mәrd olsun deyә.

Oda da, suya da atdım özümü,
Başım qayalara dәyәr, demәdim.
Xeyrә dә, şәrә dә qatdım özümü,
Ağrılar qәddimi әyәr, demәdim.

Saçında dağların qrovu varsa,
Yad eldә әsiri, girovu varsa,
Hәr ovçu әlindә bir ovu varsa,
Millәtin içindә millәtә düşmәn,
Hәlә dә qanmazı, qarovu varsa,
Şairlәr özünü qoruya bilmәz!

Hәlә yaşayırsa şәr oğlu şәrlәr,
Hәlә yaşayırsa söz gәzdirәnlәr,
Hәlә yaşayırsa qәlbi deşmәyә
Dilindә, әlindә biz gәzdirәnlәr,
Sinәnin altında ürәk yerinә
Ürәyi göynәdәn buz gәzdirәnlәr,
Şairlәr özünü qoruya bilmәz!

Çapırsa atını belәdәn belә,
Acı söz, yaman göz, bәd niyyәt hәlә,

Bulanan suları durulda bilmir,
Durula bilmirsә cәmiyyәt hәlә,
Dalbadal kürәyә enir bıçaqlar,
İşini görürsә xәyanәt hәlә,
Şairlәr özünü qoruya bilmәz!

Bu xalqın qәbirsiz şairlәri var,
Hardadı Hadinin qәbri, bilinmir.
Zamanın zülmünә nә qәdәr dözәr,
Dözümü bilinmir, sәbri bilinmir.
Harda güllәlәnib, hara atılıb,
Harda sona çatıb güzarı, harda.
Yerdәdi, göydәdi, kimdәn öyrәnәk,
Müşfiqin, Cavadın mәzarı harda?
Cavid tutulanda xalqı, millәti 
Ayağa qaldıra bilmәmişiksә,
Müşfiq tutulanda onun yolunda
Üçümüz, beşimiz ölmәmişiksә,
Tarixdәn götürüb ibrәt dәrsini,
Hәlә dә ağıla gәlmәmişiksә,
Şairlәr özünü qoruya bilmәz!

Dünyanın düz vaxtı göz qabağında
Qoruya bildikmi Əli Kәrimi?
Qoruya bildikmi Mәmmәd Arazı,
Qoruya bildikmi Xәlil Rzanı?
Hәr zaman yetirmәz, hәr ana doğmaz
Tarix yaradanı, tarix yazanı.
Od olsa özünü yandıra bilәr,
Qorunu, közünü yandıra bilәr,
Şairlәr özünü qoruya bilmәz!

Baş-başa veribsә şairdәn ötrü,
Yaman yeyәnlәrlә yaman deyәnlәr,
Zirvәsinә әtәk, dağına tәpә,

Qızıl Günәşinә duman deyәnlәr,
Çiçәyinә qanqal, bağına sәhra,
Dolu sünbülünә saman deyәnlәr,
Sipәri, sәngәri palıddan olsa,
Paltarı yeddi qat poladdan olsa,
Şairlәr özünü qoruya bilmәz!

Şairi saf ruhlar, uca mәlәklәr,
Pak әllәr, pak dillәr qoruya bilәr.
Müqәddәs sevgilәr, isti nәfәslәr,
İlahi gözәllәr qoruya bilәr.
Üzә gülümsәyәn baxtı hardadı,
Şahlıq elәmәyә taxtı hardadı,
Canı qorumağa vaxtı hardadı,
Şairlәr özünü qoruya bilmәz!

Şair oğulları qorumaq üçün
Cәmiyyәt özünü qorumalıdır!
Qapazdan başını, dәrddәn qәlbini,
Şillәdәn üzünü qorumalıdır!
Axarı batmamış zir-zibillәrә,
Bulağın gözünü qorumalıdır!
İti yaddaşını, uca ruhunu,
Müqәddәs sözünü qorumalıdır!
Şairi tarixә şöhrәt bilmәsә, 
Millәt qorumasa, dövlәt bilmәsә,
Şairlәr özünü qoruya bilmәz!

2009

MƏN  SƏNƏ  ŞEİRLƏR
OXUYACAĞAM

Mәn sәnә şeirlәr oxuyacağam, 
Arzudan, ümiddәn, sevgidәn, sәndәn. 
Döyünәn ürәkdәn, dolu könüldәn, 
Yanaqdan, dodaqdan, ruhdan, bәdәndәn. 

Mәn sәnә şeirlәr oxuyacağam, 
Ötәn gәncliyimin şirinliyindәn, 
Mәni dәniz kimi dibinә çәkәn, 
Dәli sevgilәrin dәrinliyindәn. 

Mәn sәnә şeirlәr oxuyacağam, 
Havalı-havalı yerimәyindәn,
Odlu baxışlarım sәni tutanda,
Gün vurmuş qar kimi әrimәyindәn. 

Nә yaxşı özündәn yoxdu xәbәrin, 
Nә yaxşı bilmirsәn nәçisәn-nәsәn. 
Qoynu çiçәk dolu yaşıl bağça-bağ, 
Qәlbi Günәş dolu bir xәzinәsәn. 

Mәn sәnә şeirlәr oxuyacağam, 
Yay kimi dartılıb gәrilmәyindәn. 
Mәnim әllәrimlә, barmaqlarımla, 
Gül kimi budaqdan dәrilmәyindәn. 
İsti nәfәsimi canına çәkib 
Tez-tez ölmәyindәn, dirilmәyindәn. 
Çırpına-çırpına arıya dönüb, 
Süzülә-süzülә bal olmağından. 
Bәzәn bülbül kimi coşub-çağlayıb

Bәzәn saatlarla lal olmağından. 
Mәn sәnә şeirlәr oxuyacağam,
Qurbani Pәriyә, Abbas Gülgәzә, 
Qәrib Şahsәnәmә oxuyan kimi. 
Kәrәm könül verib tәrsa qızına, 
Gözәl bir sәnәmә oxuyan kimi. 
Çәkib Dağıstandan Azәrbaycana, 
Valeh Zәrnigara oxuyan kimi. 
Cuma sevgisini pünhan saxlayıb 
Gizlicә bir yara oxuyan kimi,
Mәn sәnә şeirlәr oxuyacağam.

Mәn sәnә şeirlәr oxuyacağam,
Dünyanın әn odlu şeirlәrini. 
Müşfiq Dilbәrinә oxuyan kimi,
Vurğun Dürrәsinә oxuyan kimi.
Əlәsgәr üz tutub Sәhnәbanıya 
Bir eşqin sәsinә oxuyan kimi,
Mәn sәnә şeirlәr oxuyacağam. 

Nәdir gözәllәrin hirsi, hikkәsi, 
Nәdir gözәllәrin dini, Mәkkәsi. 
Tez-tez küsmәk nәdir, barışmaq nәdir, 
Barışıb qaynamaq, qarışmaq nәdir? 
Sәni qıyhaqıyla coşduran nәdir? 
Dağların çayıtәk daşdıran nәdir? 
Sәni bir bu qәdәr havalandıran, 
Mәni bir bu qәdәr çaşdıran nәdir?  
Elә bu mәnada, elә bu haqda,
Ürәkdә, baxışda, dildә, dodaqda, 
Neçә ki ömrüm var, nә qәdәr sağam, 
Mәn sәnә dualar pıçıldayacaq, 
Mәn sәnә şeirlәr oxuyacağam.  

2009, 26 noyabr

HARDAN  GƏLİR 
ZƏLİMXAN

Hardan gәlir Zәlimxan – anasının südündәn, 
Atasının insanı yüksәldәn öyüdündәn, 
Pir olmuş babasının pirlәşәn ağılından, 
Nur olmuş nәnәsinin bal kimi nağılından. 
İnsanın, insanlığın Adәmindәn, Nuhundan, 
Yaradanın eşqindәn, yaranmışın ruhundan.
Min ildir ki  yorulmur, dәrs öyrәnir “Manas”dan.
Türkün öz taleyidi,                           
Tәpәdәn-dırnağacan Zәlimxandı bu dastan.
Dünәnin işi deyil, Zәlimxan başdan gәlir.
Gültәkinә, Orxona, Yeniseyә yazılıb,
Qismәti daşdan çıxır,
Tarixi daşdan gәlir.
Bir әli yer üzündә, bir әli dә haqdadı,
Xәyalı göylәrdәdi, mayası torpaqdadı!       

ÖLÜM  ALLAH  İŞİDİRMİ?

“Ölüm Allah işidi” – deyənlərə

Allahı çәkmә ortaya, 
Ölüm Allah işidirmi? 
İnsafın daş, rәhmin qaya, 
Ölüm Allah işidirmi?

Yarı bölür, tәn kәsirsәn, 
Nә kәsirsәn, sәn kәsirsәn, 
Hәr gün ömrümdәn kәsirsәn, 
Ölüm Allah işidirmi?

Gözlәrdә çәn, saçlarda dәn, 
Dәrdlәrimiz dağlara tәn,
Ölәn mәnәm, öldürәn sәn, 
Ölüm Allah işidirmi?

Allahı da saymır adam, 
Azalarmı qayğım, qadam,
Sәn Əzrayıl, mәn cәlladam, 
Ölüm Allah işidirmi?

Qәlbimizdә qәhәr varsa, 
Dilimizdә zәhәr varsa, 
Zәhәrlәnmiş şәhәr varsa, 
Ölüm Allah işidirmi?

Nә qәdәr ki, tamahı var, 
Bәndәnin min-min ahı var, 
Allahın nә günahı var, 
Ölüm Allah işidirmi?

ŞAİR  ÖMRÜ

Üzdüm dәnizlәri, 
aşdım dağları, 

Öpdüm bulaqları, 
keçdim çayları. 

Dörd fәslin başına 
döndüm, dolandım, 

Ömrümә, günümә 
yazdım ayları. 

Açıldı toylarda 
qolum, qanadım,  

Yaslarda yaşadım 
ahı-vayları. 

Zamanın yükünә 
çiynimi verdim,  

Daşıdım dәrd adlı 
ağır tayları. 

Gördüm yaxşılardan 
yaxşılıqları, 

Heç vaxt unutmadım 
haqqı-sayları. 

Memar daşdan qurdu, 
daşdan ucaltdı, 

Mәn sözdәn yaratdım 
ağ sarayları. 

Halal bir nәfәslә 
qәbul eylәdim, 

Allahın verdiyi 
halal payları. 

2009, 11 aprel

İSTANBUL  GECƏLƏRİ

Şairin xәyalı uçur göylәrә, 
Göylәrin yeddinci qatından keçir. 
Ürәyi doğranır torpağın üstә, 
Cәrrah bıçağının altından keçir. 

Dәrdә hamilәdir şair ürәyi,
Doğanda әsәr yox, ağrı, qan doğur. 
Şair anaları oğul doğanda,
İçi vәrәm doğur, bağrı qan doğur. 

2009, 26 sentyabr
İstanbul, Amerika xәstәxanası 

217



XƏSTƏ  QASIMIN  MƏZARI  BAŞINDA

Tikmәdaşda bir ustada qonağam, 
Ulu eşqi, uca sәsi var onun. 
Zaman-zaman xәstәlәri sağaldar, 
Tanrı kimi doğma kәsi var onun. 

Laylasına uyumuşam, uymuşam, 
Körpәlikdәn hikmәtini duymuşam. 
Başdaşının üstünә baş qoymuşam, 
Hәr könüldә bir bәstәsi var onun. 

Cinasdandı, tәcnisdәndi axçası, 
Qıfılbәnddi, müәmmadı boğçası, 
Qoşmalardan әtir saçır bağçası, 
Gәraylıdan gül dәstәsi var onun. 

Onsuz olmaz toyum, yasım deyirәm, 
Gedim bir dә qulaq asım deyirәm, 
Min il sonra Xәstә Qasım deyirәm, 
Zәlimxantәk min xәstәsi var onun. 

ZƏ
Lİ

M
X

A
N

  Y
AQ

U
B

218



Ə
SƏ

R
L

Ə
R

İ

SUAL

Çaşır insan kimi ömür dә, gün dә, 
Bilmir qışa getsin, bahara getsin. 
Gedir öz qәbrinә ağ geyinәnlәr, 
Qara geyinәnlәr bәs hara getsin?  

GETDİLƏR

Göllәr sonalandı,
Əllәr xınalandı,
Sevdilәr, sevildilәr,
Ömür-gün mәnalandı.

Oldular oğul-uşaqlı,
Oldular köklü-budaqlı.
Sükut getdi, hәyat gәldi,
Oldular sәsli-soraqlı.

Ağrı dәlik-dәlik gәldi,
Babalıq, nәnәlik gәldi.
Babalığa, nәnәliyә
Əsa gәldi, çәlik gәldi.

Yarpaq budaqdan ayrıldı,
Nәğmә dodaqdan ayrıldı.
Söndü gözlәrdә qәndillәr,
Şölә çıraqdan ayrıldı.

Yandı qәlbin yağı çıxdı,
Aş altından ağı çıxdı.
Hәr laylanın qarşısına,
Bir amansız ağı çıxdı.

Çağdan bir çağa getdilәr,
Bükülüb ağa getdilәr.
Bu torpaqdan çıxmışdılar,
Yenә torpağa getdilәr.

2009, 28 dekabr

QAÇIN

Ürәklәri, 
qapıları, 

süfrәlәri, 
ciblәri, 

Yeni ilin üzünә 
taybatay açın. 
Ürәyin atәşini, 
qapının taqqıltısını, 

süfrәnin bәrәkәtini, 
cibin sәxavәtini, 

Haqqın nuru kimi 
hara gәldi dağıdın, 
hara gәldi saçın. 
Atәşi olmayan ürәyin, 
Sәsi olmayan qapının, 
Sәxavәti olmayan cibin, 
Bәrәkәti olmayan süfrәnin,
Yanından, yörәsindәn, 
Ayrıldıqca, ayrılın, 
Qaça bildikcә, qaçın! 

2009, 31 dekabr

221



QƏBİR  DAŞINDA  YAZI
Mehdioğulların faciəsi,

Kəpənəkçi, 2010, 24 yanvar

Nә ağır faciә, nә çәtin işdi, 
Mәn necә daşıyım bu dәrdi, Allah. 
Üç zülm, üç ölüm birdәn yetişdi, 
Torpaq nә tez yedi üç mәrdi, Allah. 

Evlәr hazırlandı toya-nişana,
Toya gәlmәlilәr, vaya gәldilәr. 
Bir elin ürәyi döndü al-qana, 
Ürәk parçalayan haya gәldilәr. 

Bir kәnd ağlamaqdan qırıldı, batdı, 
Rәhm qıl, İlahi, millәt dardadı.
Tanrım, bu nә toydu, bu nә büsatdı, 
Cüt oğul, bir ata bir mәzardadı. 

HƏYAT  EŞQİ

Tanrım, qar içindә çiçәklәrә bax, 
Ölümün ağzından bir hәyat çıxıb. 
Gör zәrif vücudun nә qiymәti var, 
Şaxtadan, ayazdan salamat çıxıb. 

HƏSRƏT

Qayıtmaq istәyirәm, 
Uşaqlıq alәminә, 
Körpәlik gülüstanına. 
Nә nәnәmin nağılına 

әlim çatır,
Nә babamın dastanına! 

AZADLIQ

Baxıram üfüqdә uçan quşlara, 
Görәsәn göylәrdә quş azaddımı?
Bir zalım ovçunun yeminә dönüb
Gәlirsә güllәyә tuş, azaddımı?

Kiriyir dalğamız, susur lәpәmiz,
Yıxılır dağımız, uçur tәpәmiz, 
İki әlimizdi, bir dә tәpәmiz, 
Baş әldәn gedirsә huş, azaddımı?

Bir millәtin yolu haçalanırsa, 
Adımız min yerә hecalanırsa, 
Bir şair ürәyi parçalanırsa, 
Gözlәrdәn tökülәn yaş, azaddımı?

2009 

NAZİM  HİKMƏTƏ

Sәn 13 yaşında 
Şeir yazmağa başladığın 

şәhәrә
Mәn altmış yaşımda 

xәstә gәldim, Nazim! 
Ölümә bir addım qalmış
Axır nәfәslә gәldim, Nazim! 
Qarşıma bir hәkim çıxdı,
Adı, soyadı Tarix Esen,
Adına, istedadına әhsәn. 
Aldı mәni ölümün cәngindәn, 
Qoymadı ayrı düşәm 

zamanın ahәngindәn. 
“Burda da xәstәlәr var,
Kimi dәri... dәri  
Yalnız yaşayır gözlәri!”1

Gözlәr yaşayırsa,
Demәk, baxışlarda ümid var. 
Ümid varsa gәlәcәk var.
Gәlәcәk varsa,
Arzu var, dilәk var. 
Açdım sinәmi
Boğazlardan әsәn külәyә, 
Güvәndim ümidә, 
arzuya, dilәyә.
Sәnin infarktında 
yaşayan mәmlәkәt 
Mәnim gözlәrimin 
nurunda yaşadı. 
Ölü dirildәn hәkimlәrin 
Ağıllı vüqarında, 
haqlı qürurunda yaşadı. 

2009 

MƏN  HAMIDAN  BAŞDAYAM

Ara vermәk istәmir 
ürәyimin ağrısı, 

Qәfil sancılan bıçaq – 
kürәyimin ağrısı.

Ürәk niyә ağrıyır, 
onu zamandan soruş.

Kürәk niyә ağrıyır,
can bilir, candan soruş. 

Ömrüm boyu ölümlә, 
әcәllә savaşdayam, 

Ağrı-acı sarıdan,
Birincilik mәndәdi,

mәn hamıdan başdayam!

2009 

NƏ  YERDƏ  RAHATAM,
NƏ  GÖYDƏ  AZAD

Dәrman tanımırdım dәrd olmayanda, 
Dәrd mәnә hәr çeşid dәrman gәtirdi.
İmzalı, möhürlü kağızla gәldi, 
Əzrayıl әlindә fәrman gәtirdi. 

Gözüm qan gördükcә bağrım qan oldu, 
Canım üzüldükcә yarı can oldu, 
Bütün sağlıqlarım Allahdan oldu, 
Bütün ağrıları şeytan gәtirdi. 

Vurulur, qırılır çaldığım qanad, 
Nә yerdә rahatam, nә göydә azad.
Açdı qucağını anamız hәyat, 
Mәni bu dünyaya mehman gәtirdi. 

2009  

XƏSTƏNİN  DÜŞÜNCƏLƏRİ

Gözümü açmağa gücüm çataydı, 
Tәzәdәn baxaydım köhnә dünyaya. 
Baxaydım ilk dәfә gördüyüm kimi, 
Tamaşa dünyaya, sәhnә dünyaya. 

Dinmәyә dilimin gücü çataydı, 
Ölümü susdurub lal eylәyәydim. 
Dünyanın nә qәdәr acı sözü var, 
Pәtәkdәn keçirib bal eylәyәydim. 

Yola gәtirәydim ilanları da, 
Zәhәrli dillәrdә şәkәr olaydım. 
Kimin ürәyinә toxunmuşamsa, 
Gedib qapısında nökәr olaydım. 

Ayağa durmağa qüvvәt tapaydım, 
Ayağım torpaqdan öpәydi mәnim.
Günәş sevinәydi mәni görәndә,
Nurunu üstümә sәpәydi mәnim.

Mәnim gur nәfәsim, mәnim gәr sәsim, 
Özül titrәdәydi, him tәrpәdәydi.
Əllәrim yenә dә qәlәm tutaydı,
Barmağım yenә dә sim tәrpәdәydi. 

Sevinc paylayaydım qәm çәkәnlәrә, 
Sevәnin butası olaydım yenә. 
Xәstәnin başına sığal çәkәydim, 
Yetimin atası olaydım yenә. 
Vaxtsız gәlәn ağrı, qәfil gәlәn dәrd, 

Götür xәzәlini yanaqlarımdan!
Xoş sözlәr eşitmәk istәyirәm mәn, 
Çıxart pambığını qulaqlarımdan!
Oxumaq, oxumaq istәyirәm mәn,
Sükutu parçala dodaqlarımdan!
Yerimәk, yerimәk istәyirәm mәn,
Aç o qandalları ayaqlarımdan! 
Mәni uzaq salma qaynaqlarımdan,
Mәni ayrı salma dayaqlarımdan! 

2009 

DEMƏK  NƏ  ÇƏTİNMİŞ
DEYİLMƏZ  SÖZÜ

Gör neçә vaxtdır ki, hazırlıq gedir, 
Atamın yanına hazırlaşıram. 
Yalançı dünyadan doğru dünyaya
Dәdәlәr, babalar getdiyi yolun 
Əsil ünvanına hazırlaşıram. 

Bu çәtin xәbәri gör nә zamandı,
Doğma qardaşımdan, doğma bacımdan, 
Oğlumdan, qızımdan gizli saxladım.
Mәnә sazdan yaxın dünyada nә var, 
Ağrımı sazımdan gizli saxladım. 

Demәk nә çәtinmiş deyilmәz sözü,
Oğluma açılsam, qәlbi sınacaq,
Qızıma söylәsәm, qız ağlayacaq. 
Oğuldu, uşaqdı, qızdı, gәlindi –
Biri bir balaca çox ağlayacaq, 
Biri o birindәn az ağlayacaq. 

Bilmir uşaqların anası, bilmir, 
Bilsә, gecә-gündüz qan ağlayacaq. 
Gündüz ağı deyib, bayatı çәkib,
Axşam ağlayacaq, dan ağlayacaq.

Bilmir, Zәlimxanın anası bilmir, 
Bilsә, dağ uçacaq, daş ağlayacaq.
Göydәn ildırımlar necә tökülür, 
Gözlәrdә elәcә yaş ağlayacaq. 

2009

GÜNAH

Özümdən xəbərsiz bir qara pal tarlı
qa dının yanında ürəkdən şaqqanaq
çəkib güldüm. Sonra dan biləndə ki,
bu dərdli ana şə hid  anasıdır, xəcalət
təri mə ni bas dı, ölüb yerə keçdim.  

Zaman sinәm üstә çaylar axıda, 
Yuyub tәmizlәmәz su günahımı.
Allahım, sәn özün dadıma yetiş,
Rәhimsәn, adilsәn, yu günahımı.

Dәrdimiz dәnizdi, özümüz ada, 
Candan әskik olmur nә qan, nә qada. 
Bütün günahlarım bağışlansa da, 
Tanrım, bağışlama bu günahımı. 

2009  

FATEHİN  RUHUNA  TOXUNARDIM

Ağrılarım sovuşdu,  
çıxdı canımdan qada, 

Ən uca sevgilәrlә 
çatdı İstanbul dada.

Tanrıdan oldu hörmәt, 
Allahdan oldu yardım, 

Elә bil öz әlimlә 
özüm sinәmi yardım. 

Küt ağrılar önündә 
tükәnsәydi taqәtim, 

Böyük Fateh Əhmәdin 
Qüruruna, qәlbinә, 

ruhuna toxunardım! 

2009 

MƏLƏK  ÖLÜMÜ

Ölüm, başım üstә çox yellәr әsib, 
Sәn son dayanacaq, son duracaqsan.
Bilirәm, nә vaxtsa qarşımı kәsib,
Damarda qanımı donduracaqsan. 

Əcәlim qoy gәlsin ağsaqqalyana, 
Ey tufan, qabarma, ey külәk, әsmә. 
Mәlәk ölümü ver, nuş olsun cana,
Ey fәlәk, hay-küylә başımı kәsmә. 

2009  

ZƏLİMXAN  

Uzaq eldә necә keçir günlәrin, 
Yaxın eldәn aralanan Zәlimxan.
Sinәsindә dәrdin-qәmin dağları, 
Cәrgә-cәrgә sıralanan  Zәlimxan. 

Sәnsәn ocaq, sәnsәn oda asiyan, 
Kürәyindә el yükünü daşıyan,
Bir canıyla yeddi yerdә yaşayan,
Yeddi yerә parçalanan Zәlimxan. 

Baxma qәlbin ağrılara hәdәfdi, 
Harda olsan üzün haqqa tәrәfdi. 
İstanbulda ölmәyin dә şәrәfdi, 
İstanbulda yaralanan Zәlimxan. 

2009 

ÖLÜMƏ  SƏSLƏNİŞ

O tәrәfә gedәn yolun 
qapısını aç, oynama, 

Öz işimi özüm billәm, 
yollarımdan qaç, oynama.

Ey köhnәnin oyunbazı, 
mәnlә gizlәnqaç oynama, 

İblis kimi qaş oynadıb, 
göz elәmә, gәlirsәn, gәl! 

Mәni Allah qorumasa,
qoruyammaz mal canımı,

İndi fürsәt sәninkidir, 
daşdan-daşa çal canımı. 

Ölәn mәnәm, öldürәn sәn, 
çәk qılıncı, al canımı, 

Can almaqda nә naz-qәmzә, 
naz elәmә, gәlirsәn, gәl! 

Bahar vaxtı şaxәlәnir, 
bir әlimiz yüz әl olur, 

Payız vaxtı hara baxsaq 
hәr yanımız xәzәl olur, 

Sevgi ilә gәlәn ölüm 
hәyat qәdәr gözәl olur, 

Sifәtini sәrt eylәmә, 
boz eylәmә, gәlirsәn, gәl! 

Kaman sәnin, sinә mәnim –
at oxunu, oxla mәni, 

Yoxdu sәnә etirazım,
nә vaxt desәn haqla mәni. 

Mәn ki uca yaranmışam, 
ucalıqda saxla mәni, 

Yıxa-yıxa dağlarımı 
düz elәmә, gәlirsәn, gәl! 

Tәkә doğru yol gedirәm, 
başım üstә Allahdı tәk,

Gözü qapa, dili bağla, 
qәlbi susdur, tәtiyi çәk. 

Mәn gedәndә bilirәm ki, 
mәnsiz qalan üşüyәcәk, 

Nәfәsini qar eylәmә, 
buz eylәmә, gәlirsәn, gәl! 

2009

DÜNYA

Cavanların gözündә gözәllәşdi, böyüdü, 
Qocaların gözündә süqut eylәdi dünya. 

Cavanlığı, gәncliyi nәğmәlәrlә bәzәdi, 
Qocalığa gәlәndә sükut eylәdi dünya.

Qocalığın axırı bir qәpiyә dәymәdi, 
Cavanlığı xas qızıl, yaqut eylәdi dünya. 

Nәfәsimiz beşikdә, bәlәyimiz bәlәkdә, 
Hamının son evini tabut eylәdi dünya. 

Dünya insandan qoca, insan dünyadan uşaq, 
Qoca kimdi, cavan kim, sübut eylәdi dünya. 

2009

ÖZÜN  TAMAMLA

Mәnә sevgilәr üstә 
bağışlanan bir ömür, 

Keçdi ağrı-acıyla, 
keçdi lәzzәtlә, tamla. 

Ey mәnim yaradanım, 
heç kәsә yalvarmaram,

Sәn vermişdin möhlәti, 
sәn özün dә tamamla.

2009 

ŞAİR  UNUTMURSA

Mәhәbbәtsiz yer üzündә tanrı heç nә yaratmadı, 
Bulaqların zümzümәsi, dәnizlәrin lәngәri var. 

Hәr gülüstan çiçәklәrin hәyat eşqi, görüş yeri,
Hansını istәsәn qoxla, min cür әtri-әnbәri var.

Mәğlubolmaz igidlәrә güc torpaqdan bağışlanar, 
Qaya döşü, dağ arxası, yurd adlanan sәngәri var. 

Yerdә olan sevgilәri göylәrә çatdırmaq üçün, 
Hәr zamanın öz Bilalı1 , öz mәscidi, minbәri var.

Şair әgәr unutmursa haqqın ona verdiyini,
Demәk, başının üstündә Allahı, peyğәmbәri var.

ÖLÜLƏR  OXUYACAQ

İnanmışam ilhama, 
güvәnmişәm qәlәmә, 

Mәnim şeirlәrimi 
yumaz su, yaxmaz ocaq. 

Torpağın üstündәki 
dirilәr tükәnәndә 

Torpağın altındakı 
ölülәr oxuyacaq! 

2009 

ƏN  BÖYÜK  YALAN

Kül kimi sovurduq vaxtı göylәrә, 
Ayların, illәrin talanı buymuş.
Allahdan bir uzun ömür istәdik,
Baxanda gördük ki, olanı buymuş. 

Qәm adlı uçurum var, dәrd adlı dәrә, 
Bir xilas yolunu axtarır hәrә.
Kәsdi qarşımızı, kәsdi bәnd-bәrә, 
Zamanın döngәsi, dalanı buymuş. 

Bir әsri çatdırmır әvvәldәn sona, 
Ömür qurban gedir şaxtaya, dona. 
Kim ölmәz söylәdi insan oğluna, 
Dünyanın әn böyük yalanı buymuş. 

2009  

HƏLƏ 

Ağrılı, hәsrәtli butalar görüb, 
Qaçmışam dalınca, yetişmәmişәm. 
Gözlәrim nә qәdәr xatalar görüb, 
Hәlә çoxlarından ötüşmәmişәm.

Yarım sola düşüb, yarım da sağa, 
Yarılmış yarayam, bitişmәmişәm.
Mәn iki ürәkdә bir can olmağa,
Hәlә kamillәşib yetişmәmişәm. 

2009 

QAYITDIM

Ruhum silkәlәndi vәtәn deyәndә,
Ağrılar çәksә dә dara, qayıtdım.
Min ağrı bir dostun telinә dәymәz, 
Dosta, sevgiliyә, yara qayıtdım. 

Ömrümdә iz qoydu şaxtalı bir qış, 
Sinәmin üstündәn kotan çәkdi xış.
Köhnә yaralarım qaysaqlanmamış,
Sinәmdә tәzә bir yara, qayıtdım.

Qәfil dağ-dağ oldu dağlar dağımdan, 
Yellәr xәbәr yaydı qәmli çağımdan. 
Mәn bütöv getmişdim od-ocağımdan, 
Döndüm vәtәnimә, para qayıtdım.

2009

RUHUMUN  QARDAŞI
Zakir Fəxriyə

Hәsrәtin rәnginә qurban, 
Gecikәn zәnginә qurban,
Sәsin ahәnginә qurban,
Yandı  bağrım başı, Zakir.

Başımızı yağı qatıb,
Dәrdin ağır çağı qatıb,
Zaman elә ağı qatıb, 
Yemәk olmur aşı, Zakir.

Verәn hökmünü sәrt verdi,
Əcәl adlı namәrd verdi, 
Tale sәnә bir dәrd verdi,
Ömrün boyu daşı, Zakir. 

Sevinclә aramız sәrin, 
Qәm ağırdı, yara dәrin,
Bizdәn sonra gәlәnlәrin
Çatılmazmı qaşı, Zakir. 

Biz çәkirik ahı, yası,
Silmәk olmur candan pası, 
Ürәyimin bir parçası,
Ruhumun qardaşı, Zakir. 

2009 

TƏBRİZDƏYƏM

Tәbrizdәyәm! Tәbrizdәyәm! 
Hәr enişdә, hәr yoxuşda,

hәr cığırda, hәr izdәyәm! 
Damladayam, ümmandayam,

bulaqdayam, kәhrizdәyәm!
Hәsrәt adlı dağ yıxılıb,

sevinc adlı dәnizdәyәm!
Gözlәrimә inanmıram, 

heyrәtimdәn bağırıram,
Mәn dünyanı sevincimin

bayramına çağırıram! 

Birinci görüşümüz 
İyirmi il әvvәlin 

sәrin bir yuxusuydu. 
Ciyәrimә çәkdiyim

bir çiçәk qoxusuydu. 
İkinci görüşümüz 
Yazıldı qismәtimә 

düz altmış yaşında, 
Bu gün qalib çıxmışam 

hәsrәtin savaşında! 
Ürәyim dopdoludu, 

içәrim tәrtәmizdi. 

Tәkcә Ərk qalası yox, 
Tәk saat meydanı yox, 
Tәbriz başdan-başa
Müqәddәs tariximiz 
Müqәddәs türbәmizdi. 

Tәbrizdәyәm, Allahım!
Gözәllәr nә gözәldi, 

oğullar nә şirindi. 
Salamlar nә sәmimi,

sevgilәr nә dәrindi.      

Çöhrәlәr nә baxımlı, 
baxışlar nә durudu.

Hәr gördüyüm tәbәssüm
Ömrümün yaraşığı,

gözlәrimin nurudu. 

Bu gün sinәmin üstә
Tәbriz bir telli sazdı, 

Düz iki yüz ildi ki, 
hәsrәtdәn oxuyuruq.

O sazın tellәrindә
Bircә görüş eşqinә 

min il ötsәk dә azdı.
Tәbriz bir telli sazdı,

o sazın saz bәndiyәm,
O sazın müәmması, 

tilsimiyәm, bәndiyәm.
Çanağı, pәrdәsiyәm, 

simi, tәzәnәsiyәm,
Ululaşan millәtin 

әfsanәvi sәsiyәm. 

Tәbriz bir ulu ruhdu, 
o ruhu daşıyanam, 

Mәqbәrәyәm, türbәyәm, 
sarayam, aşiyanam. 

Tәbriz mәnsiz olmasın,
bir gün, bir saat belә, 

Bәlkә on min ildi ki, 
Tәbrizlә yaşıyanam! 

Neçә yaşıl bağçadan, 
neçә bağdan keçirәm, 

Küçәlәri çәkirәm 
gözlәrimә şәkiltәk. 

Ərhabdan, Sevgilandan 
Küçәbağdan keçirәm. 
Bu Gәrәndab küçәsi, 

bu da qәdim Maralan, 
Cazibә qüvvәsidi

hәr daşı, hәr kәrpici, 
Hünәrin var uzaq düş, 

gücün çatır aralan. 

Lilavası mәnimdir, 
Şamqazanı mәnimdir, 
Şair olsun, ya alim,

memar olsun, ya rәssam.
Hәm tarix yaradanı,

hәm yazanı mәnimdir.

Bura Tәbrizdi! Tәbriz! 
Hәm mәnli, hәm dә mәnsiz!
Dilim, ağzım qurusun, 

o mәnsiz ola bilmәz, 
Onun sevgi rәnglәri

heç zaman sola bilmәz.  

2009  

CƏNUBLU  QARDAŞIM  
ZÜLFÜQAR  ABDULLAHİYƏ  MƏKTUB

Uca Tanrımın mənə verdiyi fürsət və möhlət sayə sində
taleyim üzümə güldü. Yaşımın 60-cı ilini yaxala dığım bir vaxt -
da, tale mə nə 1991-ci ildən sonra ikinci dəfə Təbriz görüşünü,
Cənubi Azər bay can ziyarətini nə sib elədi. Onda Təbrizdə bir ay
qalmışdım, indi isə beş gün qala bildim. Bu beş gündə gör -
düklərim ömrümün sonuna qədər mənimlə yol yoldaşı, könül
sirdaşı olub, həsrətli, vü sallı şeirlərə, acılı-şirinli nəğmələrə
dönəcək. İki yüz illik ayrılığın hey fini canımdan çıxarmaq üçün
nə fəsim ağzımdan, ruhum bədə nimdən çıxana kimi Təbriz
eşqinə qəmli bülbül, dərdli ozan, yaralı şair kimi ötə cəyəm. 

Dünyanın elə bir şəhəri yoxdur ki, onun şəninə, onun şərəfi -
nə Təb rizə yazılan şeirlər, nəğmələr qədər əsər yazılmış olsun. Mən
də Təbriz eşqinə ötən bülbüllərin, oxu yan ozanların, yazıb-yara -
dan şairlərin sırasın da yam.

Bu da bizә bir lütfüdü Allahın, 
Gözәl keçdi sәfәrimiz, Zülfüqar. 
Sәn Tehrandan, mәn Bakıdan yetişdik, 
Tәbriz oldu şәhәrimiz, Zülfüqar. 

Qurban olum Tәbrizinә, Ərbinә,
Ağıl çatmaz Ərbimizin dәrkinә. 
Külәklәrmi aldı bizi tәrkinә, 
Lәngimәdi kәhәrimiz, Zülfüqar. 

Tarix gördük qayasında, daşında, 
Qala olduq qalaların qaşında, 
Babәk oldu hәr söhbәtin başında, 
Saf kişimiz, saf әrimiz, Zülfüqar. 

Necә sığım, sığışdırım beş günә, 
Duyğularım dönüb selә, daşqına. 
Adı bәlli Alp әrәnlәr eşqinә
Allah oldu sipәrimiz, Zülfüqar. 

Öz hökmü var hәr ayın da, günün dә, 
Qol bağladım Xәtainin önündә. 
Ömrümüzün әn müqәddәs günündә, 
Şahdan gәldi bәşәrimiz, Zülfüqar. 

Dildә nәğmә, başda hava, gözdә yaş, 
Ziyarәtim Xәstә Qasım, Tikmәdaş. 
Şair gәldi, türbәsinә әydi baş, 
Yüngüllәşdi kәdәrimiz, Zülfüqar. 

Sәttarxandı qәtiyyәtim, qeyrәtim, 
Xiyabani tәfәkkürüm, sәrvәtim. 
Min il keçsә tükәnmәzdi nemәtim, 
Dad verәcәk bәhәrimiz, Zülfüqar. 

Şair olan ilahidәn sәs dilәr, 
O sәdanı hәr ucalan kәs dilәr. 
Gül-çiçәklә qarşımızı kәsdilәr, 
Cәnnәt oldu Əhәrimiz, Zülfüqar. 

Gәlib çatdı dost vәdәsi, dost anı, 
Könüllәrdә Şәhriyartәk dost hanı. 
Əl-әl gәzdi Heydәr baba dastanı,
Ölümsüzdü әsәrimiz, Zülfüqar. 

Yerә-göyә, dağa-daşa qovuşduq, 
Arzumuza başdan-başa qovuşduq, 
İki qardaş Üç qardaşa qovuşduq, 
Sәhәnd oldu sәngәrimiz, Zülfüqar. 

Dost gücünü әrәndә bil, әrdә bil, 
Üç gözәldi Tәbriz, Əhәr, Ərdәbil. 
Hәr görüşdә dağ çәkmişәm dәrdә, bil, 
Sevinc olub nәmәrimiz, Zülfüqar. 

Çiyinlәrdәn hәsrәt adlı yük enmәz, 
Əl tutmasaq o hәsrәtlәr tәk enmәz.
Elin sәsi, xalqın gücü tükәnmәz, 
Birlik olsun sәmәrimiz, Zülfüqar.  

Sevilәnlәr sadalandı, seçildi, 
Gözümüzdәn haqqın nuru saçıldı. 
Heç bilmәdik sәhәr nә vaxt açıldı, 
Hardan gәldi sәhәrimiz, Zülfüqar. 

Hәvәsimiz hәvәs idi o gecә, 
Hamı isti nәfәs idi o gecә, 
Bir orduya әvәz idi o gecә, 
Bizim bircә nәfәrimiz, Zülfüqar. 

Sevәn güldü, sevilәn lәl, yar inci, 
Tapa bilsәn, hәr söhbәtdә var inci.
Oxunanda “Kәrәm köçdü”, zarıncı, 
Boğdu bizi qәhәrimiz, Zülfüqar. 

Sınıq körpü bәzәn sınan belimiz,  
Xudafәrin kökdәn düşәn telimiz, 
Qanlı Araz gözdәn axan selimiz, 
Belә gәldi qәdәrimiz, Zülfüqar. 

Sevinәcәk әcdadımız, cәddimiz, 
Savalantәk düzәlәcәk qәddimiz.
Dağılacaq hasarımız, sәddimiz, 
Sökülәcәk çәpәrimiz, Zülfüqar. 

Kәleybәri ürәyimә köçürdüm, 
Bastamlını varlığımdan keçirdim.
Görәn, Allah, nәyi gözdәn qaçırdım, 
Harda oldu xәtәrimiz, Zülfüqar. 

Gözlәr güldü, yoxa çıxdı xәzanlar, 
Aynalıda dil-dil ötdü ozanlar.
Şair oldu yazmayanlar, yazanlar, 
Varaqlandı dәftәrimiz, Zülfüqar. 

Unudulmur heyrәt anı, sehr anı, 
Sәsim tutdu dağı, düzü, sәhranı.
Sorağımız silkәlәdi Tehranı, 
Dostdan gәldi xәbәrimiz, Zülfüqar. 

Qәlbә uçmuş saray deyib ağlama, 
Haray çәkib, haray deyib ağlama, 
O tay deyib, bu tay deyib ağlama, 
Qarşıdadı zәfәrimiz, Zülfüqar. 

Zәfәr bizә ruhdan, qandan gәlәcәk, 
Ulu addan, uca şandan gәlәcәk.
Neçә-neçә Zәlimxandan gәlәcәk, 
Hünәrimiz, tәpәrimiz, Zülfüqar,
Qarşıdadı zәfәrimiz, Zülfüqar. 

QOŞA SƏTİRLƏR

GƏTİRMƏ

Hәr dilinә gәlәni 
sәn qәlәmә gәtirmә, 

Alәm olmayan sözü 
bu alәmә gәtirmә. 

DİRİ-ÖLÜ

Diri ölülәrdәn bir xahişim var, 
Ölmüş dirilәrә toxunmasınlar. 

ACAL-MACAL

Ulu Tanrım, yaşamağa 
bir az möhlәt, macal ver,  

Macal verә bilmirsәnsә, 
bir ağrısız әcәl ver. 

TÜSTÜLƏR

Başlar üstә çox dolandı 
göz çıxaran tüstülәr,
İnsan yedi bir-birini, 
küsdürdülәr, küsdülәr. 

YERİN  ÜSTÜ – YERİN  ALTI

Bu gün yerin üstündәyәm, 
sabah altı mәnimdir. 
Yer altında hәr qaranlıq, 
hәr qaraltı mәnimdir. 

ZİRVƏLƏRİN  EŞQİ

Şimşәklәrin, tufanların 
dağ başında mәşqi var, 
Hәr tufanda, çaxnaşmada 
zirvәlәrin eşqi var. 

TƏBRİZ

Dedilәr Bakıdan qonağın gәlir, 
Söz gәzdi dodaqdan-dodağa, Tәbriz.
Uçdum Savalana, qondum Sәhәndә,
Sәs düşdü bu dağdan, o dağa, Tәbriz.  

Külәklәr köhlәni, qayalar nalı, 
Yeddinci göydәydi şairin halı, 
Qoşa qanaq bildim Eynal-Zeynalı, 
Sığmadım eyvana, otağa, Tәbriz.   

Duyğular dayaza, dәrinә düşdü, 
Yolum şәhәrlәrin pirinә düşdü,
Axır ki, ürәyim yerinә düşdü, 
Oldum sәndәn ötrü sadağa, Tәbriz.   

Dәrәlәr keçirdim, dağlar aşırdım,
Duyğular selindә aşıb-daşırdım. 
Çoxdan bu sәfәrә hazırlaşırdım, 
Kәsirdi yolumu qadağa, Tәbriz.   

Yurda sәpәlәndi mәnim hәr param, 
Elә bil sağaldı yüz illik yaram.
Sәndәn ayrılsam da, sәnsiz olmaram, 
Qonaram hәr kökә, budağa, Tәbriz.   

2009  

ŞƏHRİYAR  QƏZƏLİ

Haqdan ilham alanların meyvә sözü, bar qәzәli,
Yazdırır haqq aşiqinә ismәt ilә ar qәzәli.

Arı ilә çiçәk kimi öpüşür dodaq-dodağa, 
Diqqәt eylә, necә çәkir qәzәl tarı, tar qәzәli. 

Xanәndәnin nәfәsindәn bal süzülür dodaqlara,
Ruhlara şәrbәt dağıdır yar qoşması, yar qәzәli. 

Dilindә söz, qәlbindә köz, ruhunda meydan gәtirәr,
Mәclisi-meyxanә üçün hәr şairin var qәzәli.

Gün nә qәdәr dәyir dәysin, qaralda bilmәz ağlığı,
Nazlı yarın sinәsindә qәrar tutub qar qәzәli.

Dedim bu gün yar eşqinә әylәşim bir qәzәl yazım, 
Zәlimxanı sehrә saldı Ulu Şәhriyar qәzәli. 

TƏCNİS

Şair dәrdi nә dilbilmәz olurmuş, 
Necә deyim, divar, anla; divar, qan.
Bir ömürdә min bir ömür yaşayır,
Bacarırsan, di var, anla, di var, qan. 

Yaxşı bilәr öz içi nә, çәkilәr, 
Fikri Hindә, özü Çinә çәkilәr,
İçi qandı, öz içinә çәkilәr, 
Otaq zülmәt, qapı bağlı, divar qan.

Yaman gözdәn gül yayına, gül gәzә, 
Gül әllәrdә gül dolana, gül gәzә, 
Aşıq Abbas yetişsә dә Gülgәzә,
Şah Abbasdan nәlәr çәkdi Divarqan. 

2009  

XATİRƏYƏ  DÖNƏCƏKSƏN

Xatirәyә dönmәk üçün 
ölmәk hәlә bәs eylәmir.

Xatirәsiz keçәn ömür
Dodaqlarda sözә dönmür, 

qulaqlarda sәs eylәmir. 
Dilsizin dilinә dönüb,
Əlsizin әlinә dönüb, 

yolsuzun yoluna dönüb
Baxışlarda köz oldunsa, 
Torpaq kimi sadәlәşib
Ayaqlarda toz oldunsa, 

xatirәyә dönәcәksәn! 
Ürәyindә kibritdәn yox, 

haqdan yanan çıraq varsa, 
Qonaqsansa el-obaya, 

evinizdә qonaq varsa, 
xatirәyә dönәcәksәn! 

Ruhun düzdә geniş süfrә, 
Yaşıl dağlar sinәsindә
Göy alaçıq olan günü 

xatirәyә dönәcәksәn! 
Qapın açıq, qәlbin açıq, 
Alnın açıq olan günü

xatirәyә dönәcәksәn! 
Xatirәyә dönmәk üçün 

ölmәk hәlә bәs eylәmir.
Xatirәyә dönәn kişi 
İçini özünә zindan, 

özgәyә mәhbәs eylәmir. 

İçindә dünya gәzdirir, 
qәlbindә dәrya gәzdirir.

İçindәki divarı yıx, 
qәlbindәki mәhbәsi qır, 

Haqqa tapın, haqqı çağır, 
xatirәyә dönәcәksәn! 
Xatirәyә dönәcәksәn!

2009   

QAZANC

Qәlbimiz geniş oldu, 
rahatlığı qazandıq, 

Ruhumuz tәmiz oldu, 
azadlığı qazandıq.

Əlimiz halal oldu, 
abadlığı qazandıq, 

Ağıl kasıb olanda 
Mәnәvi yoxsulluğu, 

kasadlığı qazandıq.

2009  

DOST-DÜŞMƏN 

Göy üzü dostum olsa, 
Mәnim könül dünyama 

Günәşini göndәrәr.
Heç nә üşütmәz mәni,
İstisini, odunu, 

atәşini göndәrәr.
Yaradan dostum olsa, 
Mәclisimә nur kimi 

mәlәklәri göndәrәr.
Yaranan dostum olsa,
Çәmәnlәri bağlayar, 

çiçәklәri göndәrәr.
Vay o gündәn, dostların 

çevrilә düşmәn ola,
Aydınlığa gedәn yol
Tutuşa birdәn-birә, 

duman ola, çәn ola. 
Zaman sәni unuda, 

vaxt sәni gözdәn sala,
Şah bir az әyri baxa, 

taxt sәni gözdәn sala! 

2009 

DÜNYA

“Gәlimli-gedimli dünya,
Son ucu ölümlü dünya”
Hamıdan güclü, qüvvәtli, 
Hamıdan çәlimli dünya. 

Sәsdi, ündü, ruhdu, candı, 
Hәm canandı, hәm dә candı. 
Xoş gündә dәrdә dәrmandı, 
Bәd gündә zülümlü dünya. 

Bulud yükün, yağış tәrin, 
Daş sümüyün, torpaq dәrin, 
Ağılda hamıdan dәrin, 
Hamıdan elmli dünya. 

2009

HEYİF  SƏNƏ,  ŞEİRİM  MƏNİM

Möminlәrin dodağında 
oxunmasan dua kimi, 

Gedib haqqa yetişmәsәn 
qәlbimdәki ziya kimi, 

Heyif sәnә, şeirim mәnim!

Baldan şirin nemәtlәrtәk 
dәrilmәsәn budaqlardan, 

Nur almasan baxışlardan, 
dad almasan dodaqlardan, 

Heyif sәnә, şeirim mәnim!

Zәrbәlәrin sәrt olmasa 
mәrmi kimi, qurşun kimi, 

Nәfәsindә güc olmasa 
ordu kimi, qoşun kimi, 

Heyif sәnә, şeirim mәnim!

Sәni yazan mürәkkәbә, 
sәni yazan vaxta heyif,

Şöhrәt adlı ucalığa, 
şahlıq adlı taxta heyif, 

Talelәrә nur saçmasan 
şairdәki baxta heyif, 

Heyif sәnә, şeirim mәnim!

2009

SU  TƏCNİSİ

Suyu varsa, hәyatı var dünyanın, 
Su dövlәtdi, su sәrvәtdi, su vardı.
Zaman yudu, dәnizlәri qurutdu, 
Bu dağlarda göylәr boyda su vardı. 

Dәniz olar damla-damla damar su, 
Ürәk sudu, böyrәk sudu, damar su. 
Yer qalmasın su üzünә tamarzı,
Hәyat güldü, hara axdı, suvardı.

Yağış yağdı, axdı, gәldi arxa su, 
Qabaq sudu, qәnşәr sudu, arxa su. 
Tәcnis oldu Zәlimxanın arxası, 
Söz bağını cinaslarla suvardı. 

2009

DAŞ  TƏCNİSİ

Allah özü memarıdı daşların,
Yaranmadan yaraşıqdı daş daşa.
Elә bil ki, yerdә çaxır  ildırım, 
Dığırlanıb hәr dәyәndә daş daşa. 

Sevgi toxum, sevgi sünbül, sevgi dәn, 
Saçımızda sevgi nişan, sevgi dәn.
Yerlәr, göylәr atәş ala sevgidәn, 
Sular kimi daş qaynaya, daş daşa. 

Çaxmağı çax, ocaq qala, daş qala, 
Daş saraydı, daş hasardı, daş qala.
Vay o gündәn insan qәlbi daş qala, 
Vay o gündәn insan qәlbi daşdaşa. 

2009

GÖY  TƏCNİSİ

Havalanma, asta yeri, rahat gәz, 
Yıxılarsan, aşağı düş göydәn, ә.
Yer üzündә bәrkimәmiş, bişmәmiş,
Boş-boşuna nә gәzirsәn göydә, nә.

Salma bizi boş hay-küyә, qana, gәl,
Gәlәn gәrәk gәldiyini qana, gәl,
Sünbül kimi yetiş әtә, qana, gәl, 
Elә yaşa, qoy baş әysin göy, dәnә.

Xeyir danış, yetәr böhtan, yetәr şәr,
Yetiş, kişi, yetiş, ustad, yetiş, әr. 
Yaxşı kişi kökü üstә yetişәr, 
Sarı buğda demәk olmaz göy dәnә.

2009

YAY  TƏCNİSİ

Bahar fәsli bir fürsәtdi insana, 
Çiçәyә dön, öz әtrini yaxşı yay. 
Toxum sağlam, sәpin halal olanda  
Dolu sünbül yetişmәzmi, yaxşı yay.

Söz köhlәndi, çap cıdırda, min, dolan,
Min boşalsa tükәnmәzdi min dolan.
Yaxşı sözün dön başına, min dolan, 
Sarıyağtәk öz canına yaxşı yay. 

Günәş nuru necә yayır, yay elә, 
Ay Zәlimxan, qışı döndәr yay elә. 
Döyüş vaxtı qollarını yay elә, 
Yaxşı oxu, yaxşı axtar, yaxşı yay.

2009 

* * *

Şah taxtını qul baxtına döndәrәr, 
Haram şöhrәt, haram dövlәt, bir dә mal.
Bir şәhәrdә yeddi saray yapınca,
Get bir kәndin qulağında bir dam al. 

Hünәrin var, haqq işinә qarış, di,
Ömrümüzün boyu bircә qarışdı.
İnsan bәxti neçә rәngә qarışdı, 
Bir dәm yaşıl, bir dәm qara, bir dәm al. 

Haqdan başqa varsa ayrı ocaq, dan,
Qoy alışsın ocaq axşam, ocaq dan.
Dar komada isindiyin ocaqdan
Bir әl qızdır, bir lәzzәt çәk, bir dәm al. 

2009

TARSUSUN  ŞƏLALƏSİ

Behcət Kamal Çağların xatirəsinə

Suları çıraqlıdı,
Saçları daraqlıdı,
Naz elәsә haqlıdı
Tarsusun şәlalәsi.

Hәm yürüş, hәm yarışdı,
Haqqa doğru varışdı,
Hәm savaş, hәm barışdı,
Tarsusun şәlalәsi.

O çağlaya, yar susa,
Kaman susa, tar susa,
Bir vergidi Tarsusa
Tarsusun şәlalәsi.

Ruhumu şәn eylәdi,
Dağlara tәn eylәdi,
Mәni mәndәn eylәdi,
Tarsusun şәlalәsi.

Yaylağı yaylam oldu,
Suları laylam oldu.
Mәcnunam, Leylam oldu,
Tarsusun şәlalәsi.

Gecә-gündüz oxuyur,
Sәs çәlәngi toxuyur,
Qaracoğlan qoxuyur,
Tarsusun şәlalәsi.

Özünә arxa bilib
Güvәndiyi dağları.
Mәndәn әvvәl coşdurub
Behcәt Kamal Çağları,
Tarsusun şәlalәsi.

Adana, Türkiyә,
2009, 28 sentyabr

XUDAFƏRİN

Qәlbi sınıq gördüm Xudafәrini,
Bağrı yanıq gördüm Xudafәrini,
Gözü qıpıq gördüm Xudafәrini,
Tarixdәn aldığı zәrbәlәrә bax,
Alnı çapıq gördüm Xudafәrini.

Boyun bükәn gördüm Xudafәrini,
Dizә çökәn gördüm Xudafәrini,
Ciyәr sökәn gördüm Xudafәrini,
Araz göz yaşıdı, sulanıb gedir,
Qan-yaş tökәn gördüm Xudafәrini.

Xeyli var, sevinclә aram sәrindi,
Xeyli var, sağalmır, yaram dәrindi.
Keçdi iki yüzü illәrin sayı,
Fürsәt düşmәnindi, meydan sәnindi.
Yaxşı bax içimә, ay Vәtәn oğlu,
Yaxşı bax köçümә, ay Vәtәn oğlu,
Zәlimxan özü dә xaraba qalmış,
Tağları sökülmüş Xudafәrindi.

2009

BİR  ANANIN
BAŞ  DAŞINA  YAZI

Analar anası çağrıldı adım, 
Analıq şәrәfi hәr şeydәn baha. 
Mәn bir ana kimi inam bәslәdim,
Yerdә peyğәmbәrә, göydә Allaha. 
Qartaltәk uçurdum balalarımı, 
Torpaqda rahatca yatıram daha! 

2010, 26 yanvar

MÖHLƏT  MÜSLÜMOVA

O pәrdәlәr, o barmaqlar, o simlәr, 
Gah dirildir, gah öldürür Möhlәti. 
Bu dünyanın harasında dil açsa, 
Sәs tanıdır, tar bildirir Möhlәti. 

Fәryadımız, ah-zarımız tardadı, 
Hәr ağrımız, azarımız tardadı.  
Beşiyimi, mәzarımız tardadı, 
Gah ağladır, gah güldürür Möhlәti. 

Ruhdan gәlir halal sevgi, mәhәbbәt, 
Yaddan çıxmır nә ayrılıq, nә hәsrәt. 
Allahdandı bu ucalıq, bu şöhrәt, 
İndi bildim kim qaldırır Möhlәti. 

2010, 30 yanvar

ƏVVƏL – SON

Boşuna gәlmәdi heç kәs dünyaya, 
Hәrә bir sevdanın sәsinә gәlir. 
Yanar ocaqlara tutdu üzünü, 
Ürәklәr isinә-isinә gәldi. 

Sevilәnin dostu, sevәnin yarı, 
Könül çiçәklәrdәn bal çәkәn arı. 
Yaxşı adamların yaratdıqları, 
Yaman adamların pisinә gәldi. 

Saça bircә-bircә düşdükcә dәnlәr,
Gözü pәrdәlәdi gәzәrgi  çәnlәr.
Zildәn oxuyanlar, zildәn gedәnlәr, 
Endi havaların pәsinә, gәldi. 

Hay desәn el-oba haya gәlәrdi, 
Çeşmәlәr coşardı, çaya gәlәrdi. 
Hamı bir-birinә toya gәlәrdi, 
Hamı bir-birinin yasına gәldi. 

2010, 8 fevral

TƏRCÜMEYİ-HAL

Sözü şeirә çevirdim, 
Şeiri kitaba,
Kitabı dastana. 
Dastanı çiçәk-çiçәk 
Sayrışan gülüstana. 
Gülüstanda qovuşdurdum, 
Yarı yarına. 
Çiçәklәri verdim,
Qarışqanın, kәpәnәyin, 
Arının ixtiyarına. 
Zәriflikdә kәpәnәyә,
Yük çәkmәkdә qarışqaya,
Bal çәkmәkdә 

arıya yoldaş oldum. 
Ömür dastanını yaratdım, 
Çiçәk oldum, torpaq oldum, daş oldum. 
Sәsim çatdı zamandan-zamana, 
Zaman oldum, tarix oldum, yaş oldum.  

2010, 24 fevral

DAHİLƏR

Nizami Gәncәdә uyuyur, 
Füzuli Bağdadda,
Xaqani Tәbrizdә, 
Mövlana Konyada, 
Yәsәvi Türküstanda. 
Hәr biri qәrar tutub 
Min nağılda, min әfsanәdә, 

min dastanda. 
Nәsimi Hәlәbdә yatır, 
Xәtai Ərdәbildә,
Sabir Şamaxıda, 
Cavid Naxçıvanda, 
Vaqif Şuşada. 
Bir doyulmazlıq var
Bu möcüzәli tamaşada. 
Hәrә bir yerdә qәrar tutub  
Hәrә bir cәnnәt mәkanda uyuyur. 
Uyuyur Allahın әziz bәndәlәri, 

uyuyur, uyuyur. 
Min illәr keçir aradan, 
Dahilәrә qarşı 
Nә sevgi azalır,
Nә istәk tükәnir,  

nә mәhәbbәt soyuyur! 

2010, 25 fevral

SIĞAL

Qәlbim pәrişandı, könlüm nigaran, 
Ruhumu meh vursun, yel sığallasın. 
Dәrdimi başımdan dağıtmaq üçün 
Saçımı bir yumşaq әl sığallasın. 

Dönsün sevgilimә, dönsün yarıma, 
Sevgi mәlәklәri gәlsin karıma. 
Sәslәr sığal çәksin duyğularıma, 
Tәzәnә xal vursun, tel sığallasın. 

Alın әllәrindәn ağrının, yasın,
İtmәsin içindә ürәk his-pasın. 
Şair әllәrinә tikan batmasın, 
Şair barmaqları gül sığallasın. 

Vurulan durnatәk çıxsam sıradan, 
Toz kimi әriyib getsәm aradan,
Yarıda bilmәsә mәni Yaradan,
Qәbrimin üstünü bel sığallasın. 

2010, 28 fevral 

277



ŞAİR  AĞRISI

Ağrıya-ağrıya şeir yazanda, 
Qәlәm dә ağrıyır, varaq da, söz dә. 
İllәrin әzabı yük olur canda, 
Ürәk dә bulanır, baxış da, göz dә. 

Yığılır içәri sellәr, tufanlar, 
Gözdәn yaş çıxmır ki, gözә qan çıxır. 
Ağrılar içindә әriyir anlar, 
Şair imtahandan, sınaqdan çıxır. 

Axtarır dayazı, gәzir dәrini, 
Tanıyır yaxşını, yamanı, bәdi. 
Dünyanın әn böyük şairlәrini, 
Ən böyük ağrılar şair eylәdi. 

2010, 9 mart

BABAM  FÜZULİDƏN
QALMA  BİR  NEYƏM

Yağ-böyrәk içindә tutmadım ömrü, 
İçimә od vurub yağ әritmişәm. 
Gözün ağı getdi, qarası qaldı, 
Ağa baxa-baxa ağ әritmişәm. 

Gecәlәr şam kimi әritdim canı, 
Odum işıqlatdı ağaran danı. 
Ölәndә hamının әriyir canı, 
Mәn öz varlığımı sağ әritmişәm. 

Sovrulmuş sәhrayam, qovrulmuş göyәm, 
Tükәnmiş qüvvәtәm, üzülmüş heyәm. 
Babam Füzulidәn qalmış bir neyәm,  
Ahımla nә qәdәr dağ әritmişәm. 

2010, 13 mart

YAXŞIYA  GÜVƏNMİŞ
AŞIQ  SARIYAM

Sәni axtarıram, sәni gәzirәm,
Sağa boylananda, sola dönәndә. 
Kәrәmin aşdığı ağ gәdiklәrә, 
Mәcnunun keçdiyi yola dönәndә. 

Xallı kәpәnәyәm, ballı arıyam, 
Sәninlә bütövәm, sәnsiz yarıyam. 
Yaxşıya güvәnmiş aşıq Sarıyam, 
Sәnin dodaqların bala dönәndә. 

Sәni nurdan töküb Allahın әli, 
Yağdırıb üstünә daş-qaşı, lәli. 
Heyrәtdәn donuram, ay el gözәli,
Sәn mәni qınama lala dönәndә. 

2010, 13 mart 

ÖLDÜ  VAR,
DÖNDÜ  YOXDU

Dedim sәni sevirәm, 
Öldü var, döndü yoxdu. 
Ta son nәfәsә qәdәr, 
Yandı var, söndü yoxdu. 

Bizә nә dağ, nә dәrә, 
Sevәnә yox bәnd, bәrә. 
Gәl qalxaq üfüqlәrә, 
Qalxdı var, endi yoxdu. 

Sәhrası var, yeli var, 
Mәcnun kimi dәli var, 
Sevәnlәrin seli var, 
Hasarı, bәndi yoxdu. 

Soldu çiçәyim, zәrim, 
Soyudu ilham pәrim. 
Mәnim bu dediklәrim
Var idi, indi yoxdu. 

2010, 13 mart

GƏLMƏZ

Bir fürsәtdi ömür-gün, 
Getdisә, daha gәlmәz. 
Heç bir şeyin qiymәti, 
İnsandan baha gәlmәz. 

Hәmi qışdı, hәmi yaz, 
Hәm dәrindi, hәm dayaz. 
Ahı ölçüyә sığmaz, 
Ölçüsü aha gәlmәz. 

Min-bir sual bitirsәn, 
Min-min cavab yetirsәn,
Nәyi izah edirsәn,
İnsan izaha gәlmәz. 

2010, 13 mart 

ATAM – MÜƏLLİMİM

Kitab çәmәnindәn gül dәrә-dәrә, 
Kitablara döndü alnımın tәri.
Bu gün dә qaldırır mәni göylәrә, 
Müәllim atamın öyrәtdiklәri. 

Gәzdi saçlarımda qayğıkeş bir әl, 
Ömrün lәzzәtini o tamdan aldım. 
Əsl qiymәtimi mәktәbdәn әvvәl,
Doğma evimizdә atamdan aldım. 

Uymadım ötәri görkәmә, dәbә, 
Elmә әsl sәrvәt, әsl zәr dedim. 
Mәn elә ilk gündәn mәktәbә Kәbә, 
Müәllim olana peyğәmbәr dedim. 

2010, 14 mart 

GƏLƏCƏYƏM  YANINA

Mәn bir dәli dağ çayı, 
sәn bir sahilsiz dәniz, 

Gecә-gündüz qoynuna 
axacağam mәn sәnin. 

Açan arzularımı, gümüşü sularımı, 
Muncuq kimi boynuna 

taxacağam mәn sәnin. 

Mәn bir әrköyün aşıq, 
axıb dolmusan qana,

Buludum, yağışımsan, 
sәninlә gәldim cana. 

Gözlәrimi heç zaman 
çәkmәrәm sәndәn yana, 

Gözlәrinә ürәklә 
baxacağam mәn sәnin.  

Çay dәnizә bağlıdır, 
dәniz çaya, yer göyә, 

Kainat nizamdadır
bu bağlılıq var deyә.

Gәlәcәyәm yanına 
daşlara dәyә-dәyә

Hәmişә әllәrini 
sıxacağam mәn sәnin. 

2010, 20 mart 

BAŞIMIZ  QARIŞDI

Açdıq әllәrimizlә 
göylәrin qapısını, 

Gecә-gündüz fikrimiz 
Yaradana varışdı. 

Tәk Tanrıya ucalıb,
haqqa qovuşmaq üçün 

Dilimizdә sәslәnәn 
duadı, yalvarışdı. 

Ürәk olduq, ruh olduq, 
baş olduq, beyin olduq, 

İldırımdan sürәtli, 
şimşәkdәn yeyin olduq. 

Bir az kövrәk, bir az sәrt, 
bir az әrköyün olduq, 

Dünya ilә könlümüz 
tez-tez küsdü, barışdı. 

Tamahdan qorunmağa 
sipәrimiz olmadı, 

Allaha qovuşmağa 
tәpәrimiz olmadı. 

Ömür elә keçdi ki, 
xәbәrimiz olmadı, 

Başımız zaman-zaman 
yaşamağa qarışdı. 

2010, 20 mart 

GÜC

Ən böyük düşmәni dә 
dost elәmәk istәyirәm.

Tanrım! Mәnә barış 
gücü ver! 

Ən dәli külәklәrlә, 
Ən dolu şimşәklәrlә 
Yarışa çıxmaq istәyirәm, 
Mәnә yarış gücü ver! 
Tanımaq istәyirәm
Doğunu, batını,
Öyrәnmәk istәyirәm
Şairlәrin gücünü, 
Fatehlәrin hәyatını
Mәnә axtarış gücü ver! 
Öz evimin qapısı kimi 
Açmaq istәyirәm fәsillәri 
Yandırmağa yay gücü ver,
Dondurmağa qış gücü ver! 
Fikrim torpaq әkәn 

kotan kimi parıldasın, 
Mәnә kotan qüvvәti, 

mәnә xış gücü ver!  
El atan daş uzaq gedәr, 
Müqәddәs işlәr görmәyә
Mәnә elin dilindәki, 
Xalqın ürәyindәki

alqış gücü ver! 

2010, 14 mart

GÖZLƏRİMİZ  KOR  OLUR

İşləmək üçün yazı masasının arxa sına
keçdim. Eynəyi gözümə taxanda iki yaş lı
nəvəm Zəlimxanın səsini eşit dim: “Baba,
sən korsan?” Uşaqlara məx sus gözlə nil məz
bu sual məni ye rim dən oynatdı. Xəya lım
məni uzaqlara apardı. Gözlərimin aza lan
nu ru nu və nəvəmin sualının cava bını
axtarmağa başladım. 

Körpә balam, hardan gәldi ağlına,
Bu suala cavab vermәk zor olur. 
Daraldıqca cavanlığın meydanı, 
Baxışımız duman olur, tor olur. 

Suallara, cavablara veririk, 
Dağdan ağır әzablara veririk, 
Nurumuzu kitablara veririk, 
Kirpiyimiz kül qarışıq qor olur. 

Keçdiyimiz yoldan, izdәn başlanır, 
Aşdığımız dağdan, düzdәn başlanır. 
Mәnim balam, ölüm gözdәn başlanır, 
Əzәl-axır haq yerimiz gor olur. 

Ömür keçir, möhlәtini bitirir, 
Karvan gәlir, son mәnzilә yetirir, 
İşığını itirdikcә itirir,
Yavaş-yavaş gözlәrimiz kor olur. 

2010, 15 mart

DAHA  GECDİ

Daha gecdi, sular mәni 
boğa bilmәz, 

Dәniz yoxdu gözlәrimin 
yaşı qәdәr. 

Daha gecdi, ölüm mәni 
öldürәmmәz, 

Ucalmışam o dağların 
başı qәdәr. 

Daha gecdi, könüllәrdә 
kitabım var, 

Qat-qat olan qayaların 
qaşı qәdәr. 

Daha gecdi, zaman mәni 
dana bilmәz, 

Yaşamışam bu dünyanın 
yaşı qәdәr. 

2010, 20 mart 

MƏNİ  QORUYAN  VAR

Mәnim ürәk dostum, könül sirdaşım, 
Mәni qoruyan var, özünü yorma. 
Nә qәdәr bәlalar çәksә dә başım, 
Mәni qoruyan var, özünü yorma. 

İşıq sәltәnәti zülmәti boğu, 
Hәr sәhәr üfüqdәn Günәşim doğu, 
Nә üzәrlik gәtir, nә göz muncuğu, 
Mәni qoruyan var, özünü yorma. 

Nә sәngәr, nә dә ki, silah qoruyur, 
Onu tapındığı dәrgah qoruyur. 
Şairi hәmişә Allah qoruyur,
Mәni qoruyan var, özünü yorma. 

2010, 20 mart

DEDİLƏR

Uluların ulu sözü 
әsrlәri bәzәdi, 

Min il әvvәl deyilәn söz 
min il sonra tәzәdi. 

Sözlә bağlı dәdәlәrin 
vәsiyyәti bizәdi, 

Uca sözü başınızdan 
uca tutun dedilәr. 

Şair evi haqq evidi, 
o evi dәrgah bilin, 

Nurlu sözü üzünüzә 
açılan sabah bilin. 

Ruhunuza, qәlbinizә, 
dilinizә şah bilin, 

Sözә şahlıq edәnlәri 
taca tutun dedilәr. 

2010, 16 mart

YER  KİMİ  ŞUMLADIM,
ƏKDİM  ÖMRÜMÜ

Nә yazdım, yaratdım altmış ildә, 
Nә yazdım, hәmişә içimi yazdım, 
Haqqın qarşısına mәrdanә çıxdım, 
Savabımı yazdım, suçumu yazdım. 

Ətәkdәn zirvәyә çәkdim ömrümü, 
Zirvәdәn dәrәyә tökdüm ömrümü,
Yer kimi şumladım, әkdim ömrümü, 
Əkini, sәpini, biçini yazdım. 

Qızardı sәhralar, qumlar içimdә, 
Əridi piltәlәr, şamlar içimdә, 
Nurlandı saraylar, damlar içimdә, 
Əylәşdim, işimi-gücümü yazdım. 

Ağrılar baş-başa gәzdi canımda, 
Dәrd verdi şöhrәtim, adım-sanım da. 
Özüm çörәk yedim öz ehsanımda,
Qırxımı, yeddimi, üçümü yazdım.  

Harda karvan oldum, harda köç oldum,
Harda var olmuşdum, harda heç oldum,
Harda qurban oldum, harda qoç oldum,  
Qurbanımı yazdım, qoçumu yazdım. 

Alışdım içimdәn çölümә qәdәr,
Gördüm mükafatdan zülümә qәdәr.
Hәr şey hesablandı ölümә qәdәr,
Karvanımı yazdım, köçümü yazdım.

291



Ömrüm çiçәklәrdәn bal çәkәn arı,
Döndü kitablara könlümün barı.
Qaralda-qaralda ağ varaqları, 
Bu yolda ağaran saçımı yazdım. 

2010, 21 mart

MƏNİ  DƏ  GÖNDƏRDİ
BUĞDA  DALINCA

Yunus Əmrəyə 

Mәni dә cavankәn çöllәrә saldı, 
Bir çarıq, bir әsa, bir әba verdi. 
Mәni dә göndәrdi buğda dalınca 
Yol verdi, at verdi, araba verdi. 

Tapdım әrәnimi, tanıdım әri, 
Ona hizmәtdәyәm o gündәn bәri. 
Dedi abad elә bu könüllәri, 
Nә qәdәr dağılmış xaraba verdi. 

Tanrıya sirdaşam, haqqa yaram mәn,
Dünәn yox olmuşdum, bu gün varam mәn. 
Tәk olan Allaha minnәtdaram mәn, 
Mәnә Yunus kimi bir baba verdi. 

2010, 21 mart

MƏCLİS

Bir mәclis istәyirәm, 
pir ozanlar mәclisi, 

Hәr dil, sәs bir gülә dönә, 
hәr söz gülüstan ola. 

Ya bir çay kәnarında, 
ya bir çeşmә başında,

Qәrar tutduğumuz 
bağ ilә bostan ola. 

Buğdaları sәpilә, 
zәmilәri biçilә, 

Sayılanlar sayıla, 
seçilәnlәr seçilә. 

Ərәnlәrin әlindә 
badәlәrim içilә, 

Hәr söz saf polad kimi 
tәmizdәn, xasdan ola. 

Yarada söhbәtini 
möcüzәdәn, sehrdәn, 

Götürә mayasını 
ilham adlı nәhrdәn. 

Yeriyә Xorasandan, 
qalxa Əskişәhrdәn, 

Yunus gәlir deyәlәr, 
xoş xәbәr dostdan ola. 

Müşküllәri düzәldәr, 
sınıq könüllәr yapar,

Özünü gәzәn bular, 
haqqı axtaran tapar. 

Gör nә alәm yaranar, 
gör nә qiyamәt qopar, 

Qorqud әlindә qopuz, 
dilindә dastan ola. 

Baxmaya yollar boyu 
yağan qara, yağışa,

Bir ocağın başına 
minbir ozan yığışa, 

Dünya bir ürәk kimi 
bir mәclisә sığışa,

Qul Əlәsgәr Göyçәdәn, 
Veysәl Sivasdan ola. 

Tapa ölümsüzlüyün, 
diriliyin çәmini, 

Bir cәnnәtә döndәrә 
hәrә öz alәmini, 

Unuda insan oğlu 
bu dünyanın qәmini,

Söhbәt nә dәrddәn düşә, 
nә dә ki, yasdan ola. 

Sazla, sözlә çәkәlәr 
tәbiәtin rәngini, 

Ozan kökündә qura 
Kainat ahәngini. 

Çala “Baş müxәmmәsi”, 
çala “Tәbil cәngini”,

Axırda Qoç Koroğlu 
kükrәmiş aslan ola! 

2010, 22 mart

PİR  SULTAN  MEYDANI

Sığışmıram bәyliyә,
sığışmıram xanlığa. 

Hәmişә can atmışam,
söz adlı xaqanlığa. 

Tanrım, mәnә bu yaşda 
Bir sultan meydanı ver!

İşıq ver yanaqlara,
şirә ver dodaqlara,

Vaxtsız solmasın lalam. 
Dayaq ol hasarıma,
Uçmasın qәsrim, qalam. 
Ulular meydanında,
Hәlә ki bir abdalam, 
Mәnә Pir Sultan eşqi,
Pir sultan meydanı ver! 

2010, 21 mart

AY  ZƏLİMXAN,
ALTMIŞIN  MÜBARƏK!

Ömür nәdir? Dünәn çiçәk, bu gün qar, 
Ötәn yazın, gәlәn qışın mübarәk! 
Qarı görüb qәlbin yaman kövrәlib, 
Düyünlәnmiş tutqun qaşın mübarәk! 

Dönә-dönә bәrkә-boşa çәkdilәr,
Bir dağ idin, qaya-qaya sökdülәr,
Doğradılar, şumladılar, әkdilәr, 
Sinәn üstdәn keçәn xışın mübarәk! 

Gül olacaq, qar olacaq, nә bilim, 
Yox olacaq, var olacaq, nә bilim, 
Ömür harda qırılacaq, nә bilim, 
Yüzә doğru gedәn yaşın mübarәk! 

Əcәl zalım, insan oğlu fağırdı,
Bir dә gördün ölüm sәni çağırdı,
Çәkdiyin yük bu dünyadan ağırdı, 
Nәmli gözün, qәmli başın mübarәk!

Tanıdılar, bәllәdilәr bәllini,
Özün tapdın hәr misalın hәllini,
Sağ-salamat yola saldın әllini,
Ay Zәlimxan, altmışın mübarәk! 

2010, 22 mart

SABAH  SİZİN  OLMAYACAQ

Gülüşü әsirgәmәyin dodağınızdan,
İçәnlәr qoy ovuc-ovuc içsin. 
Sevgini әsirgәmәyin bulağınızdan,
Ömür adlı çәmәndәn 
Bal süzün, qaymaq çәkin. 
Ağlayanla hönkürün,
Gülәnlә şaqqanaq çәkin. 
Sevindirin ürәklәri,
Güldürün baxışları.
Qoy ömürlәr uzansın,
Artırın duaları,
Çoxaldın alqışları. 
Ovundurun qocaları,
Güllәndirin uşaqları, 
Qoy xoş söz eşitsin 
İnsan oğlunun qulaqları. 
Ömür dünyanı 

tutmaq üçün deyil! 
Beş-on günlük möhlәtdi –
İnsanlığı, insanı, 

hәr gün sınağa çәkәn
İmtahandı, fürsәtdi.
Bu gün nә eylәsәniz, 
Allahdan icazәdi, izindi. 
Sabah Tanrıdan ixtiyar,
Allahdan izin olmayacaq.
Bu gün sizin olanların heç biri,
Sabah sizin olmayacaq! 

2010, 22 mart

ZƏ
Lİ

M
X

A
N

  Y
AQ

U
B

298



Ə
SƏ

R
L

Ə
R

İ

DOLU  GETDİM,
DOLU  GƏLDİM

Sәfәr etdim söz dalınca,
Dolu getdim, dolu gәldim. 
Bu dünyanın o başından, 
Mәnә çatan yolu gәldim. 

Hәr sözümü tutdum zәrә, 
Öz payını aldı hәrә,
Axdım yanan könüllәrә,
Çeşmә kimi sulu gәldim. 

Nәfәsimdәn nur yağası, 
Canım şeirin sadağası,
Oldum sözümün ağası,
Oldum haqqın qulu, gәldim. 

Döndüm saza, döndüm neyә,
Kәmәnd atdım yerә-göyә,
Ululardan deyә-deyә,
Ululaşdım, ulu gәldim.

2010, 23 mart

YAR  QOŞMASI

Axşamüstü yar yanına gәlirdim, 
Yar get dedi, yar get dedi, neylәyim. 
Utanmağı mәnә baha oturdu,
Ar get dedi, ar get dedi, neylәyim. 

Qurban olum hәyasına, arına,
Yaxın qoymur bağçasına, barına,
Əl uzatmaq istәyәndә narına, 
Nar get dedi, nar get dedi, neylәyim. 

Evlәr yıxan bir gözlәri qara var, 
Aramızda bircә addım ara var,
Dedim mәndә sәn vurduğun yara var,
Yar get dedi, yar get dedi, neylәyim. 

Dilә salıb könlümüzü yıxan var,
Şimşәk olub başımızda çaxan var,
Durma burda, daldalardan baxan var,
Var get dedi, var get dedi, neylәyim. 

Boşa vermә yar saatı, yar anı, 
Belә fürsәt bir dә çәtin yaranı,
Qışın qarı yaman kәsdi aranı,
Qar get dedi, qar get dedi, neylәyim. 

2010, 23 mart

DURULA  BİLMİR

Zaman bulandırır әhvalımızı, 
Axşamı saflaşıb, danı durulmur. 
Min duru çeşmәnin gözlәrinә bax, 
Yenә dә adamın qanı durulmur. 

Bir uçan saraydı, hәr sınan könül, 
Himindәn çökürsә, durula bilmir. 
Bir anın içindә bulanan könül, 
Bir ilin içindә durula bilmir. 

2010, 5 mart

ÖMRÜN  MƏNZƏRƏSİ

Torpaqtәk, toxumtәk, zәmitәk, 
Əkildim, sәpildim, biçildim. 

Düyütәk, çörәktәk, şәrabtәk, 
Döyüldüm, yeyildim, içildim. 

Dağ idim, daş idim qum oldum, 
Üyüldüm, әzildim, kiçildim. 

2010, 20 mart

DÖRDLÜK

Dәnim tәravәtli, sünbülüm dolu, 
Meh vuran dәniztәk lәpәlәnmişәm. 
Bәrәkәt yoludu şairin yolu, 
Dәn-dәn könüllәrә sәpәlәnmişәm. 

303



KEÇDİ

Ümid oldum ömrә, günә, 
Yaş mәni doğradı, keçdi.
Əl atdım sal qayalara,
Daş mәni doğradı keçdi. 

Endi әkinә-biçinә,
Düşdü dilimin ucuna,
Zәhәr qatdılar içinә,
Aş mәni doğradı keçdi. 

Xırmanımı vәl apardı,
Çiçәyimi yel apardı, 
Gözlәrimi sel apardı,
Yaş mәni doğradı keçdi. 

Nәzәr adlı bıçaq kәsdi,
Sevinc mәndәn ayaq kәsdi,
Buz göynәtdi, sazaq kәsdi,
Qış mәni doğradı keçdi.

Çiçәk oldum, yarpaq oldum,
Xәzan vurmuş bir bağ oldum, 
Tapdalandım torpaq oldum,
Xış mәni doğradı keçdi. 

2010, 24 mart

MƏNZƏRƏ

Şükür Allaha,
Ömrün sınağından 

çıxmışam daha.
Nә bir könül sındırdım,
Nә bir kәsin bostanına 

daş atdım.
İnsanı öldürәn 

hәr şeyi atdım.
İnsanı yaşadan 

hәr şeyi yaşatdım,
Ömrüm boyu 

ucalığa can atdım.
Nә bir yuva uçurdum,
Nә bir quşun 

dimdiyini qanatdım.
Zәhmәtә Allah dedim,

gecәni gündüzә qatdım,
nә dincәldim, nә yatdım.

On beşdә dә ölә bilәrdim, 
otuzda da,

Qarda da dona bilәrdim, 
buzda da,

Amma yaşadım. 
Bütün illәrin lәzzәtini,
Sevincini, әzabını daddım, 
Günlәrin birindә 

gәlib altmışa çatdım. 

2010, 25 mart

GƏZİRDİM  ÇÖLLƏRİ
BİR  YAZ  AXŞAMI

Gәzirdim çöllәri bir yaz axşamı, 
Ruhumun, qәlbimin bir saz axşamı, 
Dünyanın әn xoşbәxt söz adamıydım. 
Şeirimi çiçәklәr oxuyurdular, 
Arılar, böcәklәr oxuyurdular, 
Sәs-sәsә vermişdi qarışqalar da, 
Xallı kәpәnәklәr oxuyurdular.
Enmişdi yanıma göydәn mәlәklәr, 
Tanrılar, fәlәklәr oxuyurdular. 
Bütün keçmişlәrә çatmışdı şeirim,
Bütün gәlәcәklәr oxuyurdular. 

İnana bilmirdim qulaqlarıma, 
Quşlar oxuyurdu şeirlәrimi. 
Kәklik dә, qartal da söz yarışında,
Daşlar oxuyurdu şeirlәrimi. 
Sünbüllü zәmilәr dalğalanırdı, 
Düzlәr oxuyurdu şeirlәrimi. 
Oğullar söz açır “yaşıl ağac”dan, 
Qızlar oxuyurdu şeirlәrimi. 

Mәnim şeirlәrim boş dayanmayıb,
Çöllәrlә danışıb sәyyah dilindә.
Dәrdi ürәklәrdәn çәkib çıxardıb, 
Xәstәylә danışıb cәrrah dilindә. 
Yoxsula hәmdәmdi dar komalarda, 
Sarayla danışıb padşah dilindә. 
Dağ da başa düşür, daş da anlayır,
Şair danışanda Allah dilindә. 

Anam necә dinir, necә danışır,
Şeirimi anamın dilindә yazdım. 
Mәni dillәndirәn, mәni dindirәn, 
Sevgimin, sonamın dilindә yazdım. 
Sağlam әqidәnin, saf tәbiәtin, 
Allaha inamın dilindә yazdım. 
Halal kişilәrdәn halal söz aldım, 
Halal bir ilhamın dilindә yazdım. 

Gözümlә gördüm ki, bir yaz axşamı, 
Qәlbimin, ruhumun bu saz axşamı
Qәlbinә köçürüb tәbiәt mәni, 
Torpağın, sәmanın yaddaşındayam. 
Buludun, yağışın, otun, yarpağın, 
Zirvәnin, dumanın yaddaşındayam. 
Dünәn yer ayırıb, bu gün yer verib, 
Tarixin, zamanın yaddaşındayam! 

2010, 26 mart

SEV,  EY  KÖNÜL,  SEV

Çәmәni, çiçәyi, gülü, naxışı, 
Buludu, dolunu, qarı, yağışı, 
Yanağı, dodağı, gözü, baxışı, 
Sev, ey könül, sev!

Qayanı, qartalı, zirvәni, dağı, 
Cığırı, keçidi, körpünü, tağı, 
Yaşılı, sarını, qaranı, ağı, 
Sev, ey könül, sev!

Dәnizi, dalğanı, sahili, qumu, 
Zәmini, xırmanı, torpağı, şumu, 
Özәyi, bәzәyi, qabığı, tumu, 
Sev, ey könül, sev!

Üfüqü, Günәşi, ulduzu, Ayı, 
Çölü, şәlalәni, çeşmәni, çayı, 
Vergini, bәxşişi, sovqatı, payı, 
Sev, ey könül, sev!

Boyu, yaraşığı, libası, donu, 
Şәnliyi, nişanı, xonçanı, xonu, 
Doğumu, ölümü, әvvәli, sonu,
Sev, ey könül, sev!

Havayı süzülmә, havayı axma, 
Boşuna gurlama, boşuna çaxma, 
Sevmәk fürsәtini әldәn buraxma, 
Sev, ey könül, sev!

Sәfәr nә, karvan nә, köç nә qalmasın, 
Savab nә, günah nә, suç nә qalmasın, 
Sev ki, sevmәdiyin heç nә qalmasın, 
Sev, ey könül, sev! 

2010, 30 mart

SƏNİ  MİN  İLLƏRƏ
HESABLAMIŞAM

Altmış özü dә az ömür deyil, 
Haqqın dәrgahından söz alan ömrüm. 
Peyğәmbәr ömrünә yaxın ömürdü, 
Getdikcә qısalan, azalan ömrüm. 

Hәm uca saraysan, hәmi daxma, dam, 
Hәm doğan Günәşsәn, hәm sozalan şam,
Sәni min illәrә hesablamışam, 
Cismani möhlәti az olan ömrüm. 

Ötkәmdi, möhkәmdi, mәğrurdu, şıxdı, 
Çox-çox ömürlәrә yar-yaraşıqdı. 
Hәzin xanәndәdi, coşqun aşıqdı,
Ney olan, tar olan, saz olan ömrüm. 

Bәlәklә kәfәndi, ruh ilә bәdәn, 
Tez uçdu, tez keçdi bilmirәm nәdәn,
Gözәli görәndә ürәyi gedәn, 
Ağlını başından qız alan ömrüm. 

Ruhlara dәm verәn, hala gәtirәn, 
Sözü şirinliyәn hala gәtirәn, 
Dili öz başına bәla gәtirәn, 
Qәbri öz әliylә qazılan ömrüm. 

Sıyrıldım şübhәdәn, çıxdım gümandan, 
Qorxub çәkinmәdim dağdan, dumandan,
Tarixdәn, yaddaşdan, vaxtdan, zamandan, 
Naz çәkәn, naz satan, naz alan ömrüm. 

Keçmişә bağlandın, sabahı sevdin, 
Dәrgaha çevrildin, dәrgahı sevdin, 
İnsana baş әydin, Allahı sevdin, 
Alnına ucalıq yazılan ömrüm. 

2010, 30 mart

DOSTLUQ

Yazıq ömür talanmadın de 
kimlәrin әlindә, 

Hey didildin, parçalandın 
hökmlәrin әlindә. 

Gözü qalar iynәlәrin, 
hәkimlәrin әlindә, 

Dәrdi ağır olan xәstә 
dәrman ilә dost olar. 

Gözlәrindәn yayındırmaz 
bir çınqını, bir daşı, 

Üfüqlәrin hәmdәmidi, 
zirvәlәrin qardaşı. 

Tәbiәtdә nә ki sirr var 
hәr birinin sirdaşı, 

Əkәn, sәpәn, döyәn, biçәn 
xırman ilә dost olar. 

Qayalaşar, qayaların 
sәrt dilindә danışar, 

Od dilindә, quş dilindә, 
qurd dilindә danışar, 

Yerin, yurdun doğmaları 
yurd dilindә danışar, 

Ocaq ilә, oymaq ilә, 
orman ilә dost olar.  

Hәr yaradan, hәr yaranan 
bir çırpınan ürәkdi, 

Yaradılan hәr nә varsa 
Yaradana gәrәkdi. 

Nökәr olan kimsәlәrin 
dostu beldi, kürәkdi, 

Padşah olan hökm verәr, 
fәrman ilә dost olar. 

2010, 10 aprel

SUAL

Başına hava gәlәn dövlәtlәr var, 
Bulandırır dünyanın havasını, 
Özünün bir çöpü itsә dünyanı dağıdar,
Dağıdır min-min çöp bahasına 

başa gәlәn quşların yuvasını.  

Özündә bir adam ölәndә, 
Matәm günü elan edir. 
Tutmur, tutmaq istәmir, 

ancaq İraqda, Əfqanıstanda, Xocalıda, 
Qoşun-qoşun ölәnlәrin yasını. 
Görәsәn elә bir oğul gәlәcәkmi dünyaya, 
Kәsә birdәfәlik xeyirlә şәrin, 
Haqq ilә nahaqqın sәngimәz davasını! 

2010, 31 may

DEDİM-DEDİ

Niyә fikirlisәn dedim, ay qoca, 
Bir kimsә yaramı sarımaz dedi. 
Arsızam, yaşadım bu günә qaldım, 
Arım az, arım az, arım az dedi. 

Yaxınlar tanımaz, uzaqlar anmaz, 
Heç kәs bir dәrdinә, oduna yanmaz, 
Bәxti yatanların bәxti oyanmaz, 
Heç vaxt yoxsulunku yarımaz, dedi. 

Gözündәn tökülәr ağların çayı, 
Toyunun yasına qarışar vayı, 
Bağlanar qapısı, kәsilәr payı, 
Yetim yarısa da, qarımaz dedi. 

2010, 1 aprel

NƏ  BİLİM

Eşitmişәm, görmәmişәm, 
Əhli-haldımı,

nә bilim. 
Dil ballanmış pәtәkdimi, 
Dodaq baldımı, 

nә bilim.

Xanımdımı, kәnizdimi,
Damladımı, dәnizdimi, 
Ağüzlü aybәnizdimi,
Qara xaldımı, 

nә bilim.

Ellidimi, elsizdimi,
Əllidimi, әlsizdimi, 
Dillidimi, dilsizdimi, 
Dili laldımı, 

nә bilim.

Telin ucu hörmәdimi, 
Gözündәki sürmәdimi, 
Başındakı tirmәdimi, 
İpәk şaldımı,

nә bilim.

Özgәlәr yox, özü deyib, 
Qaşı deyib, gözü deyib, 
Bir “sevirәm” sözü deyib, 
Sözü faldımı, 

nә bilim.
2010, 24 aprel

RUHUN  GÜCÜ

Mәn ruhuma arxayınam, 
qüvvәtim, gücüm onda, 

Ən möhtәşәm müdafiә, 
әn qәti hücum onda. 

Ancaq ruhun gücü yetәr 
min illәrә çatmağa, 

Min il yatmış duyğuları 
yenidәn oyatmağa. 

Ömrüm boyu baş әymәdim 
bir yağıya, bir yada, 

Ruhum çәkib çıxardacaq, 
gәmim batsa dәryada. 

2010, 20 may

317



DİRİLİK

Qurumuş bulağın gözünә baxdım, 
Qaynar baxışımdan çeşmә dirildi. 
Sular şair ilә pıçıldaşanda, 
Bayatı dirildi, qoşam dirildi. 

2010, 21 may

ŞEİRİM,  QALDIR  
SÖZÜ  TANRI  TAXTINA

İki cahanda da üzün ağ olsun, 
Üzağlığı gәtir ağ varaqlara. 
En göyün üzündәn bәrәkәt kimi, 
Şeirim, yağış kimi yağ varaqlara. 

Günәşdәn od istә, odunu versin, 
Torpaqdan dad istә, dadını versin, 
Göylәrdәn süd istә südünü versin, 
Buludu süd kimi sağ varaqlara. 

İlham qanad versә şair baxtına, 
Dönәr könül evi ruh paytaxtına. 
Şeirim, qaldır sözü Tanrı taxtına, 
Baş әysin әn uca dağ varaqlara. 

2010, 22 may

319



ÖMÜRDƏN  MƏNZƏRƏ

Dünәn bahar idim, 
çiçәklәnirdim, 

Bu gün payız kimi 
yarpaq tökürәm. 

Özüm öz ömrümü 
dәfn eylәyirәm, 

Özüm öz gözümә 
torpaq tökürәm. 

2010, 3 iyun

KRIM  DƏFTƏRİ

ÇÖLƏ  DÜŞƏN  SÖZ

Ürәkdәn gәlmәyәn ürәyә yatmaz, 
Dildәn duru çıxar dilә düşәn söz. 
Çıxıb Xançobanın odlu dilindәn, 
Saranı çağırır selә düşәn söz. 

İtmir yer-yataqlı, mәkanlı sözlәr, 
Batmır xәzinәli, dükanlı sözlәr, 
Keşişdәn dәrs alıb tikanlı sözlәr, 
Kәrәmә bәnzәyir külә düşәn söz. 

Bәxtә bar yazılıb, bәhrә yazılıb, 
Tahir qismәtinә Zöhrә yazılıb, 
Mәcnunun eşqinә sәhra yazılıb, 
Leylini axtarır çölә düşәn söz. 

Söz var boğazındı, söz var qanındı,
Söz var nәfәsindi, söz var canındı, 
Sazda dil açırsa, Zәlimxanındı, 
Mәndәn mayalanıb telә düşәn söz. 

Yalta, 2010, 11 iyun

QILINC  AĞZI  KİMİ

Mәnim taleyimi yazanda Tanrı, 
“Hәr gün alış”, “hәr gün yan” yazıb. 
Daş üstә yazılan şeirә baxıram, 
Mәnim damarımdan axan qan yazıb. 

Şair taleyindә min dәrdi-sәr var, 
Dilindә, sözündә güc var, kәsәr var, 
Ömrümә yazılan neçә әsәr var, 
Onu haqdan gәlәn xoş bir an yazıb. 

Nә pәrdә unudar, nә mizrab, nә sim, 
Yaddaşa yar olmaq bәsimdir, bәsim. 
Min illәr sonra da gәlәcәk sәsim, 
Desәlәr bu şeiri Zәlimxan yazıb. 

Yalta, 2010, 12 iyun

MƏN  NİYƏ  BU  QƏDƏR
AĞRI  ÇƏKƏNƏM

Ağlasan, mәn sәndәn betәr ağlaram, 
Yaşlı gözlәrindә gilә bil mәni. 
Bütün dәrdlilәrә hәmdәrd olmuşam, 
Hәr zaman hәr yerdә belә bil mәni. 

Vurar keşiş mәkri qara pәncәni, 
Gәtirәr başına hәr işgәncәni, 
Gözüyaşlı qoyma qәdim Gәncәni, 
Kәrәmsәn, yanında Lәlә bil mәni. 

Dәrd әhli kim varsa, hamı mәndәdi, 
Dәrdin hәr çeşidi, tamı mәndәdi. 
Cәmşidin qәm dolu camı mәndәdi, 
Eşq ilә dodağı silәn bil mәni. 

Qәribi görәndә qürbәt çәkәnәm, 
Yetimi görәndә boyun bükәnәm, 
Mәn niyә bu qәdәr ağrı çәkәnәm,
Başa düş, dәrk eylә, bilә bil mәni. 

Yalta, 2010, 12 iyun 

KİN  DƏRİN  QUYUDU

Hamı addım atdı Allaha tәrәf, 
Ömründә bir addım sәn atmamısan. 
Hamıya quş qoyub, daş atan alçaq, 
Bir quş yuvasına dәn atmamısan. 

Kin sәnin düşdüyün dәrin quyudu, 
Kim orda qaldısa batdı, uyudu.  
Çirkab sәnin üçün çeşmә suyudu, 
Heç zaman saflığa can atmamısan. 

Yalta, 2010, 13 iyun 

QOŞA  SƏTİRLƏR 

HARDA  OLURSAN  OL 

İstәr arxada dur, istәr önә çıx, 
Harda olursan ol, bir ağ günә çıx. 

DURULMAZ  SU 

Sevgi qarlı dağdı, kin dәrin quyu, 
Kinә baş qoşanın durulmaz suyu. 

GÖRÜŞ-AYRILIQ  

Gözәlliklә görüşәrsәn gözәl olarsan, 
Gözәllikdәn ayrılarsan xәzәl olarsan. 

Yalta, 2010, 13 iyun 

BÖYÜK  ZİYARƏT 

İsmayıl  Qaspıralının  ev-muzeyində  və 
məzarı  başında  düşüncələr 

Türkün böyük oğlu, böyük övladı, 
Bir yay axşamında evinә gәldim. 
Dahilәr tanıdır ünvanı, anı, 
Yurduna sevinә-sevinә gәldim. 

Ey Krım türkünün sevinci, yası, 
Ey dünya türkünün fikir babası, 
Bizi bir olmağa çağıran kişi, 
Hәmfikir olmağa çağıran kişi. 

İslamım, imanım, Türküm, Turanım, 
Misirdә, Qafqazda, Anadoluda, 
Qәdim Türküstanda, doğma Krımda
Mәktәb yaradanım, meydan quranım. 
Canda nәfәs olan, ruhda can olan, 
Şah sözü, şah fikri “Tәrcüman” olan, 
Boyuna ucalıq biçilәn kişi. 
Haqqın nәzәrindә, xalqın yanında, 
Sayılan, sevilәn, seçilәn kişi. 
Zәrdabi yurdundan salam gәtirib 
Eşqinә pәrvanә bir insan gәlib. 
Gәtirib ruhunu Azәrbaycanın, 
Mehmanın olmağa Zәlimxan gәlib. 

Əylәşdiyin masa, yazdığın qәlәm, 
Oxuduğun kitab ziyarәtimdi. 
Böyük bir millәtin haqqı yolunda, 
Çәkdiyin iztirab ziyarәtimdi. 

Əllәrin toxunan, nәfәsin dәyәn, 
Gözlәrin oxşayan, ürәyin deyәn, 
Nә varsa hamısı ziyarәtimdi. 
Bir qәlbin qeyrәti, fәdakarlığı, 
Bir xalqın namusu ziyarәtimdi. 

Qısa görünәrdi boyu millәtin, 
Uca oğulları boy atmasaydı. 
Mürgülü başları silkәlәmәsә, 
Yatanı vaxtında oyatmasaydı. 

Harda yuva salıb, harda kök atıb, 
Əsliniz, soyunuz ziyarәtimdi. 
Bizim  qәlbimizdә, yaddaşımızda, 
Ucalan boyunuz ziyarәtimdi. 

Can atdım tarixin qәdim yaşına,
Sәn çıxan zirvәni saxlayammadım. 
Üzümü sürtәndә qәbir daşına, 
Gözümün yaşını saxlayammadım. 

Tarix qiymәt verәr, zaman yaşadar, 
Harda olur olsun haqq oğlu haqdı. 
Bu gün mәnim üçün bir tәsәlli var:
Mәzarın ziyarәt, evin ocaqdı. 

Krım, Bağçasaray,
2010, 15 iyun 

YAĞIRDI  YALTAYA
YAY  YAĞIŞLARI

Yağırdı Yaltaya yay yağışları, 
Enirdi hәr damla nәğmә, sәs kimi. 
Dünya gözlәrimdә tәzәlәnirdi, 
Sinәmә çәkdiyim tәr nәfәs kimi. 

Dәniz dә, meşә dә, dağ da, duman da 
Baxıb bir-birinә naz eylәyirdi. 
Ağaclar çimirdi su pәrisi tәk, 
Çiçәklәr kefini saz eylәyirdi. 

Sevәn könüllәri nurlandırırdı, 
Doğan göy qurşağı, çaxan ildırım. 
Qınından sıyrılan qılınc olurdu, 
Buluddan sıyrılıb çıxanda Krım. 

Yaltada yağışlar şeir yazırdı, 
Yarpağa, torpağa, qönçәyә, gülә. 
Tәzә rәng qatırdı, boya verirdi, 
Xalıya, ipәyә, mәxmәrә, tülә. 

Yağırdı Yaltaya yay yağışları, 
Hava bal dadırdı, pәtәk dadırdı. 
Çaxan şimşәyiylә, axan seliylә, 
Bizim Kәlbәcәri xatırladırdı. 

Yalta, 2010, 17 iyun

SƏNDƏN  BAHASI  YOXDU  

Ürәklәrә gedәn yol, 
gözәlliyin yoludu, 
Bu dünya başdan-başa 
gözәlliyin yoludu. 
Sәndәn gözәli yoxdu. 

Heç bir gülün, çiçәyin, 
Dünyada sәnin qәdәr 
Ətri yox, rәngi yoxdu. 
Qәşәng olanlar nә çox,
Sәndәn qәşәngi yoxdu. 

Heç bir bağın, bağçanın, 
Hәyatda sәnin qәdәr
Gülü, qönçәsi yoxdu. 
Nә çoxdu bu dünyada 
İncә belli gözәllәr, 
Sәndәn incәsi yoxdu. 

Nә çoxdu yer üzündә, 
Sәrvәt dolu sinәlәr. 
İçi daş-qaşla dolu
Əvәzsiz xәzinәlәr. 
Yoxdu, sәndәn varlısı, 
Sәndәn bahası yoxdu. 
Niyәsini soruşma, 
Daha niyәsi yoxdu,
Daha dahası yoxdu. 

Yalta, 2010, 18 iyun

SEVİRƏM

Sәfәrә çıxmağı sevirәm, 
Kәrәm kimi yanımda bir 

Lәlәm ola. 
Uzaq yola körpü sala, 
Yol yoldaşım, könül dostum 
Bir ayrıca alәm ola! 

Cıdıra çıxmağı sevirәm, 
Atım tәkcә at olmaya,
Ürәyindә çat olmaya,
Yarışlarda mat olmaya, 
Sevgi dolu bir at ola! 
Qanadları әrimәmiş,
Qırat ola, Dürat ola! 

Yaşamağı sevirәm,
Ömrüm-günüm 

dolu gәlә, dolu keçә. 
Bir ömürdә minbir illik 

yolu keçә. 

Xәstәlәnmәyi sevirәm, 
Mәni xәstәlәndirәn, 
İlahi bir gözәl ola. 
Tәpә-dırnaq işıq saça,
Əl köz ola, köz әl ola! 

ZƏ
Lİ

M
X

A
N

  Y
AQ

U
B

330



Ə
SƏ

R
L

Ə
R

İ

Gözәl ölümü sevirәm, 
Əzrayılım nә dәrd ola, 

nә ah ola. 
Gәdә-güdә öldürmәyә, 
Öldürәnim Allah ola! 

Yalta, 2010, 18 iyun 

ÖLÜM-DİRİM

Bütün vәzifәlilәr atalı, 
Bütün şöhrәtlilәr xatalı, 
Bütün sevgililәr butalı, 
Min dәfә ölür-dirilir, 
İnsan sağ-salamat gәlib
Bir arzuya çatalı. 

QOCANIN  ŞİKAYƏTİ 

Cavanlıqla qocalıq,
O getmәmiş bu gәldi. 
Gözlәrim yalan oldu, 
Ciyәrimdәn su gәldi. 

Düçar oldum naşıyla, 
Zaman döydü daşıyla. 
Gözlәrimin yaşıyla
Cәnazәmi yu, gәldi. 

Nә iştah var, nә dә aş, 
Yaş üstünә gәldi yaş. 
Gün batdı yavaş-yavaş, 
Ömrün qürubu gәldi. 

Yalta, 2010, 19 iyun

DOĞUM-ÖLÜM

Rahat yaşamağa qoymur dünyanı, 
Çaxnaşma gәlәndә rahatlıq ölür. 
Ehtiyac meydanda at oynadanda, 
Kasadlıq doğulur, abadlıq ölür. 
Azadlıq ölәndә cәllad doğulur, 
Cәllad doğulanda Azadlıq ölür. 

ALLAH  UTANDIRMAZ

Nә çoxdu Tanrının şah әsәrlәri, 
Yazmaqla qurtarmaz, demәklә bitmәz. 
Duymasa gördüyü gözәlliklәri, 
Şairin sәsini Allah eşitmәz. 

Allahın sәsini eşidәn şair, 
Dünyanın şәklini gözünә çәkәr. 
Uca Yaradanın yaratdıqları, 
Nә varsa hәr şeyi özünә çәkәr. 

Əbәdi nur kimi alışar-yanar, 
Doğan bir Günәşdi, boşuna yanmaz. 
Allah utandırmaz sevәn şairi, 
Allahın yanında şair utanmaz! 

Yalta, 2010, 21 iyun 

ETİRAZ

Sәnә bir işim düşüb, 
Bu iş düzәlәnәdәk
Qartıyıb qocalmışam,
Ağzımdan dişim düşüb. 
Ümidimi qırma, 
Boğazını cırma, 
Asta danış, bağırma! 
Sәn onu istәyirsәn
İşi düzәlәn kişi
Əyildikcә әyilsin, 
Hüzurunda baş әysin. 
Sәnin düzәltdiyin iş, 
Sәnin başına dәysin! 

Yalta, 2010, 21 iyun 

TANRININ  ÜZÜ  KİMİ

Dumduruyam, dumduru, 
Bulağın gözü kimi. 
Əritmişәm hәsrәti
Dağların buzu kimi. 
Duyğular ürәyimdә
Bәslәnir quzu kimi. 
Dadlıyam, bu dünyanın
Çörәyi, duzu kimi.
Doğulmuşam yerin eşqi, 
Göyün ulduzu kimi. 
Üz-gözüm işıqlanıb
Tanrının üzü kimi. 

Yalta, 2010, 21 iyun 

ÖLÜM  DURUR  NÖVBƏDƏ

Bir az qәlbimi dindir,
Bir az könlümü isindir.
Mәni sәrt qayğıların 
Vәhşi pәncәsindәn al, 
Ruhuma bir layla çal. 
Sığalla telimi, 
Dara saçımı, 
Ödә әllәrinә olan 
Zәrif ehtiyacımı. 
Soyutma baxışlarını, 
Gözümә yaxşı bax. 
Üşütmә sözlәrimi, 
Sözümә yaxşı bax. 
Yaxşı baxmışdın,
Otuzuma, qırxıma, әllimә,
Ümidinә, tәsәllimә. 
Dünәn baxdığın kimi 
Doxsanıma, yüzümә yaxşı bax! 
Ödә qәlbimin, ruhumun, 
Dilimin, dodağımın ehtiyacını. 
Ödә! 

Ödә! 
Ödә! 

Vaxta bir şey qalmayıb, 
Ölüm duru növbәdә! 

Yalta, 2010, 23 iyun 

BU  GÜN  MƏNİM  ÜRƏYİM

Bu gün mәnim ürәyim 
dünyada bir dünyadı, 

Mövlananı tapan Şәmsdi, 
Şәmsi itirәn Mövlanadı. 

Hacı Bәktaşın sığındığı guşәdi, 
Dәrvişin dәrgahdan aldığı nәşәdi. 
Yunusun gәzdiyi çöldü, 
Mәcnunu dolaşdığı sәhradı, 
Tahirin düşdüyü dәryadı.
Kәrәmin payına düşәn küldü, 
Xançoban adında yanan könüldü. 
Koroğlunun çaldığı sazdı, 
Nigar xanıma
Durna teli gәtirәn Eyvazdı. 
Bağdaddan gәlәn sәsdi, 
Tәbrizdәn gәlәn nәfәsdi. 
Qәribi Tiflisdәn Hәlәbә gәtirәn 
Xıdır İlyasın atıdı. 
Vaqifin vurulduğu gözәldi, 
Vidadinin dilindәki bayatıdı. 
Saranı aparan seldi, 
Qarşıda bir ordudu, 

arxada bir eldi. 
Füzulinin “Şәbi-hicran”ıdı,
Şәhriyarın çağlayan ilhamı, 

ağrıyan canıdı.  
Bu gün mәnim ürәyim
Min illәrin bağrından qopan, 
Sazın yaddaşına hopan, 
Özünü Dәdә Qorqudda, 

Əlәsgәrdә tapan, 
Dәdәsi Yunus kimi 
Sınıq könüllәr yapan
Canın içindәki ürәkdi,
Ürәyin içindәki candı. 
Allah aşiqi, peyğәmbәr vurğunu, 
İnsan pәrvanәsi Zәlimxandı! 

Yalta, 2010, 22 iyun

AĞLI  BAŞDAN  ALAN  SƏS  

Çağır mәni, gәlim sәnә qoşulum, 
Sәhәr-sәhәr şah budaqda ötәn quş. 

Bülbülsәnmi, qumrusanmı, quşsanmı, 
Zümzümәylә axıb gedәn susanmı, 
Sәsi qalxıb fәlәklәrә yetәn quş. 

Bir anlığa kaş Süleyman olaydım, 
Kәlmә-kәlmә anlayaydım dilini. 
Bir bilәydim oxuyursan nәdәn, quş? 

Sәs deyil ki, sәsdә ruhdu oxuyan, 
Sәnsәn yenә ağlı başdan alanım, 
Mәnәm yenә ağlı başdan gedәn, quş! 

Yalta, 2010, 23 iyun

DÖVRLƏR

Heç bir dövrdә 
İnsan rahat olmayıb, 
Keçib gedib qızıl dövrü, 
Daş dövrü, tunc dövrü. 
Dәniz kimi qabarıb, çәkilib, 
Torpaq kimi şumlanıb, әkilib. 
Olmayıb insanlığın 

dinc dövrü, 
Bütün әsrlәr, qәrinәlәr
Bәşәrin faciәli, 

insanın qorxunc dövrü.  

Yalta, 2010, 23 iyun 

DARIXMAQ  NƏ  ŞİRİN
ŞEY  İMİŞ,  ALLAH!

Bu qәdәr darıxmaq nә imiş, Allah, 
Darıxmaq nә şirin şey imiş, Allah. 
Qәfildәn burnumun ucu göynәdi, 
Nәvәlәr mәnimçün nәvә deyilmiş,
Qәlbimdә sızlayan ney imiş, Allah! 

Darıxmaq nә şirin şey imiş, Allah, 
Sәni darıxdıran nәvәlәr ola. 
Əlin yetişmәyә, ünün çatmaya, 
Nә bir soraq çıxa, nә xәbәr ola. 

Onlar da mәnimçün darıxır indi, 
Mәni sәslәyirlәr, soraqlayırlar. 
Bir-bir kitablarda şәklimә baxıb 
Şeir dәftәrimi varaqlayırlar. 

Yәqin ki, ucalıb indi boyları, 
Hәrәsi uzanıb bir darı boyda. 
Mәni görәn kimi hoppanacaqlar, 
Bizim evimizin hasarı boyda. 

Uzun ayrılıqlar könül qırmasın, 
Sonluq gözәl olsun hәr sәfәr üçün. 
Allah heç bir kәsi darıxdırmasın, 
Darıxan darıxsın nәvәlәr üçün. 

Yalta, 2010, 24 iyun

BİZDƏN  NƏ  QALACAQ

Bülbüllәr insandan qabağa düşüb, 
Bütün nәğmәlәri oxuyub gedib.    
Allahın әliylә yaşıl çәmәnlәr, 
Bütün xalıları toxuyub gedib. 

Qara qarışqalar qara torpağı, 
Bizdәn qabaq әkib, dәn götürüblәr. 
Bizdәn әvvәl uçub uca göylәrә, 
Qartallar meydanı gen götürüblәr. 

Çiçәk dәstә-dәstә, gül tabaq-tabaq, 
Hәr arı özünә bir şan bağlayıb. 
Adәmnәn irәli, Hәvvadan qabaq, 
Arı bal eşqinә dastan bağlayıb. 

Baxıram sәhranın genişliyinә, 
Nәlәri görürәm qumda, nәlәri. 
Sәhra dastanını nә gözәl yazıb, 
Bu qum zәrrәlәri, qum dәnәlәri. 

Dünyanın bu qәdәr zәnginliyinә, 
Nizami mat qalıb, Homer mat qalıb. 
İnsan nә yaradıb uçub dağılıb, 
Allah nә yaradıb salamat qalıb. 

Oğulsan hava çal, tәzә görünsün, 
Bütün havaları çalıb gediblәr. 
Ölmәzdi, itmәzdi ozan Dәdәlәr, 
Tarixin yadında qalıb gediblәr. 

Ağılla, idrakla insan oğlunu, 
Doydurub gediblәr, doyub gediblәr. 
Bütün xәzinәlәr dahilәrindi, 
Bizlәri әliboş qoyub gediblәr. 

Bizim getdiyimiz cığırın, yolun, 
Harda qurtaracaq sonu, bilmirәm.
Tanrı töhfәsidi bizә qalanlar, 
Bizdәn nә qalacaq, onu bilmirәm. 

Yalta, 2010, 25 iyun

SƏNSİZLİK – QORXU

Hәr sәhәr Günәş doğur, 
hәr sәhәr Günәş batır, 

Nә Ay könül oxşayır, 
nә gün könlümә yatır. 

Nә doğan gün mәni 
yuxudan oyadır, 

Nә batan gün mәnә 
yuxu gәtirir. 

Nә yoxsan yanımda,
Sәnsizlik adama 

qorxu gәtirir.

Yalta, 2010, 22 iyun

ZƏ
Lİ

M
X

A
N

  Y
AQ

U
B

346



Ə
SƏ

R
L

Ə
R

İ

MƏN  SƏNİN  OLDUM 

Dalğa dәnizindi, 
çiçәk çәmәnin, 

Ruh canın payıdı, 
nәfәs bәdәnin, 

Millәt şairindi, 
şair Vәtәnin, 

Nә yaxşı, nә yaxşı 
mәn sәnin oldum. 

Qanım nәslimindi, 
canım torpağın, 

Möhtacı deyilәm 
beş arşın ağın. 

Yaşıl ağacında 
yaşıl yarpağın, 

Sarı sünbülündә 
bir dәnin ollam. 

Araya uçurum, 
dәrә salmadı, 

Xeyrә yol göstәrdi, 
şәrә salmadı. 

Yaradan sözümü 
yerә salmadı, 

Vәtәn deyә-deyә 
Vәtәnin oldum. 

Yalta, 2010, 26 iyun

MƏSLƏHƏT

Dәrmana ümid olma, 
Hәkimә bel bağlama. 
Bir yerin ağrıyantәk
Uşaq kimi ağlama. 
Özün ol hәkimin,
Özün ol dәrmanın. 
Qorxma ölmәyәcәksәn,
Tanrıdan gәlmәsә fәrmanın. 
Bir az әlli tәrpәn,
Bir az әmәlli tәrpәn. 
Əzrayılı yolundan saxla, 
Əcәli lәngit, 
Ölümü qabaqla! 

Yalta, 2010, 26 iyun

YADDAŞDAN  YADDAŞA 

Qәlәmlә dost olan 
ilk gündәn bәri, 

Qәlәmin yaşına 
güvәnmişәm mәn. 

Bayatı qoruyan, 
dastan yaşadan, 

Elin yaddaşına 
güvәnmişәm mәn. 

Yazın qayaların 
qırışlarına, 

Yazdırın, hәr daşa 
köçürün mәni.

Kitabdan kitaba 
köçürmәk azdı, 

Yaddaşdan yaddaşa 
köçürün mәni. 

2010, 27 iyun

ANA  SEVİNƏNDƏ

Quruyur, kәsilir gözdәki yaşlar, 
Dayanır qırğınlar, kәsir savaşlar. 
Sevincin önündә әyilir başlar, 
Ana sevinәndә Allah sevinir. 

Qanqal çiçәk olur, tikan gül olur, 
Durna qanadından dәrd yüngül olur. 
Dünya bir can olur, bir könül olur, 
Ana sevinәndә Allah sevinir. 

Yuyulur tәrtәmiz suçlar, günahlar, 
Çәkilmir tәtiklәr, atmır silahlar. 
Sevәn könüllәri göynәtmir ahlar, 
Ana sevinәndә Allah sevinir. 

Duyur hәr sevilәn baxışı göylәr, 
Vurur gözәlliyә naxışı göylәr, 
Vaxtında yağdırır yağışı göylәr, 
Ana sevinәndә Allah sevinir. 

Bu hissә qәlbimi verib duymuşam, 
Sevinci gül kimi dәrib duymuşam. 
Neçә yol gözümlә görüb duymuşam,
Ana sevinәndә Allah sevinir. 

Hәyat nә nifrәtdir, nә kindir, oğlum, 
Sevgi әn müqәddәs bir dindir, oğlum, 
Oğulsan Allahı sevindir, oğlum, 
Ana sevinәndә Allah sevinir. 

2010, 13 iyul

HƏLƏ  BU  DÜNYAYA

Yalanı doğrayan, 
böhtanı deşәn, 

Qılınc sözlәrim var, 
ox sözlәrim var.  

Qanı bağışlayan, 
davanı kәsәn, 

Gözü dә, könlü dә 
tox sözlәrim var.  

Dәydi kürәyimә 
Allahın әli, 

Çox şükür, sevgidәn 
olmadım dәli. 

Özünü yormasın 
şeytan әmәli, 

Haqqa arxalanan 
haqq sözlәrim var.   

Tilsimli qalatәk 
sirr saxlamışam, 

İlhamı qәlbimdә 
gur saxlamışam. 

Hәdәfә vurmağa 
yer saxlamışam, 

Hәlә bu dünyaya 
çox sözlәrim var.   

2010, 12 iyul

KİTABIM

Kitablar kitabı 

vermişәm sәnә, 

Çәkinmә, ürәklә 

aç kitabımı. 

Sandıqda saxlama, 

hücrәyә qoyma, 

Duyan könüllәrә 

saç kitabımı. 

Başa düş, dәrk eylә, 

divanә keçmә, 

Gör necә alışır pәrvanә, 

keçmә. 

Bir sәtrin yanından 

biganә keçmә, 

Oxu kәlmә-kәlmә, 

keç kitabımı. 

Sağlam bir düşüncә, 

saf fikir olar, 

Oxuyan çevrilәr 

ocaq, pir olar. 

Mәnim dediklәrim 

mindә bir olar, 

Min kitab içindә 

seç kitabımı.  

Bir incә mәtlәbdi, 

bir köklü sazdı, 

Bir şair qәlәmi 

yazdıqca yazdı. 

Onu kitab kimi 

oxumaq azdı,

Çeşmә sularıtәk 

iç kitabımı. 

2010, 13 iyul

353



OLAR

Üfüqlәrә boylanarsan, 
Eşqin dağlar aşan olar. 
Dağ çayını dinlәyәrsәn,
Qanın aşıb-daşan olar. 
Gözәlliyә sevinәrsәn,
Qәlbindә toy-nişan olar, 
Qara bulud, 

dәrin sükut, 
Ölmüş umud 

qәm gәtirәr. 
Ulduzlara boylanarsan,
İçәrin kәhkәşan olar. 

2010, 16 iyul

ŞAİR  DAĞ  ÇAYIDI

Şair dağ çayıdı,
başı bәlalı, 

Özünü o daşa,
bu daşa çırpar. 

Olmaqçün dünyanın
dәrdindәn halı, 

Başını tarixә,
yaddaşa çırpar.

Vәtәn Mәcnunudu,
safdı, dәlidi, 

Millәtin bayraqtәk
qalxan әlidi. 

Şairә öz xalqı
“can” demәlidi, 

Yaxın istәmәsә,
yad daşa çırpar.

Sevinir yetirib 
bitirәndә xalq, 

Ağlayır çiyninә 
götürәndә xalq, 

Böyük istedadı 
itirәndә xalq, 

Bir dizә çırpanda
beş başa çırpar. 

Kislovodsk, 2005, 17 iyul

ŞAİR  YATMIR

Şair yatmır gecәlәr,
Yatanların dәrdini,
Yığıb canına çәkir.

Şair yatmır gecәlәr,
Kağız su çәkәn kimi,
İnsan ağrılarını,
Bir-bir qanına çәkir.

Şair yatmır gecәlәr,
Sözlә sözü-söhbәti,
Xoruz banına çәkir.

Şair yatmır gecәlәr,
Dan yerindәn rәng alıb,
Şirinә xına çәkir.

2010, 2 iyul

ŞEİRİM  MƏNİM

Arzunun işığı,
ümidin yaraşığı,

Eşqin dadı,
ruhun qanadı,

Ürәyin sәsi,
dodağın nәğmәsi,

Damarın qanı,
sevginin dastanı,

Qәlәmin mürәkkәbi,
şairin tәbi,

Üfüqlәrin nuru,
zirvәlәrin qüruru,

Tanrının üzü,
Allahın sözü,

Sәnә bağlıdı,
Birim mәnim,

Pirim mәnim,
şeirim mәnim!

2010, 4 iyul

O  DA  BİR  AXŞAM  İDİ

Arı gülә, bal dilә
sarışmışdı o axşam,

Küsәnlәr, küsdürәnlәr
barışmışdı o axşam.

Yerlә göy bir-birinә
qarışmışdı o axşam,

Heç bilmәdim yerimiz
saray idi, dam idi,

Keçdi-getdi ömürdәn,
o da bir axşam idi.

Bir gözәl sevdasına
gәldi bir bәndә düşdü,

Ruhum bәndә düşәndә,
eşqim kәmәndә düşdü.

Yayıldı bu sәs-soraq,
şәhәrә, kәndә düşdü,

Göz bir atәş qaynağı,
can әriyәn şam idi,

Keçdi-getdi ömürdәn,
o da bir axşam idi.

Sevgidә mәnim kimi
bir qәlbi ac var idi,

Başımda gәnclik adlı
qızıldan tac var idi.

Yaşıl cәnnәtim olan,
yaşıl ağac var idi,

Yerlәr, göylәr şairin
ilhamına ram idi,

Keçdi-getdi ömürdәn,
o da bir axşam idi.

Aşılmaz zirvәlәr var,
sәdlәri yarmaq olmur,

Zaman sirli-soraqlı,
sonuna varmaq olmur.

Heyif ötәn günlәrә,
geri qaytarmaq olmur,

İşıq, mәrhәmәt idi,
hörmәt, ehtiram idi,

Keçdi-getdi ömürdәn,
o da bir axşam idi.

Göyәrçin qanadıydı,
incә, zәrif bilәklәr,

Bir gözәl nәfәsindә
mәst olmuşdu çiçәklәr.

Butamı göy üzündәn
göndәrmişdi mәlәklәr,

Bu dünya başdan-başa
sevgi dolu cam idi,

Keçdi-getdi ömürdәn,
o da bir axşam idi.

2010, 10 avqust

ÖZÜNÜ  GÖZLƏ

Yel gücü, sel gücü qorxulu deyil,
Tufan yıxdığını insan qaldırar.
Sәn elin gücündәn özünü gözlә,
Ürәkdә, beyindә tufan qaldırar.

Yumruqla, nifrәtlә, qәzәblә, kinlә,
Qalxan qasırğadan özünü gözlә.
Çöllәrin düzündә gözünü deşәn,
Quzğundan, qarğadan özünü gözlә.

Xalq sәndәn üzünü döndәrsә, heç nә,
Dönürsә, demәli, yaman dönәcәk.
Taxtı silkәlәsә, şah yıxılacaq,
Vaxtı silkәlәsә, zaman dönәcәk.

2010, 12 avqust

KASIBIN  BAZARLIĞI

Hesabı bilәnlәr çox gözәl bilir,
Nә ucuz satıldı, nә baha qaldı,
Ən çox ucuzlaşan insandır, ancaq
Yenә dә od baha, su baha qaldı.

Yoldular tükünü, qaldı dәrisi,
Saraldı xanımı, soldu pәrisi,
Nә malı tapıldı, nә müştәrisi,
Yenә kasıbınkı Allaha qaldı.

Əllәri tutanı gözü tutmadı,
Pisә pis demәyә üzü tutmadı,
Onun bu bazarla sözü tutmadı,
Onun bazarlığı sabaha qaldı.

2010, 15 avqust

MİN  GÜLÜN  İÇİNDƏ

Bu vәtәn güllәrin cәnnәt bağçası,
Min gülün içindә bir gülü mәnәm.
Rәngi saralmayan, әtri solmayan,
Nәfәsi nur saçan tәr gülü mәnәm.

Qurulub ruhumun binası sözdәn,
Vurulub daşımın xınası sözdәn,
Yapılıb şeirimin cinası sözdәn,
Qalası qüdrәtdәn hörgülü mәnәm.

Canın içindәki tәni göstәrin,
Torpağı, toxumu, dәni göstәrin.
Havalı desәlәr, mәni göstәrin,
Vergili desәlәr, vergili mәnәm.

ŞAİRLƏR

Bir qәlәm, bir dәftәr,
bir söz, bir masa,

Qismәtinә düşәr,
baxtına düşәr.

Fikri buludlara
atar kәmәndi,

Eşqi ucalığın
taxtına düşәr.

Yük ağır, yol çәtin,
mәnzil tükәnmәz,

Çәtin sәfәrlәrin
başlanması var.

Şöhrәt zirvәsini
fәth edәnlәrin,

Şöhrәtsiz tәrәfdәn
daşlanması var.

Şöhrәt ucaldıqca
düşmәn çoxaldı,

Xәbislәr yerindә
yata bilmәdi.

Fırtına, qasırğa,
tufan, zәlzәlә,

Şair sevgisinә
bata bilmәdi.

İstәr zindana sal,
istәr güllәlә,

İstәr sürgün eylә,
susdurmaq olmur.

Şairi asırlar dar
ağacından,

Şeirini, sözünü
asdırmaq olmur.

Göydә axtarırlar,
yerdәyәm deyir,

Yerdә axtarırlar,
göydәyәm deyir.

Ruh kimi bir yerdә
tutmayır qәrar,

Nәfәsdә, nәğmәdә,
neydәyәm deyir.

Bütün silahlılar,
bütün silahlar,

Söz adlı silaha
mәğlub olacaq.

Bir gündә min cildә
girsә dә şeytan,

Axırda Allaha
mәğlub olacaq!

Şairlәr yumacaq
şeytan ağzını,

Şairlәr ötәcәk
şәr qapısını.

Şairlәr qalxacaq
uca dәrgaha,

Şairlәr açacaq
әr qapısını.

2010, 17 avqust

BİR  QADIN  YAŞADI

Qəbir daşında yazı.
Münəvvər xanımın xatirəsinə

Bir qadın yaşadı bu yer üzündә,
Ruhu, zәrifliyi gül-ipәk kimi.
Xәtrinә dәymәdi qarışqanın da,
Dolandı bir pәri, bir mәlәk kimi.

Xeyirxah qadındı, mehriban ana,
Yandırdı bağrını dәrd xana-xana.
Dözmәdi ağrının ağırlığına,
Soldu şaxta vurmuş bir çiçәk kimi.

Çәkdiyi zәhmәtdi, gördüyü acı,
Qadındır hәr evdә başların tacı.
Ruhuna min rәhmәt, Münәvvәr bacı,
Uçdun әlimizdәn kәpәnәk kimi.

2010, 18 avqust

BABƏKİN 
BAŞDAŞINDA  YAZI

Nә yatdım, hәyatda nә yuxu görәm,
Tanrı varlığımı şikәst eylәdi.
Mәnim pak ruhumu sağlam yaratdı,
Mәnim bәdәnimi şikәst eylәdi.

Doğuldum, adıma Babәk dedilәr,
Şöhrәt verәmmәdim o böyük ada.
Mәnim taleyimi, mәnim baxtımı,
Kövrәk xatirәtәk gәtirin yada.

Hamıya sağlamlıq arzularam mәn,
Heç kәsin canına dәymәsin qada.
Heç kәsin balası göz görә-görә,
Şikәstә dönmәsin qoca dünyada.

2010, 30 iyul

GƏL

Açıqdır qapıları,
Könlümün evinә gәl.
Mәn sevinc bәxş edәnәm,
Sevinә-sevinә gәl.

2010

YAPIŞIB  QALARDIM 
YERDƏ  DAŞ  KİMİ

İlahi! Göylәri çox görmә mәnә,
Günәşin nurunu әlimdәn alma.
Qoy başı ucalsın göylәrә dәysin,
Şair qürurumu әlimdәn alma.

Göyün yaddaşına hәkk eylә mәni,
Möhürüm üfüqlәrә basılı qalsın.
Qәndillәr tavandan asılan kimi,
Ruhum göy üzündәn asılı qalsın.

Mәn orda tapmışam ucalıqları,
Mәn Allah deyәndә göyә baxmışam.
İndi bir sirr kimi açılır mәnә,
Altmış il göylәrә niyә baxmışam.

Yapışıb qalardım yerdә daş kimi,
Fikrin alovunu buraxmasaydım.
İçimdә bir ulduz yanmazdı mәnim,
Göydә ulduzlara çox baxmasaydım.

2010, sentyabr,

HEÇƏ  DÖNÜR 
İNANCIMIZ

Ağrı cana asan gәlir,
Ağrı candan çәtin çıxır,
Yun daraqdan ayrılantәk,
Sümüyündәn әtin çıxır.

Ümidini kәsir haqdan,
Taxta çıxan enir taxtdan,
Hamı keçir bu sınaqdan,
Mindә biri mәtin çıxır.

Heçә dönür inancımız,
Kәsmir ürәkdә sancımız.
Axır günә qazancımız,
Beş arşın ağ, sәtin çıxır.

2010, sentyabr,

EYLƏDİ 

Bulaqlar ağlımı başımdan aldı,
Suları titrәdi, göz-qaş eylәdi.
Gözәllәr üstünә yığılan günü,
Mәni dә gözündә bir daş eylәdi.

Çiçәklәr Günәşә göz vuran pәri,
Ulduzlar göylәrin naxışı, zәri.
Allahın ilahi gözәlliklәri,
Çaşdırdı çoxunu çaş-baş eylәdi.

Bir dağın gözündәn axan yaşları,
Sehrә, gözәlliyә әydi başları,
Çınqıl qayaları, çopur daşları,
Çevirdi, gözümdә daş-qaş eylәdi.

Tanrı duaları deyir tәbiәt,
Nurunu dağlara yayır tәbiәt,
Tәbiәt şairdi, şair tәbiәt,
Mәni dә özünә sirdaş eylәdi.

2010, sentyabr

DƏRDİNƏ  ŞÜKÜR

Sınaq imtahanı verirәm ömrә,
Bilmirәm nә qәdәr çәkәr bu sınaq.
Ağrı bir kotandı, can qara torpaq,
Sinәmi şum kimi әkәr bu sınaq.

Gizlәdә bilmirәm ağrılarımı,
Yaramın üstünü örtә bilmirәm.
İllәrlә üst-üstә qalanan qәmin,
Yükü çox ağırdı, darta bilmirәm.

Bu su harda batıb bu vaxta qәdәr,
Gözlәrin çeşmәsi, arxı var imiş.
İnsan yaşlananda yadına düşür,
Ölüm görkәmindә qorxu var imiş.

Mәnim ürәyimi aç kitab kimi,
Qәlbimdәn keçәni oxu, İlahi!
Sevincim yox olub baxışlarımdan,
Sәn özün var eylә yoxu, İlahi!

Hörmәtә mindirib mәni gәlәn dәrd,
Mәni bir dәrd әhli sayıbdı Tanrım.
Şikayәt elәsәm dәrdin әlindәn,
Babam Füzulidәn ayıbdı, Tanrım.

Şair dodağına giley yaraşmaz,
Ver, verә bildikcә dәrdinә şükür.
Dәrdә kişi kimi xoş gәldin deyәn,
Zәlimxan adında mәrdinә şükür!

2010, 4 noyabr

ƏVƏZƏ  ƏVƏZ

Ömrümün barlı bir bağ-bostanı var,
Arası kәsilmir daş atanların.
Görәsәn Allahdan xәbәri varmı,
Qәlbindә şeytanı yaşadanların.

Kinlә, küdurәtlә kim daş atıbsa,
Sevgimlә o daşı aş eylәmişәm.
Qoyub o nifrәti ayağım altda,
Sevgimi hәr şeydәn baş eylәmişәm.

Üzümün nurunda gizlәtdim qәmi,
İçimdәn çürütdü bu dәrdlәr mәni.
Dedi-qoduların oduna yandım,
Rahat buraxmadı namәrdlәr mәni.

Mәn Allah yolunu tutum әzәldәn,
Ondan güc gәlirsә boşuna gәlmir.
Heyf ki, Allahın xoşuna gәlәn,
Heç yerdә şeytanın xoşuna gәlmir.

Zirvәyә çıxmağım asan olmadı,
Yoxuşlar dizimi apardı getdi.
Ətimdәn әt kәsdi qarayaxmalar,
Ömrü parça-parça apardı getdi.

Nә qәdәr fürsәtlәr çıxıb әlimdәn,
Bir gün dә canımdan nәfәs çıxacaq.
Bir vaxt sevindirdi bu dünya mәni,
Bir gün qәmlәndirib әvәz çıxacaq.

2010, 5 oktyabr

İMZALA  FƏRMANI

Bu ağrı nә qәdәr çәkәcәk görәn,
Beş ilmi, on ilmi, yüz ilmi, Allah.
Ucuz ölümünü nә baha satdın,
Mәnә nә çox gördün bu zülmü, Allah.

Ver şәlә-şülәmi, yola sal mәni,
Bağla barxanamı, yığışdır gedim.
Onsuz da dünyaya mәn sığışmadım,
Mәni bir tabuta sığışdır, gedim.

Sәbrin sәrhәdini itirir insan,
Demә ki, sәbir eylә, sәbir yaxşıdı.
Ağrılar üzünü bozardan zaman,
Vallah, çarpayıdan qәbir yaxşıdı.

Bir ömrü nә qәdәr xәrclәmәk olar,
Gah toya paylandı, gah vaya getdi.
Böyük arzuları döndәrib külә,
Göylәrә sovruldu, havaya getdi.

Qoyma üzülmәyә, qoyma sınmağa,
Görsün öz işini ölüm, qurtarım.
Onsuz da mәn sәnә qovuşmalıyam,
İmzala fәrmanı, gәlim, qurtarım.

2010, 6 oktyabr

ŞAİR  QAPISI

Şair qapısını ürәklә açın,
Hәr sabah bu qapı xeyrә açılır.
Şair qapısına dönәn ağacın,
Nәfәsi nәğmәyә, şeirә açılır.

İsti nәfәslәri canına çәkdi,
Tez-tez açılmaqdı istәyi onun.
Bağlı qalacaqsa kimә gәrәkdi,
Qızıldan olsa da dәstәyi onun.

Bu qapı güldürәn, bu qapı gülәn,
İstәr payız açın, istәr yay açın.
Tәk qanad açılsa, darıxar insan,
Qorxmayın, siz onu taybatay açın.

Bağlı qapılara, kar otaqlara,
Ana şeirimizin özülü gәlmәz.
Bircә gün qapını bağlı saxlasam,
Bizim evimizә Füzuli gәlmәz.

Açıq qapıların ürәk dostudur,
Könül sultanları, könül şahları.
Can içindә candı, nur içindә nur,
Fikir tanrıları, söz allahları.

Hәmişә qәrq olar qaranlıqlara,
İşığın üzünә örtülәn qapı.
Ömründә bir qonaq üzünә gülmәz,
Zorla aralanan, dartılan qapı.

Şair qapısını ürәklә açın,
O evdә dahilәr, adilәr yaşar.
Orda Nәsimilәr, Şah Xәtailәr,
Cavidlәr, Vurğunlar, Hadilәr yaşar.

Şair qapısını ürәklә açın,
Hәr sabah bu qapı xeyrә açılır.
Şair qapısına dönәn ağacın,
Nәfәsi nәğmәyә, şeirә açılır.

2010, 7 oktyabr

HAZIR  OL,  KÖNÜL

Sәn möhkәm adamsan, özünü şax tut,
Əzilib-büzülmәk yaraşmaz sәnә.
Qәmli fikirlәri qәmdәn uzaq tut,
Cәrgәdәn üzülmәk yaraşmaz sәnә.

Bu dünya belәdi, yaratdığına
Hәmişә dәrd verib, azar verәcәk.
Dünәn beşik verdi uyumaq üçün,
Sabah yatmaq üçün mәzar verәcәk.

Cәrrah bıçağına canın öyrәşib,
Cәllad qılıncından özünü gözlә.
Şöhrәtin tacını başına qoydun,
Zillәtin tacından özünü gözlә.

Birdәn xәyalını iblis çaşdırar,
Aldanma iblisә, ayıq ol, könül.
Böyük şöhrәtlәrә layiq olmusan,
Düşsәn, uçuruma da layiq ol, könül.

Sevincә xoş gәldin dediyin kimi,
Dәrdә dә xoş gәldin demәyi bacar.
Sevinci bal bilib yediyin kimi,
Dәrdi dә bal kimi yemәyi bacar.

Kәdәrә qul olma, ağrıya nökәr,
Şah ol, sәrkәrdә ol, vәzir ol, könül.
Xırda ağrılardı bu gördüklәrin,
Böyük ağrılara hazır ol, könül.

2010, 8 oktyabr

DÜNYA  ÖZ  DƏRDİNİ 
ÇƏKƏNƏ  VERİR

Sarayı daşıyıb, damı çәkәmmir,
Yanmışı, bişmişi, xamı çәkәmmir,
Dünyanın dәrdini hamı çәkәmmir,
Dünya öz dәrdini çәkәnә verir.

Gözdә yaş, kirpikdә nәmdi sovqatı,
Hәmişә sevincdәn kәmdi sovqatı,
Ahdı hәdiyyәsi, qәmdi sovqatı,
Dünya öz dәrdini çәkәnә verir.

Dәrd onu sevәni çәkir yanına,
Dözәmmir hәr oğul Nuh tufanına.
Palıd ildırımı çәkir canına,
Dünya öz dәrdini çәkәnә verir.

Dәrdi paltar kimi geyir, daşıyır,
Dәrdi çörәk kimi yeyir, daşıyır,
Peyğәmbәr daşıyır, şair daşıyır,
Dünya öz dәrdini çәkәnә verir.

Ağrılar qәddini bükәn nә çәkir,
Yaralar bağrını sökәn nә çәkir,
Çәkmәyәn nә bilsin çәkәn nә çәkir,
Dünya öz dәrdini çәkәnә verir.

Heç vaxt biganәyә el yükü vermir,
Kәrәm olmayana kül yükü vermir,
Heç vaxt qarışqaya fil yükü vermir,
Dünya öz dәrdini çәkәnә verir.

2010, 10 oktyabr

ŞAİRİN  SÖZÜ

Fərman padşahındı, dağlar bizimdi.
Dadaloğlu

Bir söz sultanını dara çәkdilәr,
Əfşar ellәrindәn qopdu bu sәda.
Şairi nә qәdәr endirsәlәr dә,
Sözdәn yuxarıda nә var dünyada.

Dahi zamanları nura bәlәdi,
Qaldı damaqlarda “Xәmsә”nin dadı.
Min şah bir ölkәdә şahlıq eylәdi,
Bir şair şöhrәti qazanammadı.

Şairi axtarar şairin gözü,
Dar gündә harayla, çağır – gәlәcәk.
Bütün zamanlarda şairin sözü,
Şaha fәrmanından ağır gәlәcәk.

2010, 12 oktyabr

AZƏR  TURANA  TƏSƏLLİ 

25 yaşında həyatdan gedən gənc alim, idrak və 
təfəkkür sahibi, hər söhbətində məni heyrətləndirən 

Əbil Əbilovun vaxtsız ölümünə, unudulmaz xatirəsinə

Onun ürәyinә, onun qәlbinә, 
Əcәlin qılıncı tez dәydi, Azәr. 
Dәrdin әllәrindә dağlandı sinә, 
Ona nәzәr dәydi, göz dәydi, Azәr. 

Getmәz qulağımdan mehriban sәsi, 
Sәnin qardaşoğlun, mәnim balamdı. 
İyirmi beş yaşında ruh sәrkәrdәsi, 
Yıxılan dağımdı, uçan qalamdı. 

Mәn onu görәndә dilindә Allah, 
Əlindә müqәddәs Quran görmüşәm. 
Nurlu gözlәrindә әn uca dәrgah,
İşıqlı qәlbindә Turan görmüşәm. 

Yazmaq istәyirәm, әlim bürüşür, 
Tale niyә belә tәrs yazı yazdı. 
Müşfiqlә Cabbarlı yadıma düşür, 
O boyda istedad çox yaşamazdı. 

Baban Azәrbaycan ağsaqqalıdı, 
Belini sındırdın, qәddini әydin, 
Onu ki hamıdan çox istәyirdin, 
Bәs niyә sәn onun xәtrinә dәydin. 

Nöqtәsi qoyuldu, demәk, bu ömrün, 
Göz yaşı oldusa göl, Əbil balam, 

Dәymәmiş töküldü meyvә budaqdan, 
Nә yaman tez әsdi yel, Əbil balam. 

Gördüyün işlәri savab gözlәyir, 
Tarix suallara cavab gözlәyir, 
Sәndәn tәzә-tәzә kitab gözlәyir, 
Böyük Çöl dediyin çöl, Əbil balam. 

İpәyim, mәlәyim, tәmizim, xasım, 
Mәlәk itirmişәm, ağırdı yasım, 
Gәl sәni tәzәdәn bağrıma basım, 
Özün aç qolunu, gәl, Əbil balam. 

Qayıqdır çevrilәn, gәmidir batan, 
Dağlara dağ çәkir torpaqda yatan, 
Tünzalә anandı, Etibar atan, 
Dәrdini onlarla böl, Əbil balam. 

2010, 5 avqust

AĞSAQQAL  AĞISI 

Böyük ziyalımız, ağsaqqal alimimiz, müdrik dostum
İmam verdi Əbilovun əziz və istəkli nəvəsi Əbil Əbilovun
vaxtsız vəfatından dərin sarsıntı keçirdim. Heç bir sözlə,
heç bir şeirlə, heç bir təsəlli ilə bu itkinin yerini doldurmaq,
bu yaranı sağaltmaq mümkün deyil. Çünki biz sadəcə bir
gənc insanı deyil, həm də gələcəyin böyük alimini itirmişik.
Gücüm ancaq başsağlığına, göynərtili misralara çatdı. 

Başın sağ olsun, İmamverdi müəllim! 

Yapışır insanın ayaqlarından, 
Qoymur yerimәyә, ağrı daş olur. 
Əcәl yetişәndә heç nәyә baxmır, 
Ürәyi buz olur, bağrı daş olur. 

O bir dәyirmandı, durmaz, dayanmaz, 
İnsanı dәn kimi üyüdәr gedәr. 
Döndәrәr sevinci qum dәnәsinә, 
Dәrdi dağlar kimi böyüdәr gedәr. 

Bir ömrün kitabı bağlanır tamam, 
Sonuncu mәnzilә, evә gedәndә. 
Dağdan tüstü çıxır, daşdan qığılcım, 
Babanın çiynindә nәvә gedәndә. 

Dilindә bayatı, dilindә yanğı, 
Qәlbindә әn ağır dәrd daşıyarsan, 
Çox dәrdlәr görmüsәn bu vaxta qәdәr, 
Elә bu dәrdi dә mәrd daşıyarsan. 

Sәn imam övladı, el ağsaqqalı, 
Bilirsәn dünyanın işini, Dәdә! 

Yolunu kim kәsib bu vaxta qәdәr, 
Kim qırıb әcәlin dişini, Dәdә!  

Kimin sinәsinә vurmayıb yara, 
Kimi boğazından çәkmәyib dara, 
Bu dünya beş gündü, beşi dә qara, 
Kimә ağ göstәrib beşini, Dәdә! 

Ölümlә döyüşdә meydanımız dar, 
Ha çağır, fәlәyin qulaqları kar. 
Sizin qapınıza yayda yağdı qar, 
Gördük tәbiәtin qışını, Dәdә! 

Bir damla sevincә könül lәlәkdi, 
Ürәk ağrılardan dәlik-dәlikdi. 
Yenә tәsәllimiz mәrdanәlikdi, 
Yenә uca saxla başını, Dәdә! 

Bir ömür yaşadın, üzün ağ olsun, 
Əyilmәz qәddin var, yenә dağ olsun, 
İxtiyar çağında başın sağ olsun, 
Çatma bu vaxtında qaşını, Dәdә! 

2010, 18 avqust

KÖHNƏ  KİŞİ
Xalq yazıçısı İlyas Əfəndiyevin 

ruhuna bağışlayıram

Tәzәlәr içindә tәzәdәn tәzә,
Köhnәlәr içindә köhnә kişiydi.
Uca şәxsiyyәti, әsәrlәriylә
Tamaşa kişiydi, sәhnә kişiydi.

Bahar sularıtәk axırdı dili,
Çәmәn qucağında çeşmә kimiydi.
Nәsrin şeiriyyәti Valeh dilindә,
Bayatı kimiydi, qoşma kimiydi.

Fikrә, düşüncәyә, zehnә, yaddaşa,
Əlvan naxışları vurdu yaşadı.
Büllur saraylara tamah salmadı,
Könül sarayları qurdu yaşadı.

Onun әsәrlәri taleyimizdi,
Hey bizdәn danışdı, hey bizdәn dedi.
Kamran Borçalıdan söhbәt açandı,
Şeyx Xiyabani Tәbrizdәn dedi.

Onun qәlәmindә tariximiz dә,
Tarixi әn kәskin ittiham da var.
Möhtәşәm hökmdar ucalığı da,
Mәhv olmuş gündәlik, sönәn şam da var.

Saçı zirvәlәrin qarına döndü,
Sarvantәk daşıdı karvan dәrdlәri.
Onun qәlәmiylә dindi, danışdı
Qarabağ, Borçalı, Şirvan dәrdlәri.

Enişli-yoxuşlu hәyat yolunda
Neçә dәrә keçib, neçә dağ çıxıb.
Zaman sınağından tәmiz, lәkәsiz,
Sәnәt sınağından üzüağ çıxıb.

Tәzәlәr içindә tәzәdәn tәzә,
Köhnәlәr içindә köhnә kişiydi.
Uca şәxsiyyәti, әsәrlәriylә, 
Tamaşa kişiydi, sәhnә kişiydi.

AZƏRBAYCAN  BAYRAĞI

Ruhdan, candan, imandan, 
әqidәdәn yoğrulan, 

Varlığı şәhidlәrin 
al-qanıyla doğrulan, 

Adı haqqın adıtәk 
ucalardan çağrılan, 

Azәrbaycan bayrağı! 

Sәnin adını çәkәn 
dillәr halal olmalı, 

Sәni göyә qaldıran 
әllәr halal olmalı. 

Bayraq deyәn dodaqda 
söz dönüb bal olmalı, 

Azәrbaycan bayrağı! 

Qәtiyyәtim, qeyrәtim, 
qәlәbәm, zәfәrimsәn, 

Uğurlu sabahlara әn nurlu sәfәrimsәn. 
Savaşda cәsarәtim, 

döyüşdә tәpәrimsәn, 
Azәrbaycan bayrağı! 

Hәm özü xoşbәxt olar, 
hәm yurdu, hәm ölkәsi, 

Sәni candan sevәnin 
böyük olar kölgәsi. 

Vәtәnә mәhәbbәtin 
yox sәrhәdi, bölgәsi, 

Azәrbaycan bayrağı! 
Sәndә gücü birlәşib 

torpağın, dağın, daşın, 

Sәndә ruhu birlәşib 
haqq uğrunda savaşın. 

Yağıların önündә 
heç vaxt әyilmәz başın, 

Azәrbaycan bayrağı! 

Sәhәr vaxtı, dan üzü, 
nur qaynağı, nur yeri, 

Müjdә yeri, sәs yeri, 
sәda yeri, sur yeri. 

Dövlәtin bel sütunu, 
millәtin qürur yeri, 

Azәrbaycan bayrağı! 

Sәn mәnim taleyimin 
göy, yaşılı, alısan, 

Uzaq yollar gәlmişәm, 
yollarımdan halısan. 

Qarabağda, Şuşada 
qәlәbә çalmalısan, 

Azәrbaycan bayrağı! 

Əlli milyon ürәkdә 
yüz milyon göz üstәsәn, 

Ən sağlam bir әqidә, 
әn güclü söz üstәsәn. 

Odlar yurduna ünvan, 
od üstә, köz üstәsәn, 

Azәrbaycan bayrağı! 

Hünәrlә qәhrәmanlıq, 
şәrәflә şan bayrağı,

Göy üzünün aynası, 
bir kәhkәşan bayrağı. 

Duyğuların, hisslәrin 
aşıb-daşan bayrağı, 

Damarda qan dalğası, 
canımda can bayrağı, 

Azәrbaycan bayrağı! 
2010, 19 noyabr

GÖZƏLSƏN

Qoşa xәlq eylәyib Yaradan sizi, 
Dünya da gözәldi, sәn dә gözәlsәn. 
Ey dәrya gözәli, ey su pәrisi, 
Dәrya da gözәldi, sәn dә gözәlsәn. 

Dodağın duzludu, suyun sәrindi, 
Qorxuram batmağa, qoynun dәrindi. 
Dalğatәk burulan hörüklәrindi, 
Dalğa da gözәldi, sәn dә gözәlsәn. 

Hәr incә yerişin bir naz havası, 
Hәr şirin gülüşün bir saz havası, 
Hәr isti nәfәsin bir yaz havası, 
Hava da gözәldi, sәn dә gözәlsәn. 

Nazlı mәlәk olub göyә çıxırdın, 
Yerә dә, göyә dә yiyә çıxırdın, 
Sәn Allah, yuxumdan niyә çıxırdın, 
Röya da gözәldi, sәn dә gözәlsәn. 

Tәzәcә açılmış laladı dünya, 
Atadı, anadı, baladı dünya, 
Zәlimxan gözündә әladı dünya, 
Əla da gözәldi, sәn dә gözәlsәn. 

2010, 9 dekabr

ŞEİRİM

Bağçalar dolanıb 
bağlar gәzirdim, 

Bülbülün dilindә 
duydum şeirimi. 

Bülbül oxuyursa, 
xoşbәxtәm, demәk, 

Gözümün üstünә 
qoydum şeirimi. 

2011, 1 yanvar

SÖZ

Döyüşәn әsgәrәm söz sәngәrindә, 
Mәnim dә sinәmin sipәri sözdü. 
Söz mәnim ruhumdu, söz mәnim canım,
Ruhumun, canımın tәpәri sözdü. 

Ürәyin dәrmanı, ruhun qidası, 
Sevginin zirvәsi, eşqin nidası, 
Tanrının göylәrdәn enәn sәdası, 
Torpağa yetirәn xәbәri, sözdü.

Könül dünyasının sәrvәti, zәri,
Ruh adlı mәlәkdi, söz adlı pәri, 
Nә çoxdu dünyanın şah әsәrlәri, 
Allahın әn böyük әsәri sözdü. 

2011, 3 yanvar

SEVGİLİMİ 
GÖRDÜNÜZMÜ

Söz demişәm, bircә sözdәn 
küsüb gedib,

Dәli sәhra külәyitәk
әsib gedib, 

Son görüşdә son ümidi 
kәsib gedib,

Kaş bilәydim, indi yeri 
dağmı, düzmü,

Ey sәhralar, sevgilimi 
gördünüzmü? 

Taleyimin naxışıydı, 
sonasıydı, 

Hәyat qәdәr hәyatımın 
mәnasıydı, 

Sularımın yaşılbaşlı 
sonasıydı, 

Kimә deyim, güman yerim 
birmi, yüzmü,

Ey dәryalar, sevgilimi 
gördünüzmü? 

Şirin dillә taleyimә 
yağ-bal çәkib, 

Gah kiriyib, gah dillәnib, 
gah lal çәkib, 

Əllәrimin әvәzinә 
sığal çәkib,

Yaz mehiylә saçlarını 
hördünüzmü,

Ey külәklәr, sevgilimi 
gördünüzmü? 

Yanaqları dan üzüydü, 
dan yeriydi,

Dodaqları vermәk üçün 
can yeriydi, 

Baxışları qırğın yeri, 
qan yeriydi, 

Oda düşәn ruhmu, canmı, 
әlmi, üzmü, 

Ey sevәnlәr, sevgilimi 
gördünüzmü? 

Yanağı yaş, kirpiklәri 
nәm olacaq, 

Ömrü-günü hicran dolu 
qәm olacaq. 

Deyirlәr ki, vәhşilәrә 
yem olacaq,

Aman Allah, deyilәnlәr 
görәn düzmü,

Ey şübhәlәr, sevgilimi 
gördünüzmü? 

2011, 1 mart

MƏN  BELƏ  BAŞLADIM
SAZI  ÇALMAĞA

Gözümü açanda saz gördüm evdә, 
Sazsız günlәrimi az gördüm evdә. 
Qәlbimә toxunub dәyәn olmadı, 
Sazın hesabına naz gördüm evdә, 
Mәn belә başladım sazı çalmağa. 

Körpә beşiyindәn saza baxırdım, 
Evin eşiyindәn saza baxırdım. 
Bizi mәclislәrә buraxmırdılar, 
Çadır deşiyindәn saza baxırdım,
Mәn belә başladım sazı çalmağa. 

Varlığım, hәyatım saz oldu mәnim, 
Tәcnisim, bayatım saz oldu mәnim. 
Süpürgәm, yarmaçam, oxlovum, masam,
Körpә kainatım saz oldu mәnim,
Mәn belә başladım sazı çalmağa. 

Çanaq düzәldirdim, qol bağlayırdım, 
Saza bel bәrkidib, bel bağlayırdım,
Kötüyün üstünә rezin çәkirdim, 
Taxtanın üstünә tel bağlayırdım,
Mәn belә başladım sazı çalmağa. 

Söhbәt atam oldu, söz anam oldu, 
Bu yolda ustadım öz anam oldu. 
Bezdi әllәrimdәn gilas ağacı,
Gilas qabıqları tәzәnәm oldu,
Mәn belә başladım sazı çalmağa. 

Qonuya-qonşuya aşıq gәlirdi, 
Aşıq gәlәn yerә işıq gәlirdi. 
Sazım olmayanda mәnim dadıma, 
Çömçә yetişirdi, qaşıq gәlirdi,
Mәn belә başladım sazı çalmağa. 

Haqq mәnә sevgini әta veribdi, 
Ana bağışlayıb, ata veribdi. 
Dedilәr Zәlimxan havalanıbdı,
Haqq ona saz adlı buta veribdi. 
Mәn belә başladım sazı çalmağa,
Mәn belә başladım sazı çalmağa. 

2011, 1 fevral

EŞQ

Eşq adamdan can istәyir,
Heç vaxt odu soyumayan 
Canda qaynar qan istәyir. 
Min illәri әvәz edәn,
Bir müqәddәs an istәyir. 
Eşq bir dәli köhlәn atdı, 
Onu yoldan saxlamayın, 
Çapmağa meydan istәyir. 

2011, 2 fevral

HAQQ  EVİ

Şair gücü dağ kimidir, 
Şeytan onu әyә bilmәz. 
Şair ruhu od-atәşdir,
Buzdan paltar geyә bilmәz. 
Şair ömrü әbәdidir,
Zaman onu yeyә bilmәz. 
Şair qәlbi haqq evidir,
Allah heç vaxt öz evinin
Xatirinә dәyә bilmәz! 

2011, 2 fevral

EY  EŞQİN  ALLAHI

Ey eşqin Allahı, yaxşı bax mәnә, 
Mәni bәndәliyә götürәrmisәn. 
Mәnim xәyalımı bir yaylıq kimi, 
Yar gәlәn tәrәfә ötürәrmisәn. 

Sәhranın sirdaşı külәkdi, qumdu, 
Torpağın naxışı toxumdu, tumdu, 
Mәn qara kotanam, o qara şumdu, 
Mәn sәpәn toxumu bitirәrmisәn. 

Gah zildә dil açar, gah da ki, pәsdә, 
Hәr gün sevәnlәrin qulağı sәsdә. 
O sәnin yanında, mәn yerin üstә, 
Mәni sevgilimә yetirәrmisәn. 

2011 4 fevral

SƏNİN  DODAQLARIN

Bir әsim mehdәn dә üşüyәnәm mәn, 
İmkanın çatırsa üşütmә mәni. 
Oxşa deyirәmsә, bağrına bәrk bas, 
Yorğunam dedimsә, eşitmә mәni. 

Yanğım illәrimin o tayındadı, 
Əlli il әvvәldә uyuyur indi. 
Ürәyim yenә dә od parçasıdı,
Canımın alovu soyuyur indi. 

Böyük sevgilәrә inanıram mәn, 
O sönmür, sönsә dә hәr yanan ocaq,
Qәbrimin üstündә son duanı da,
Sәnin dodaqların pıçıldayacaq! 

2011, 4 fevral

ÖZÜNDƏN  KÜS

Özündәn küs, mәndәn niyә küsürsәn,
Nә dildәsәn, nә ağızda, nә dişdә. 
Yandığını, söndüyünü görmәdim, 
Nә közdәsәn, nә kababda, nә dişdә. 

Yanğı yoxsa, sәda olmur, ün olmur, 
Buz ürәkdә kölgә olmur, gün olmur, 
Bar-bәhrәsiz ömür olmur, gün olmur, 
Nә sözdәsәn, nә әmәldә, nә işdә. 

Tez açılıb, tez sönәndi baxtımız, 
Gec qurulur, tez yıxılır taxtımız, 
Bu dünyada beş-üç gündü vaxtımız, 
Nә birdәsәn, nә üçdәsәn, nә beşdә. 

Ölü gördüm, heç görmәdim sağ sәni, 
Tanımadı dövran sәni, çağ sәni. 
Xatırlamaz aran sәni, dağ sәni, 
Nә yoldasan, nә yamacda, nә döşdә. 

İnkar etdin hәr mәzhәbi, hәr dini, 
Daşımadın bir kimsәnin dәrdini. 
Oynamadın bu dünyanın nәrdini, 
Nә yekdәsәn, nә beşdәsәn, nә şeşdә. 

2011, 5 fevral

KİMSƏSİZ  UŞAQ  KİMİ

Sәndәn uzaqlarda günüm gün deyil,
Suya hәsrәt qalan dodaq kimiyәm. 
Günәş gündüzümü qızdıra bilmir, 
Gecәlәr qaranlıq otaq kimiyәm. 

Doğma nәfәsinә lәliyәm, acam, 
Közün ortasında qovrulan sacam. 
Qürbәtin şimşәyi vurmuş ağacam, 
Sınıb yerә düşәn budaq kimiyәm. 

Ey qoynu gülüstan, qucağı cәnnәt, 
Kimi qocaltmayıb dünyada hәsrәt. 
Vәtәn cәsarәtdi, qürbәt әsarәt, 
Yad eldә kimsәsiz uşaq kimiyәm. 

2011, 6 fevral

DÜRÜST  OLMAQ

İnsanda taleyә bax,
Gah qaynadı, qabardı, 

gah sustaldı, süst oldu. 
Gah qara palçıq kimi, 
Qaldı ayaqlar altda.
Gah mәrmәrә çevrilib 

heykәl oldu, büst oldu. 
Sevgiylә ucalanlar,
Qaldı ucalığında. 
Zor gücünә qalxanın 

sarayı alt-üst oldu. 
O insanlar döndü ki, könüllәr sultanına,
Hәr işdә, hәr әmәldә, 

hәr sözdә dürüst oldu. 

2011, 7 fevral

SULAR  BULANIB

İndi demәk çox çәtindi,
Bir zaman çox olub
Tәmizlәr, halallar, saflar. 
Hәyatı hәyat kimi yaşadıb
İmanlar, vicdanlar, insaflar. 
İnsafı, imanı yandırıb,
Duru suları bulandırıb,
Xәbislәr, nakişilәr, әclaflar. 

2011, 8 fevral

ALDADILMAQ  QORXUSU

Buğdanı yesәn –
cәnnәtdәn atılmaq qorxusu var. 

Allahdan ayrılıb 
şeytana satılmaq qorxusu var.

Halaldan üzülüb
harama qatılmaq qorxusu var.

Bir dәfә aldandınsa,
Ömrün sonuna qәdәr
Aldadılmaq qorxusu var.

2011, 8 fevral

NƏYİMƏ  YETMƏZ

Dәrdim dә, qәmim dә yetәrincәdir,
Dünyanın azarı nәyimә yetmәz. 
Hәyatla bu qәdәr alver eylәdim, 
Bu boyda bazarı nәyimә yetmәz.

Sinәmә o qәdәr çәkilib ki, dağı, 
Əridi, qalmadı gözümün yağı. 
Bu qoca dünyanın beş arşın ağı,
Beş qarış bazarı nәyimә yetmәz. 

Ölümlә hәyattәk sağım, solum var, 
Harda olum varsa, orda ölüm var, 
Qәbir evinәdәk gedәn yolum var,
Ömrün bu güzarı nәyimә yetmәz. 

2011, 9 fevral

MÜJDƏ  GÖZLƏYİRƏM

Sәhәr-sәhәr hansı misralar 
döyәcәk qapımı, 

Hansı şeir açacaq ürәyimi,
Hansı әsәrim gәlәcәk 

nәşriyyatdan.
İlk kitabını gözlәyәn 

gәnc şair kimi, 
Müjdәlәr gözlәyirәm hәyatdan! 

2011, 26 mart

QAYALARIN  HESABINA

Ürәyә, yaddaşa etibar etmәyib, 
Daşlara yazılan xatirәlәr. 
Uca bir sevginin әsәridi,
Qayalar üstünә yazılan xatirәlәr. 
Qayaların hesabına yaşayır, 
Yaddaşdan pozulan xatirәlәr. 

2011, 25 mart

QƏLBİMİN  SAZ  PƏRDƏSİ

Qışın vaxtı keçib getdi, tut indi yaz pәrdәsini, 
Xanәndә dost, aşıq qardaş, gәz xoş avaz pәrdәsini. 

Qarşıdan bir gözәl gәlir, yeli yengәlәr yıxacaq, 
Dinlә qәlbindәn keçәni, işә sal naz pәrdәsini. 

Elә bilsin cәnnәtini yarın qәdәmindә tapıb, 
Hansı aşiq duya bilsә, o sәrvinaz pәrdәsini. 

Olmasın eşqә qadağa, canımı verim sadağa, 
Allahım mәndәn almasın nәzir-niyaz pәrdәsini. 

Mәn mizrabı neylәyirәm, Zәlimxana bәsdi nәfәs, 
O gözәlin әli çalsın qәlbimin saz pәrdәsini. 

2011, 28 mart

SON  SÖZ  SON  NƏFƏS  DEYİL

Ön söz başqa şeydi, 
son söz başqa şey.

Ön sözün olmasa, 
son sözün olmaz. 

Ürәksiz, ilhamsız 
min söz deyәrsәn, 

Yaddaşda qalası 
on sözün olmaz. 

Əlini varaqdan 
ayırma qәti,

Ön söz başlamaqdı, 
son söz dayanmaq. 

Şair qismәtidi, 
şair qismәti

Ön sözdә alışmaq, 
son sözdә yanmaq. 

Çәkir öz canına 
işığı, zәri,

Sözlәr fikirlәrin 
çәlәngi kimi. 

Son söz dә kövrәldir 
saf ürәklәri, 

Mәktәb illәrinin 
son zәngi kimi. 

Bir tәzәnә çәkdim 
hәr gümüş simә,

Sәsim qulaqlardan 
gedәn sәs deyil. 

Mәn nöqtә qoymuram 
şeirlәrimә,

Yazdığım son sözdü, 
son nәfәs deyil. 

